
ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᕕᕝᕗᐊᕆ 28, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 
ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 
ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ 
ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, 
ᐅᖃᖅᑎ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 
ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᒃ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐹᓪ ᐅᑲᓕᖅ): ᖁᔭᓐᓇᒦᒃ, 
ᐃᖅᓱᒃᑏ. ᑕᐃᒪ ᐅᓪᓗᒥ ᑖᓐᓇ ᐱᒻᒪᕆᐅᒻᒪᑦ. ᑖᓐᓇ 
ᐃᓇᓯᒪᔭᑯᓗᑉᐳᑦ ᐊᔪᕆᖅᓱᐃᔨ, ᒪᐃᒃ ᒑᑦᓄ, 
ᐱᒋᐊᖅᑎᑦᑎᖁᔭᕋᓗᐊᕗᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᖔᓯᑦ ᐊᔪᕆᖅᓱᐃᔩ. ᐅᓪᓗᒃᑯᑦ. 
ᑕᐃᒪ ᑲᑎᒪᔾᔪᑎᕗᑦ ᒪᓕᑦᑐᒍ, ᑕᕝᕗᖓ 
ᓵᒋᐊᕈᓐᓇᓯᒻᒥᔪᒍᑦ ᑲᒥᓯᓇᑯᓗᑉᐳᑦ ᑕᕝᕗᖓ 
ᐃᓯᖁᓕᑉᒥᒐᑦᑎᒍᑦ ᑕᕝᕗᖓ 
ᐅᓂᒃᑳᑲᐃᓐᓇᓂᐊᕐᖓᑦ. ᐊᓪᓚᑦᑏ, ᐊᐃᑉᐸᖓ 
ᐊᐃᑲᐃᓐᓇᕈᓐᓇᕈᕕᐅᒃ ᖁᔭᒋᓂᐊᕆᕙᒋᑦ. 
 

ᑲᒥᓯᓇᐅᑉ ᐅᓂᒃᑳᖓ 
 
ᑲᒥᓯᓇ ᐃᐊᑦᓇ ᐃᓚᐃᐊᔅ: ᐅᓐᓄᓴᒃᑯᑦ. 
ᑐᓐᖓᓱᒋᒃᓯ. ᐅᓇ ᕼᐃᕗᓪᓕᖅᐹᖑᓂᐊᕐᒪᑦ ᐅᕙᖓ 
ᐃᒃᑲᕼᐃᕙᐅᕋᑖᓗᐊᓂᑦ ᐅᓂᒃᑳᕆᓂᐊᖅᑕᒃᑲ. 
ᐆᑦᑐᕐᓗᖓᓗ ᐅᖃᐅᕼᐃᕋ ᑐᕼᐊᖅᑕᐅᔭᕆᐊᖃᕐᒪᓐ, 
ᐊᑖᑕᒐ ᖁᓐᓂᐊᓂᖃᖅ ᖁᓪᓕᓗᖅᑑᒥᑦ 
ᓇᑰᓂᐊᕐᑐᖅ. 
 

ᐅᖃᖅᑎᑦᑎ `ᔩ ᑲᑎᒪᔨᐅᔪᓪᓗ ᒪᓕᒐᓕᐅᕐᕕᒻᒥ, 
ᐃᒥᕐᒥᒃᕼᐊᑦ, ᕼᐃᕗᓪᓕᐅᖅᑏᑦ, ᑖᑉᑯᐊᓗ 
ᖃᐃᖅᑯᔭᐅᕼᐃᒪᔪᑦ. ᖁᕕᐊᕼᐅᑦᑎᐊᖅᑐᒥᒃ ᐅᑉᓗᒥ 
ᑐᓐᖓᓱᖅᑰᔨᕗᖓ ᐃᓕᒃᓯᒻᓂᒃ ᐱᖓᕼᐅᐊᓐᓄᑦ 
ᑲᑎᒪᔾᔪᑎᒃᓴᓄᑦ, ᐱᖓᕼᐅᐊᑦ ᒪᓕᒐᓕᐅᖅᑏᑦ 
ᓄᓇᕗᑦ. 
 
ᐊᐃᐳᕈ 1, 2009-ᖑᑎᓪᓗᒍ, ᐊᕕᑦᑐᖅᕼᐃᒪᔫᑎᑉᑯᑦ 
ᑕᒪᒃᑭᐅᒪᓪᓗᓂ ᖁᕕᐊᕼᐅᑎᒋᔮᑦ ᖁᓕᑦ ᐅᑭᐅᑦ 
ᓄᓇᕗᖃᓕᕐᓕᖅᐳᖅ. ᑭᖑᓪᓕᖅᐹᒥ, ᑭᖑᓪᓕᖅᐹᑦ 
ᑲᒥᓯᓇᑉ ᐅᖃᐅᕼᐃᒋᔭᕋ, ᐅᖃᐅᕼᐃᕆᔭᐅᔪᑦ 
ᐊᐃᐳᕈ 2009-ᒥ, ᐅᓇ ᒐᕙᒪᑦ ᐃᓚᐅᑉᓗᑎᑦ, 
ᒪᓕᒐᓕᐅᖅᑏᑦ, ᐃᑦᑐᖅ, ᐃᓐᓇᖅᕼᐅᓂᕐᓗ 
ᐊᒃᕼᐅᕉᖅᑐᑦ ᐅᖃᐅᑕᐅᕼᐃᒪᔪᓄᑦ ᑕᕝᕙᓂ 
ᐅᖃᐅᕼᐃᓂ. 

 ᕼᐊᕚᒋᕼᐃᒻᒫᕐᓗᒋᑦ ᐱᕙᓪᓕᐊᔾᔪᑎᐅᔪᑦ 
ᕼᐃᕗᓪᓕᐅᔾᔨᐅᕈᑕᐅᕼᐃᒪᔪᑦ 
ᕼᐊᕚᕆᔭᐅᓗᓂ, 

 ᐃᓕᑐᕆᔾᔪᑎᑦᕼᐊᒥᒃ ᓇᓗᓇᐃᔭᐅᒻᒥᒃ 
ᒐᕙᒪᒋᐊᑉᑕ ᐊᐅᓚᓂᖓᓄᑦ.  

 ᐃᓚᐅᑎᕙᓪᓕᐊᑉᖁᕼᐃᒪᔪᑦ ᐃᓄᐃᑦ 
ᐱᖅᑯᕼᐃᕆᔭᐃᑦ ᑐᓐᖓᕕᒋᖁᓪᓗᒋᑦ 
ᒐᕙᒪᒃᑯᓐᓂᑦ. 

 ᐅᑯᐊᓗ, ᓄᑖᓂᒃ ᐱᕙᓪᓕᐊᔾᔪᑎᒃᕼᐊᓂᒃ 
ᐃᕼᐅᐊᖅᑐᓂᒃ, 
ᕼᐅᕗᓂᒃᓴᖅᓯᐅᕈᑕᐅᔾᔪᑕᐅᔪᓂᑦ ᑕᒪᑉᑕ 
ᕼᐅᕗᓂᖅᕼᐊᖅᕼᐅᕈᒃ ᐊᑕᐅᑦᑎᒃᑯᑦ. 

 
ᑖᑉᕼᐅᒪ ᐅᑉᓗᐊᓂ ᓄᓇᕗᒻᒥᐅᑕᒫᑦ 
ᖁᕕᐊᕼᐅᑎᒋᕼᐃᓯᒪᔮᑦ ᐅᑭᐅᖏᒃ ᖁᓕᑦ ᓄᓇᕗᑦ 
ᓇᐅᕼᐃᒪᓂᖓᓂᒃ. ᑕᕝᕘᓇ ᓄᓇᕗᑦ ᒐᕙᒫᑦ 
ᐃᓂᖅᕼᐃᕙᑦᑐᖅ ᑕᒪᑉᑕᒥᒃ ᕼᐃᕗᓂᖅᕼᐅᕈᒻᒥᑦ 
2030-ᒧᑦ. ᑖᒻᓇ ᕼᐃᕗᓂᑉᕼᐊᖅᕼᐅᕈᑦ 
ᑐᓐᖓᕕᖃᖅᕼᐅᓂ ᑭᑉᑰᔾᔪᑎᑦᑎᓐᓄᑦ, 
ᕼᐊᕚᕆᔭᑉᑎᓐᓄᑦ ᐊᓂᒎᑎᓇᕼᐃᒪᔪᓂᒃ ᑕᐃᒫᑉᓗ 
ᕼᐊᕚᕆᕼᐃᓐᓈᓂᐊᑉᑕᑎᓐᓄᑦ ᐅᑭᐅᓄᑦ 20-ᓄᑦ 
ᕼᐃᕗᓂᑉᑎᓐᓂ ᑎᑭᒻᓂᐊᕈᑎᒋᔪᒪᔭᑉᑎᓐᓄᑦ. 
ᐊᖅᕼᐅᕈᓐᓂᖅ ᓂᕆᐅᑦᑐᒍᑦ ᐊᑐᖅᑕᐅᓂᐊᑉᑐᓂᑦ 
ᕼᐃᕗᓂᑉᑎᓐᓂᑦ ᒐᕙᒪᓂᑦ. ᑕᖅᕼᐃᖅᕼᐃᐅᑎᒃᕼᐊᒥᒃ 
ᐅᓪᓗᒥᒥᑦ ᐃᓂᖅᕼᐃᕼᐃᒪᓕᑉᑐᒍᑦ ᒪᕐᕉᓐᓂᒃ 
ᑖᑉᑯᓂᖓ 20-ᓂᑦ ᐅᑭᐅᓂᑦ. ᕼᐃᕗᒧᐊᕙᑉᑐᒍᑦ 
ᐊᔪᖅᕼᐊᐅᑕᐅᕙᑦᑐᑦ ᕼᐊᑦᑐᒋᑦ, ᕼᐊᕚᕆᑉᓗᒋᑦ. 
ᓄᓇᕗᑦ ᒐᕙᒪᖓ ᕼᐃᕗᓪᓕᐅᖅᑕᐅᑉᓗᓂ 
ᕼᐃᕗᓪᓕᐅᖅᑎᒥᒃ, ᓇᐅᓇᐃᑦᑐᒥᑦ 
ᐊᖅᑯᕼᐃᒃᕼᐊᕆᐊᖃᖅᑐᑎᑦ ᐅᑭᐅᒃᕼᐊᓄ ᒪᕐᕉᓐᓄᒃ. 
 
ᒐᕙᒪᑦ ᐅᖃᕆᔭᐅᑖᑦ ᑎᑭᓐᓂᐊᕈᑖᒻᓄᑦ ᑕᒪᑉᑕ, 
ᐅᑉᓗᒥ ᕼᐊᑯᐃᑦᑐᖅ ᐃᒃᕼᐅᑎᐊᖅᑐᑦ ᑕᐃᒪᓂ 

ᑕᕼᐃᐅᑉᑕᐅᕐᓗᑎᑦ ᐃᓄᐃᑦ ᐱᖅᑯᕼᐃᓐᓂᑦ, 
ᐃᓅᔾᔪᑏᓐᓂᓪᓗ ᕼᐊᕚᕆᔭᐅᑉᑎᐊᕈᑎᒋᑉᓗᒍ 
ᕼᐊᕚᒃᕼᐊᑦ 2030 ᑎᑭᒃᕕᓵᓄᑦ. ᓄᓇᕗᒻᒥᐅᑦ 
ᓇᑰᑦᑎᐊᒥᒃ, ᖁᕝᕙᕼᐃᑦᑎᐊᒥᒃ ᐃᓅᕼᐃᖃᓕᕐᓗᑎᒃ 
ᐱᓗᐊᖅᑐᒥᒃ, ᑖᒃᑯᐊ ᐅᑉᓗᒥ 
ᐃᕼᐊᕼᐃᐊᒎᑎᖃᖅᑐᑦ. ᑭᓱᓕᖄᑦ ᐃᓚᒌᑉᓗ 
ᐃᓚᐅᓕᕐᓗᑎᑦ ᐃᓅᕼᐃᖃᑦᑎᐊᓂᕐᒧᑦ 
ᖁᕕᐊᕼᐅᑎᒋᓗᒍ. ᐋᓪᓚᓪᓗ ᐃᒻᒥᒃᑯᑦ 
ᐱᕙᓪᓕᐊᓕᕐᓗᑎᒃ, ᓇᕼᐊᕆᐅᕐᕉᒥᓗᑎᒃ ᒐᕙᒪᓂᑦ.  
ᕼᐊᕚᕆᔭᐅᔪᓄᑦ ᐅᕗᖓ ᑎᑭᐅᑕᐅᔪᓄᑦ ᓄᓇᕗᑦ 
ᐃᓕᑕᕼᐃᒪᔭᐅᓂᐊᖅᑐᖅ ᐋᓪᓕᖃᓐᖏᑦᑐᓂᑦ 
ᐱᑯᕆᑉᑎᓐᓄᑦ, ᐃᑲᔪᖃᑎᒌᓐᓂᒃᑯᑦ 
ᐃᑲᔫᑎᑎᑉᑎᓐᓄᓪᓗ ᑲᓇᑕᒧᑦ, ᓄᓇᖅᔪᐊᕐᒧᓪᓗ. 
 
ᓄᓇᕗᑦ, ᐃᓛ ᓄᓇᒋᔭᖅᑯᑦ, ᐃᓚᐅᑉᓗᓂᓗ 
ᑲᓇᑕᒧᑦ. ᐊᒃᕼᐅᕈᖅᑐᒍᑦ ᑲᓇᑕᐅᑉ ᓄᓇᐅᓂᖓᓄᑦ 
ᐃᒃᐱᖕᓇᖅᑐᖅ ᓄᓇᕗᒻᒥᐅᑦ. ᐅᓇᓗ ᒐᕙᒪᐅᔪᖅ 
ᕼᐊᕙᖃᑎᒌᓐᓂᖓᑦ ᑲᓇᑕᐅᑉ ᒐᕙᒪᖓᓄᑦ. 
ᓇᒻᒥᓂᖃᓐᓂᑉᑎᒍᑦ ᑐᕌᖓᔪᓄᑦ ᐃᓂᑉᐳᑦ 
ᐱᔪᒪᓂᐊᕐᓗᒍ ᑲᓇᑕᐅᑉ ᐅᑭᐅᖅᑕᖅᑐᖃᕐᓂᖓᓂ. 
 
ᒐᕙᒪᑦ ᐃᑲᔫᑎᒃᕼᐊᖃᖅᑐᖅ ᑭᑉᒐᖅᑐᐃᔪᓂᒃ 
ᒪᓕᒐᓕᐅᕐᕕᒻᒥ, ᐊᑐᖅᕼᐅᒋᑦ ᑐᕌᖅᑕᑎᓐᓄᑦ 
ᓄᓇᕗᒻᒥᐅᓂᑦ, ᐆᒪᓂᖅ ᑲᓄᒃᑲᓐᓂᖅ 
ᓇᓗᓇᐃᔭᐅᑖᓐᓂᒃ, ᐃᓂᖅᑎᕆᑎᒋᑉᓗᒍ ᑕᒪᑉᑕ 
ᖃᓄᕐᓕᕈᑎᒃᓴᓂᒃ ᐸᕐᓇᐃᔭᐅᒻᒥᒃ ᑎᓯᐱᕆ 2009-ᒥ. 
ᑖᒻᓇ ᖃᓄᕐᓕᐅᕈᑎᒃᓴᓂᑦ ᐸᕐᓇᐃᔭᐅᑦ 
ᓇᓗᓇᐃᕆᔭᐃᕼᐃᒪᔪᖅ ᐊᑐᕐᓂᐊᖅᑕᑉᑎᓐᓂᒃ 
ᑎᑭᓐᓂᐊᕈᑦᑕ ᑎᑭᒃᓱᒪᔭᑉᑎᓐᓄᑦ. ᑕᕝᕙᓐᖔᓂᒃ 
ᕼᐃᕗᒨᖅᕼᐃᒪᔪᒍᑦ ᐊᒥᕼᐅᓂᒃ. 
 
 ᓄᓇᕗᒻᒥᐅᑦ ᕼᐊᕙᒃᑐᑦ ᐊᑭᓕᐅᕆᐊᕈᑕᖏᑦ 

ᐊᖏᓪᓕᓛᖅᕼᐃᒪᔪᖅ ᔭᓐᓄᐊᕆ 1, 2011-ᒥᑦ. 
ᒥᑭᓂᖅᕼᐊᖅ ᐊᑭᓕᐅᕆᐊᒐᐅᕙᒃᑐᖅ 
ᖁᕝᕙᖅᑎᑕᐅᓐᓂᕐᒪᑦ 10%-ᒥᒃ - $10-ᒥᒃ 
$11-ᒧᑦ ᐃᑳᕐᓂᖅ ᐊᑕᐅᕼᐃᕐᒥᒃ 
ᖁᕝᕙᕼᐃᑦᑎᔭᐅᔪᖅ ᑲᓇᑕᒥ. ᑖᒻᓇ 
ᕼᐃᕗᓪᓕᐅᔪᖅ ᐊᔪᖅᕼᐊᖅᑐᓄᑦ 
ᐃᑲᔪᕐᓂᖓᓐᓄᑦ.  

 
 ᐃᓐᓂᕐᓂᒃᕼᐊᑦ 100 ᐊᕙᖅᑯᒪᓕᖅᑐᑦ 

ᐅᖃᖃᑎᒃᕼᐊᖃᓕᖅᕼᐅᑎᒃ 
ᐊᔪᕼᐊᐅᑎᖃᓕᕌᖓᒥᒃ ᐃᕼᐅᒫᓘᑎᖃᓕᕌᖓᒥᒃ 
ᐃᑭᐅᖅᑕᐅᒑᖓᒥᒃ ᕼᐋᕕᑕᐅᓂᐊᓄᑦ ᑖᕼᐅᒪ 
ᐃᓇᕐᓂᓄᑦ ᐃᑲᔫᑕᐅᕕᒃᕼᐊᖅ ᕼᐃᕙᔭᕐᕕᒃᕼᐊᖅ 
2009-ᒥᒃ. 

 

 230 ᓄᓇᕗᒻᒥᐅᑦ ᐃᓚᐅᕼᐃᒪᓕᖅᑐᑦ 
ᐊᔨᕼᐊᖅᕼᐅᑎᒃ ᐃᒻᒥᓃᖅᑕᐃᓕᓂᕐᒧᑦ 
ᐃᓕᕼᐊᐅᑕᐅᔪᓂᑦ ᓄᓇᕗᒻᒥᐅᓂᑦ. ᑖᑉᑯᓇᓐᖓ 
ᐅᖃᖃᑎᒌᒃᓗ ᕼᐃᕗᓪᓕᐅᔪᖅ ᐊᑉᖁᑕᐅᓕᖅᑐᒥ 
ᐊᕕᑦᑐᖅᕼᐃᒪᔫᑎᑉᑎᓐᓂ ᐃᕼᐅᒪᖃᑦᑎᐊᕐᓂᕐᒧᑦ 
ᐃᑲᔪᖅᑕᐅᓂᕐᒥᒃ. 

 
 ᐊᐅᓚᕈᑎᐅᑉᓗ ᑖᒻᓇ ᐃᓄᓕᕆᓂᕐᒥᒃ 

ᐃᕼᐅᕐᕕᐅᕆᑦ ᐅᑭᐊᒃᕼᐊᖅ ᐃᕼᐅᐊᖅᑐᖅ 
ᐋᓪᓚᓐᖑᖅᑎᕈᑎᒃᕼᐊᖅ ᐊᐅᓪᓚᕈᑎᓗᓂ 
ᓄᓇᓕᓐᓂ. ᐱᖃᑎᒋᑉᓗᒋᑦ ᐃᓂᕐᓂᒃᕼᐊᑦ 
ᐃᓄᐃᓪᓗ ᑎᒥᖁᑕᐃ ᐊᔪᐃᖅᕼᐊᖅᕼᐃᒪᔪᓪᓗ 
ᐅᓇ ᒐᕙᒪᑦ ᐃᓚᐅᑉᑲᐃᕼᐃᒪᔪᑦ ᓄᓇᕗᒻᒥᐅᓂᑦ 
ᐃᖏᕐᕕᐅᕆᐅᓂ ᓄᓇᑕᖅᑲᑦ ᐃᓚᒌᑉᓗ 
ᒪᓕᒑᓐᓂᒃ. ᑕᑯᓂᐊᖅᑕᖅᐳᑦ ᖃᓄᕆᓐᓂᐊ 
ᐃᓄᕝᕕᐅᕆᓂᐅᑉ ᐅᐱᕐᖓᕼᐋᖅ 
ᑲᑎᒪᓂᐊᓕᖅᑲᑕ ᒪᓕᒐᓕᐅᖅᑎᑦ. 

 
 ᐅᑭᐅᓐᓂᒃ ᒪᕐᕉᒃ ᐊᓂᒎᑎᐅᓐᓂᒃ ᑕᑯᔪᒍᑦ 21-

ᓂᒃ ᓄᓇᕗᒻᒥᐅᓂᒃ ᑐᓂᔭᐅᔪᓂᑦ Masters-
ᖑᓇᕋᖅᑕᐅᔪᓄᑦ ᐃᓕᕼᐊᖅᑕᒥᓐᓄᑦ 
ᓇᓗᓇᐃᒃᑯᑎᓂᑦ. ᖁᓕᓂᒡᓗ ᐊᓂᒎᑎᔪᓂᑦ 
ᐃᓕᕼᐊᖅᑕᒥᓐᓂᒃ ᐃᓄᐃᑦ ᐃᓐᓂᓂᐊᖅᑐᓄᑦ 
ᕼᐅᓇᖅᑎᐅᓂᕐᒧᑦ. ᓄᓇᕗᑦ ᕼᐊᕙᓐᓂᕐᒧᑦ 
ᐃᓕᕼᐊᕐᕕᒃ, ᑖᒻᓇᓗ ᐱᖅᑯᕼᐃᓕᕆᕕᒃᕼᐊᖅ 
ᐃᓕᕼᐊᕐᕕᒃ, ᐊᒡᓕᓐᓇᖅᑐᓂᒃ 
ᐊᖕᒪᕈᑎᓂᐊᖅᑐᖅ 
ᐃᓕᕼᐊᖅᑕᐅᕕᒃᕼᐊᐃᑦᑑᒐᓗᐊᓂᒃ 
ᐊᕕᑦᑐᖅᕼᐃᒪᔪᑎᑉᑎᓐᓂ. 

 
 ᑕᑯᕼᐃᒪᓕᖅᑐᒍᑉᓗ ᐊᒥᒐᐃᔪᖅᑎᑕᐅᔪᓂᒃ 

ᐃᖃᓗᒃᕼᐃᐅᖅᑕᐅᕙᒃᑐᓂᑦ ᓇᑖᕐᓇᓂᒃ 
ᐃᖃᓗᒃᕼᐃᐅᖅᑏᑦ ᐃᖃᓗᒃᑖᖅᑕᐃᓐᓂᒃ. 
ᓄᖅᑲᖅᑎᑉᑐᒋᓪᓗ ᐃᓕᕼᐃᓇᕼᐅᐊᖅᐸᒃᑐᑦ 
ᓇᓐᓄᓂᒃ ᖃᐃᔭᕐᓇᖅᑐᒃᑰᓕᖅᑐᓂᒃ ᐆᒪᔪᑦ 
ᑎᑎᕋᕐᕕᐊᓐᓄᑦ ᐅᕝᕙᓗ ᓄᖅᑲᔪᐃᑦᑐᒥᒃ 
ᐃᑲᔪᖅᑐᖅᑐᒍᑦ ᓇᑦᑎᖅᕼᐃᐅᕐᓂᖅ 
ᐃᒃᐱᒋᔭᐅᔪᒥᒃ ᓄᓇᕗᒻᒥ.  

 
 ᐃᓄᐃᑦ ᐅᖃᐅᓯᕐᓄᑦ ᐊᑕᐅᓯᓐᖑᕈᑎᔅᓵᓐᓄᑦ 

ᑲᑎᒪᕐᔪᐊᕈᑖᓐᓂ ᑲᑎᒪᒃᑲᐃᓂᐊ ᒥᓂᔅᑕ 
ᐅᖃᐅᓯᓕᕆᓂᕐᒧᑦ ᐃᓄᐃᑦ  



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖏᓐᓂ ᑕᐃᒎᓯᓕᐅᖅᑎᒃᑯᑦ 
ᑐᓐᖓᕕᔅᓴᓕᐅᖅᑐᑦ ᐃᓄᐃᑦ ᒐᕙᒪᑦ ᐃᓄᐃᑦ 
ᑎᒥᖁᑕᐅᓪᓗ ᓇᒻᒥᓂᖁᑎᖃᖅᑐᓪᓗ 
ᐊᑐᖅᑕᒃᕼᐊᐃᓐᓂᒃ ᐊᑐᓕᖅᐸᓪᓕᐊᓂᐊᓐᓄᑦ 
ᒪᓕᒐᓕᐅᒐᑉᑕ ᕼᐊᐳᒻᒥᓂᐊᓄᑦ ᐃᓄᐃᑦ 
ᐅᖃᐅᓯᐊᑦ.  

 
 ᐊᒃᕼᐅᕉᑎᒋᒍᒻᒫᖅᑯᒋᑦ ᐃᓕᕋᕼᐅᐊᖅᑯᒋᑦ 

ᑭᖑᓪᓕᐅᑉ ᒐᕙᒪᐅᑉ ᕼᐊᕚᖏᑦ 
ᑕᐅᑦᑑᒪᑉᓗᓂᓗ ᓄᓇᖅᑭᓂᕐᒥᒃ ᐊᒪᐃᒪᕕᐅᑉ 
ᖃᓂᕋᓂ. ᐅᓇ ᒐᕙᒪᑦ ᑕᑯᕼᐃᒪᓕᖅᑯᖅ 
ᐊᒻᒪᖅᑕᐅᓂᐊᓂᑦ ᓄᓇᕗᑦ ᕼᐃᕗᓪᓕᐊᓂᑦ 
ᐊᕐᓇᐃᑦ ᐃᑎᖅᑕᐅᕕᐊᓐᓂᒃ 
ᐊᕕᑦᑐᖅᓯᒪᔫᑎᑉᑎᓐᓂ ᐅᓇᕿᓂᕐᒥᒃ ᓄᑖᒥᒃ 
ᐋᓐᓂᐊᕕᓕᐊᖅᑐᓄᑦ ᐃᑎᖅᑕᕕᓐᓂᑦ 
ᐃᖃᓗᓐᓂ. ᓄᓇᖅᑭᔭᐅᕕᓐᓂᒃ ᐅᖅᕼᐅᖅᑑᒥ 
ᐃᒡᓗᓕᒻᒥᓗ ᐊᐅᓚᑦᑎᐊᓕᖅᑯᑎᓪᓘ 
ᒧᓇᖅᕼᐃᕼᐊᕐᕖᒃ ᑲᖏᖅᖠᓂᕐᒥ ᐸᕐᓂᖅᑑᒥᓗ.  

 
 ᓄᓇᕗᑦ ᐃᓚᐅᑎᔪᕐᓗ ᑖᑉᑯᓄᖓ ᕼᐃᓚᑉ 

ᐋᓪᓚᖏᖅᑎᕐᓂᖓᓄᑦ ᐊᑎᓕᐅᕐᕕᐊᓐᓄᑦ. 
ᕼᐊᕙᓕᖅᑯᑎᒃ ᖃᓄᐃᓕᐅᕈᑎᒃᕼᐊᓂᑦ 
ᐊᑐᓕᖅᑕᐅᔪᒃᕼᐊᒥᒃ ᕼᐃᓚᑉ 
ᐊᓪᓚᓐᖑᖅᑐᕐᓂᐊᓄᑦ 
ᐊᓪᓚᓐᖏᖅᑎᕆᕕᒃᕼᐊᓐᓂᑦ ᐸᕐᓇᐃᔪᒻᒥᒃ.  

 
 ᐸᓖᕼᐃᒪᑦ ᓄᓇᓪᓛᓂ ᕼᐊᕙᑉᐸᓪᓕᐊᓕᖅᑐᑦ 

ᐅᑭᐅᓄᑦ ᕼᐃᑕᒪᓄᑦ ᒪᕐᕈᐃᓐᓇᐅᖏᑦᑐᓐᓂᒃ. 
ᓄᑖᕐᒥᓪᓗ ᒥᕝᕕᒃᕼᐊᖃᖃᓕᖅᑯᓂ ᐃᒃᐱᐊᕐᔪᒻᒥ. 
ᕼᐊᕙᖃᑎᒌᑎᑦᑎᓂᕐᒧᓪᓗ ᓄᓇᓪᓛᑦ 
ᐱᕙᓪᓕᐊᑎᑦᑎᒃᕼᐊᐃᓂᒃ ᐃᒻᒥᒃᑯᑦ 
ᐱᖃᓕᖅᑐᑎᑦ. ᐋᔩᑦᑕᐅᖅ ᓄᓇᕗᒻᒥ 
ᕼᐊᓇᔭᐅᓯᒪᔪᓄᑦ ᒥᖅᑯᕼᐅᖅᑕᐅᕼᐃᒪᔪᓄᓪᓗ 
ᓇᐃᓚᐃᒃᑯᑕᖃᓕᖅᑯᑕ 
ᐃᓕᑕᕆᔭᐅᕙᓪᓕᐊᓕᖅᑐᒥᒃ ᓄᓇᕐᔪᐊᒥ.  

 
ᓄᓇᕗᑦ ᒐᕙᒫᑦ ᐱᓕᒪᐃᑦᑐᖅ ᐱᓐᖏᑐᕐᓗ 
ᐊᕙᓖᑦᑐᒥᒃ. ᓄᓇᕗᒻᒥᐅᑦ ᑕᒪᐃᓐᓂ ᓄᓇᓪᓛᓂ 
ᑕᒪᐃᓐᓂᓗ ᕼᐊᕙᕝᕕᓂ ᐊᕐᓇᐃᓪᓗ ᐊᖑᑏᓪᓗ 
ᐅᑭᐅᒋᑦ ᐊᓪᓚᖀᓂᒃ ᕼᐊᕙᖃᑎᒌᓐᖏᓐᓂᑦ 
ᐃᑲᔪᖅᑕᐅᕼᐃᒪᔪᑦ ᐃᑲᔫᑕᐅᕼᐃᒪᔪᑦ 
ᐊᓂᒎᑕᐅᕼᐃᒪᓕᖅᑐᓂᓗ ᕼᐊᕚᕆᔭᐅᕼᐃᒪᔪᓂᑦ 
ᑖᒃᑯᓇᓂ ᐊᒥᒐᕋᓗᐊᖅᑯᑎᓪᓗᒋᑦ ᑮᓇᐅᔭᑦ. 
ᐃᓄᖁᑎᕗᑦ ᐊᖏᖅᑭᔭᐅᔪᑦ ᕼᐊᓐᖏᓂᖅᐳᑦ 
ᐊᖏᓂᖅᐹᖑᑉᓗᓂᓗ ᓇᒻᒥᓂᖅᑯᑦ.  
 
ᑕᒪᐃᑕ ᐆᒪ ᒐᕙᒪᐅᑦ ᕼᐃᕗᓪᓕᐅᑎᒃᕼᐊᖅᕼᐃᒪᔭᐃᑦ 
ᓂᕈᐊᖅᑕᐅᕼᐃᒪᔪᑦ ᑐᓐᖓᕕᒃᕼᐊᓕᐅᕈᑎᒃᕼᐊᑦ 

ᕼᐃᕗᓂᒃᕼᐋᓄᑦ ᓄᓇᕗᑦ ᕼᐃᕗᓂᒃᕼᐊᖅ 
ᑯᔾᔭᐅᒪᔪᒥᒃ ᑐᓐᖓᕕᖃᖅᑐᒥᒃ. ᕼᐅᓇᐅᕝᕙ ᑖᒻᓇ 
ᖁᔾᔭᐅᒪᔪᒥᒃ ᑐᓐᖓᕕᒃᕼᐊᖅ? ᐃᓄᖁᑎᕗᑦ ᐃᓄᐃᑦ 
ᑖᒃᑯᐊ 30,000-ᖑᔪᑦ ᓄᓇᕗᒻᒥᐅᑦ ᑎᒍᒥᐊᖅᑖᑦ 
ᐊᓕᒐᓐᖏᒻᓂᒃ ᕼᐃᕗᓂᒃᕼᐊᖅᑯᑦ.  
 
ᓄᓇᒋᔭᖅᐳᑦ ᐃᓛᒻᓂ ᕿᐊᕐᓇᕋᓗᐊᖅᑯᓂ 
ᐱᕕᒃᕼᐊᖃᖅᑐᖅ ᐊᒥᕼᐅᓂᑦ ᓄᓇᒥᑦ ᐃᒪᕐᒥᑦ 
ᐱᓗᐊᖅᑐᒥ ᐅᔭᕋᒃᕼᐃᐅᕐᓂᖅ ᐅᖅᕼᐅᕐᔪᐊᕐᒥᓪᓗ. 
ᕼᐊᔾᔭ ᓇᓚᐅᑦᑖᖅᑕᐅᕼᐃᒪᔪᖅ 
ᓇᓂᔭᐅᕼᐃᒪᓐᖏᑦᑐᑦ ᐱᕙᓪᓕᐊᔾᔪᑎᒃᕼᐊᑦ 
ᓄᓇᕗᒻᒧᑦ 25% ᑲᓇᑕᐅᑉ ᐅᖅᕼᐅᕐᔪᐊᖃᕐᓂᐊ, 
34%-ᓗ ᑲᓇᑕᐅᑉ ᒐᓴᓖᖃᕐᓂᐊ.  
 
ᕼᐊᔾᔭ ᒐᕙᒪᑐᖃᒃᑯᑦ ᐊᑕᓐᓂᖅᑑᔪᑦ ᑮᓇᐅᔭᔨᐅᒐᓂᒃ 
ᑖᑉᑯᓇᓐᖓᑦ ᑯᐃᓐ ᓄᓇᖁᑕᐃᒻᓂ ᓄᓇᕗᑦᒥ. 
ᑐᓂᕼᐃᓂᖅ ᐊᑕᓐᓇᑦᑐᐃᓂᕐᒥᑦ ᓄᓇᓂᑦ 
ᒧᓇᖅᑎᐅᓂᕐᒧᑦ ᒐᕙᒪᑐᖃᒃᑯᓐᓂᑦ 
ᐊᕗᑦᑐᖅᕼᐃᒪᔪᓄᑦ ᒐᕙᒪᒧᑦ ᐃᑉᐱᓐᓇᖅᑐᖅ 
ᓄᓇᕗᒻᒥᐅᑦ ᐃᒻᒥᒎᓕᖅᐸᓪᓕᐊᓂᐊᓐᓄᑦ 
ᓇᒻᒥᓂᖃᖅᑎᐅᓕᕐᓗᑎᑦ ᕼᐃᕗᓂᒃᕼᐊᒥᒃ 
ᓇᐅᕙᓪᓕᐊᓂᐊᓂᑦ ᐅᔭᕋᑉᕼᐃᐅᓐᓂᐅᖅ 
ᓇᕐᕚᖅᕼᐃᐅᓐᓂᒥᓪᓗ ᓄᓇᕗᓐᒥ. 
 
ᐃᑉᐱᓐᓇᖅᑐᖅ ᒐᕙᒪᓄᑦ ᐊᔾᔨᒌᑦᑎᑦᑎᔭᕆᐊᖃᖅᑐᖅ 
ᐱᕙᓪᓕᐊᓂᕐᒥᑦ ᐅᔭᕋᒃᕼᐃᐅᓂᕐᒥᑦ 
ᐋᓐᓂᐊᖅᑕᐃᓕᓂᐊᓐᓄᑦ ᖃᓄᕐᕆᖏᓐᓂᐊᖏᓐᓄᓪᓗ 
ᐃᓄᐃᑦ, ᓄᓇᐅᑉ, ᐊᕙᑎᑉᑕᓗ. ᐅᔭᖅᑲᑦ 
ᓄᖑᔪᐃᑦᑐᑦ ᐃᕼᐅᒪᒋᔭᐅᓕᑉᑐᒥᑦ ᐅᔭᕋᑉᕼᐅᓂᕐᒥᑦ. 
ᒐᕙᒪᑦ ᓇᓗᓇᐃᔭᐃᓂᐊᖅᑐᖅ ᐃᕼᐅᒪᓕᐅᕈᑎᒋᓗᒍ 
ᐅᔭᕋᒃᕼᐃᐅᕐᓂᖅ ᓄᖑᔪᐃᑦᑐᓂᑦ, ᑐᕼᐊᑐᐊᕈᒥ 
ᖃᓄᖅ ᓄᓇᕗᒻᒥᐅᑦ ᐅᖃᐅᕼᐃᖃᕆᐊᑦᕼᐊᐃᑕ 
ᑕᕝᕗᒪ ᒥᒃᕼᐋᒍᑦ ᐃᓄᐃᑦ 
ᐅᖃᕐᕕᕼᐊᖃᖅᑎᑕᐅᓕᖅᑲᑕ ᑕᖅᑭᑦᕼᐃᐅᑎᒃᕼᐊᒥ 
ᑐᒡᓕᕐᒥᑦ. 
 
ᐊᒥᒋᐊᒃᑭᐊᓂᑦ ᐅᖃᕐᕕᒃᕼᐊᖃᖅᑎᑦᑎᓂᑉᑯᑦ 
ᐊᑕᐅᕼᐃᐅᔪᖅ ᐊᑐᖅᑕᐅᔪᖅ ᐆᒪᓐᖓᑦ ᒐᕙᒪᒥᒃ 
ᐱᕚᓪᓕᕈᑕᐅᑉᓗᓂ ᐅᖃᖃᑎᒌᑉᓂᕐᒥᑦ 
ᓄᓇᕗᒻᒥᐅᓂᒃ. ᓄᑖᖅ ᒐᕙᒪᖓᑦ ᓄᓇᕗᑦ, 
ᖃᕆᑕᐅᔭᕐᑰᕐᕕᐊᑦ ᐅᑭᐊᒃᕼᐊᖅ ᕼᐊᕆᐊᖅᑕᐅᔪᖅ 
ᐳᓛᒻᖅᑕᐅᕼᐃᒪᓕᖅᑐᖅ ᐅᑉᓗᒥᒧᑦ 40,000 
ᐊᕙᒃᑯᑦᑐᒋᑦ ᐃᓄᐃᑦ ᕿᓂᖅᕼᐃᐊᔪᑦ ᓄᑖᓂᒃ, 
ᓇᓚᐅᒪᔪᓂᓪᓗ ᐃᓕᑉᑐᑦᕼᐅᑎᒃᕼᐊᓂᒃ ᒐᕙᒪᓂᒃ, 
ᐱᕕᒃᕼᐊᓂᓪᓗ, ᕼᐊᕙᑦᑐᑎᒍᓪᓗ. ᐋᕼᐃᑦᑕᐅᖅ  



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4

ᐋᓪᓚᑦ ᕼᐃᕗᒧᐊᕈᑕᐅᔪᖅ ᑐᕼᐊᐅᒪᑎᑦᑎᓂᕐᒥᑦ 
ᐱᖃᓕᓐᓂᖅ ᒐᕙᒪᑎᒍᑦ ᑐᕼᐅᒪᑎᑦᑎᓂᕐᒧᒃ 
ᕼᐊᕙᑦᑎᖃᕐᓂᖅ. ᒐᕙᒪᑎᒍᑦ ᑐᕼᐊᐅᒪᑎᑦᑎᔩᑦ 
ᕼᐊᕙᑦᑎᖃᓕᓐᓂᐊᖅᑐᑦ ᑕᒪᐃᓐᓂ ᓄᓇᑉᓛᓂ 
ᐊᑉᖁᑕᐅᓗᑎᓪᓗ ᐃᓕᑦᑐᕆᔭᐅᔪᒪᔪᓄᑦ 
ᓄᓇᕗᒻᒥᐅᑕᐃᓐᓇᐅᖏᑦᑐᓂᑦ ᑭᕼᐃᒥᑦ 
ᓄᓇᕗᒻᒥᐅᑕᓂᓪᓗ. 
 
ᒐᕙᒪᑦ ᓇᓗᓇᐃᑦᑐᒥᑦ ᐊᖅᑯᑎᒃᕼᐊᓕᐅᖅᕼᐃᒪᔪᑦ 
ᖃᓄᖅᑐᑦ ᐃᑲᔪᕐᓂᖓ ᓄᓇᕗᒻᒥᐅᓄᑦ ᐅᑭᐅᓄᑦ 
ᐊᑐᖅᑕᕼᐊᑉᑎᓐᓄᑦ ᕼᐃᕗᓂᑉᑎᓐᓂ. ᐅᓇ ᒐᕙᒪᑦ 
ᐱᓗᐊᖅᑐᒥᑦ ᕼᐃᕗᓂᒃᕼᐊᓕᐅᓐᓂᐊᖅᑐᖅ ᓄᑕᖅᑲᑦ 
ᐃᓄᓕᕋᒻᒥᓄᑦ ᓇᓪᓕᒃᕼᐋᖅᑕᐃᓕᓂᕐᒧᑦ ᓄᓇᓪᓛᑦ 
ᐃᒻᒥᒎᓕᕐᓂᐊᓐᓄᑦ, ᐃᓗᒃᕼᐊᓕᐅᓂᕐᒧᑦ ᑖᑉᑯᐊᑉᓗ 
ᐊᑭᑐᔪᓄᑦ ᕼᐊᕚᓄᑦ ᖁᒃᕙᒋᒃᕼᐃᔭᐅᔪᒥᒃ 
ᕼᐃᕗᓪᓕᐅᑎᒋᐊᑉᓗᒋᑦ ᐅᑉᓗᒥᒥᑦ 2013 
ᑎᑭᓐᓂᐊᕈᑖᓄᑦ. 
 
ᓄᓇᕗᒻᒥᐅᑦ ᐊᓂᒎᑎᖃᑦᑕᖅᑐᑦ ᐃᓕᕼᐊᖅᑕᒥᓐᓂᒃ 
ᐃᓕᕼᐊᕐᕕᑦᔪᐊᓂᑦ ᐊᒥᒐᐅᔫᒥᓕᖅᑐᑦ 
ᑐᐊᓐᓇᖅᕼᐃᒪᖏᑦᑐᖅ ᑕᐃᒫᕌᓗᒃ ᑭᖑᕙᑉᑎᓐᓂᑦ. 
ᓄᑕᖅᑲᕗᑦ ᐃᓄᓕᕋᒻᒥᕗᓪᓗ ᓇᑰᔪᒥᑦ 
ᐊᐅᓪᓚᕈᑎᒃᓴᖃᖅᑐᑦᓴᑦ ᐃᓅᕼᐃᓐᒥᓐᓂ. ᑕᕝᕙ 
ᕼᐊᓐᓇᒋᐊᖃᖅᑐᒍᑦ ᓄᑕᖅᑲᑦ ᒥᑭᔪᑦ 
ᓇᐅᕙᓪᓕᐊᓂᐊᓐᓄᑦ ᓄᑕᖅᑭᑭᕕᓄᓪᓗ. ᐅᕙᒍᑦ 
ᑕᒪᑉᑕ ᐃᓕᕼᐊᒋᐊᖅᑐᖅᑰᔨᒋᐊᖃᖅᑕᕗᑦ 
ᐃᓕᕼᐊᖅᑐᑦ ᐅᑉᓗᖅᑕᒫᑦ, ᐃᓕᕼᐊᑉᑎᐊᖁᓗᒋᑦ 
ᐊᓂᒎᑎᖁᓗᒋᑦ ᐃᓕᕼᐊᕐᕕᓂᒃ, ᖁᕝᕙᑭᒃᕼᐃᐊᒥᓪᓗ 
ᐃᓕᕼᐊᖅᕼᐃᖅᓵᖁᓗᒋᑦ. 
 
ᓄᓇᕗᑦ ᒐᕙᒫᑦ ᑎᒥᐅᔪᓪᓗ ᓇᒻᒥᓂᖁᑕᐅᔪᓪᓗ 
ᐃᕼᐊᒋᐊᕆᔭᐃᑦ ᐊᔪᓐᖏᑦᑐᓂᒃ ᖃᐅᔨᒪᔪᓂᒃ 
ᐊᖏᖅᕼᐃᒪᔪᓂᓪᓗ ᐃᓅᓗᕋᕐᒥᓂᒃ 
ᕼᐊᓐᓇᐃᓯᒪᖁᑉᓗᒋᑦ ᐊᐅᓚᒃᑭᒻᒪᕆᐊᕈᒥᒃᑯ 
ᐊᕕᑦᑐᖅᕼᐃᒪᔫᑎᑉᐳᑦ ᕼᐃᕗᓂᑉᑎᓐᓂ 
ᒪᑭᑕᑦᑎᐊᓂᐊᕐᒧᑦ ᐊᖅᕼᐅᕈᕐᓗᑎᒃ ᐃᒻᒥᒎᓕᕐᓗᑎᑦ 
ᐊᖓᔪᖅᑳᕐᒥᓐᓂᑦ ᐃᑲᔪᖅᑎᓐᖑᕐᓗᑎᑦ ᓄᓇᓪᓛᒥᓐᓂ 
ᕼᐊᕚᖃᕐᓗᑎᒃ ᐋᓪᓚᖅᑮᓂᒃ. ᕼᐊᓇᐅᒃᑲᑎᒍᑦ 
ᕼᐊᓇᔨᐅᓗᑎᑦ ᒐᕙᒪᓂ ᕼᐊᕙᒃᑎᐅᓂᐅᓂᕐᒧᑦ, 
ᑲᑎᒪᔨᐅᓂᕐᒧᑦ, ᐅᖃᐅᔾᔨᓂᐅᓂᕐᒧᓪᓘᓐᓃᑦ, 
ᖃᕆᑕᐅᔭᓕᕆᓂᕐᒧᓪᓘᓐᓃᑦ, 
ᓂᐅᕙᐃᔨᐅᓗᑎᓪᓘᓐᓃᑦ ᑖᑦᑎᐅᓗᑎᒃ, ᐃᒫᓘᓐᓃᒃ 
ᐊᖑᓇᕼᐅᐊᖅᑎᐅᓂᕐᒧᑦ ᓄᓇᒻᒥᓐᓂᒃ ᕿᕿᑦᑏᕕᓂᒃ 
ᐃᒻᒥᖅᑐᐃᓂᐊᖅᑐᒥ. ᐃᑲᔪᖅᑐᐃᔪᒫᖅᑐᕼᐃ 
ᓄᓇᓪᓛᕝᕕᓐᓂ ᓄᓇᕗᑦ ᕼᐊᓐᖏᖅᑎᔭᐅᖁᓪᓗᒍ. 
ᐋᕼᐄᑦ ᒐᕙᒪᑦ ᐃᖅᑰᒪᔾᔪᑎᖃᕐᓂᐊᖅᑯᑦ 
ᐃᓚᐃᖃᑦᑕᓂᕐᒧᑦ ᐊᓪᓚᖅᑮᓂᖅ ᓄᓇᕗᒻᒥᐅᓄᑦ 
ᐅᑭᐅᖅᑕᖅᑐᒥ ᐊᓪᓚᖅᑮᓄᑦ. 

ᐊᒥᒐᕆᐅᒻᒥᖅᑐᑦ ᓄᓇᕗᒻᒥᐅᑦ ᐊᔪᕈᓐᓇᐃᖅᑐᑦ 
ᐃᑲᔪᖅᑐᐃᓂᕐᒧᑦ ᓄᓇᓪᓛᕆᔭᒥᓐᓂᒃ 
ᐃᓚᒋᔭᒥᓐᓄᓪᓗ. ᐅᕙᒍᑦ ᒐᕙᒪᑦ 
ᕼᐊᕙᖃᑎᒋᓂᐊᕋᐃᑦ ᓄᓇᓪᓛᑦ 
ᐃᑭᓪᓕᕙᓪᓕᐊᖁᓪᓗᒋᑦ ᓇᒡᓕᒃᕼᐋᕐᓂᖅ 
ᐃᓚᕋᕼᐅᖕᓂᕐᓗ ᑖᑉᑯᓄᖓ ᐊᔪᖅᕼᐊᖅᑐᓄᑦ 
ᐃᓚᕇᐊᕈᑦᑐᓄᑦ. ᑭᐅᔾᔪᑎᒃᕼᐊᑦ 
ᓇᓪᓕᒃᕼᐋᖅᑕᐃᓕᓂᕐᒧᑦ ᐃᓚᕇᕈᖅᑕᐃᓕᓂᕐᒧᓪᓗ 
ᓇᓂᔭᐅᓂᐊᖅᑐᖅ ᐃᓄᓐᓂᑦ ᐱᖃᑎᒌᓂᑦ 
ᐱᖃᑎᖃᕐᓗᓂ. ᑕᒪᐃᑕ ᐃᓚᐅᔾᔪᑎᒃᕼᐊᓪᓕᑦ 
ᐃᓚᐅᓂᐊᒍᑦ ᐃᕼᐅᒪᓕᐅᕈᑎᒃᕼᐊᓂᑦ 
ᖃᓄᓕᐅᕈᑎᒃᕼᐊᓂᓪᓗ.  
 
ᐊᒥᕼᐆᔪᑦ ᐃᕆᐊᕋᐃᒋᔭᐅᔪᑦ ᑭᕼᐃᒥᒃ ᐊᑕᐅᕼᐃᖅ 
ᐃᕆᐊᒋᔭᐅᔪᖅ ᕿᓚᒥ ᑭᐅᔾᔪᑎᒃᕼᐊᖅ 
ᕼᐃᕗᓪᓕᑎᒋᐊᖃᑦᑕᒃᑯᑦ ᓂᕿᒃᕼᐊᐃᓪᓕᐅᕐᓂᖅ.  
ᓄᓇᕗᒻᒥ ᐃᓪᓗᓕᒋᔭᐅᔪᑦ ᐊᕕᑦᑕᐅᑉᐸᑕ 
ᐱᖓᕼᐅᓂᑦ ᐱᖓᕼᐆᕐᓗᒋᑦ ᐊᑕᐅᕼᐃᖅ ᑖᑉᑯᐊ 
ᐱᖓᕼᐅᐊᑦ ᐃᓪᓗᖃᑎᒌᑦ ᓂᕿᒃᕼᐊᐃᓕᐅᖅᑖᖅᑐᑦ, 
ᓂᕿᒃᕼᐊᐃᓪᓘᓐᓃᑦ ᓈᒻᒪᒋᔭᐅᓐᖏᑦᑐᑎᒃ. 
ᐃᑲᔪᖅᑐᐃᓂᐊᖅᑐᒍᑦ ᓄᓇᓪᓛᑦ ᑭᐅᓂᐊᖅᑎᓪᓗᒋᑦ 
ᑖᕝᕗᒥᖓ ᐊᔪᖅᕼᐊᐅᑕᐅᔪᒧᑦ ᐃᑲᔪᖅᑐᐃᓂᒃᑯᑦ 
ᑐᓂᐅᖅᑲᐃᓂᕐᒥᒃ ᓂᖃᐃᓐᓇᓂᒃ ᐊᐅᓪᓚᕈᑎᓗᑕᓗ 
ᐃᑲᔫᑎᒃᕼᐊᒥᒃ ᓄᓇᓪᓛᓄᑦ ᐃᖁᐊᖃᕐᓗᒋᑦ 
ᓄᑖᓐᖑᖅᑎᓪᓗᒋᓪᓘᓐᓃᑦ, ᐃᒻᒪᐅᕼᐃᕐᓗᒋᓪᓘᓐᓃᑦ 
ᓄᓇᓂ ᕿᕿᖅᑏᕕᑦ. ᐋᕼᐄᑦ 
ᐊᖑᓇᕼᐅᐊᖅᑯᐃᓂᒃᑯᑦ ᐃᒥᖅᑐᐃᔪᔅᕼᐊᓂᒃ 
ᓇᑯᕈᑎᒃᕼᐊᓂᒃ. 
 
ᓄᓇᕗᒻᒥᐅᑦ ᑐᓂᔭᐅᕙᓕᖅᑐᑦ 
ᖃᓄᐃᕆᓐᓂᒃᕼᐋᕐᓄᑦ ᕼᐃᕗᓂᒃᕼᐊᑉᑕ 
ᕼᐃᕝᓂᒃᕼᐊᑕ ᓄᓇᕗᑦ. ᐊᐱᕆᔭᐅᕙᓕᖅᑐᑎᒃ 
ᐃᓚᐅᖁᔭᐅᑉᓗᑎᒃ ᐃᕼᐅᒪᒃᕼᐊᖅᕼᐃᐅᕈᑕᐅᔪᓂᑦ 
ᐆᒪᓐᖓᑦ ᒐᕙᒪᒥᑦ. ᑖᒻᓇ ᑐᓂᔭᐅᕙᓪᓕᐊᓂᖅ 
ᐊᖅᑯᑕᐅᓂᐊᖅᑐᖅ ᓄᓇᓪᓛᓄᑦ ᓄᓇᕗᒻᒥᐅᓄᓪᓗ 
ᐃᒻᒥᒎᖅᐸᓪᓕᐊᓂᕐᒧᑦ. ᓄᓇᕗᑦ 
ᑮᓇᐅᔭᖅᑐᕐᓂᐊᖅᑐᖅ ᐃᑲᔪᕐᓂᐊᕐᓗᒋᑦ ᓄᓇᓪᓛᑦ 
ᐃᒻᒥᒍᑦ ᒪᑭᑕᑦᑎᐊᓂᕐᒧᑦ. ᓄᓇᕗᑦ 
ᖃᓂᓪᓕᔫᒥᓐᓂᐊᖅᑐᖅ ᑎᑭᓂᐊᕈᑎᒋᔭᒥᓐᓄᑦ 
ᓄᓇᖁᑎᒋᔭᐃᑦ ᐃᒻᒥᒎᖅᐸᓕᕈᒥ ᐃᓕᕼᐊᐃᓂᒃᑯᑦ 
ᑮᓇᐅᔭᑎᒍᓪᓗ ᐊᖏᔪᓄᑦ ᐊᖅᑲᓘᑎᓄᑦ ᐋᓪᓚᓄᓪᓗ 
ᓄᓇᓕᐅᕈᑎᒃᕼᐊᓄᑦ ᐊᑐᓂ ᓄᓇᓪᓛᑦ 
ᕼᐊᑰᑎᔫᒥᓐᓂᐊᖅᑐᑦ. ᐋᕼᐄᑦ ᕼᐊᑰᑎᔪᕐᒥᕐᓗᓂ 
ᓄᓇᕗᑦ. 
 
ᓄᓇ ᐃᒡᓗᒃᐸᓕᐅᕈᑎᒃᕼᐊᓪᓗ 
ᖃᕼᐊᖅᑭᐅᒪᑉᐸᓪᓕᐊᑉᐸᑕ ᐊᒥᒐᐃᕐᔫᒥᓂᐊᑐᑦ 
ᓄᓇᕗᒻᒥᐅᑦ ᓇᒻᒥᓂᖅ ᐃᒡᓗᖃᓕᖅᑐᑦ. ᐋᓪᓚᑦ 

ᐃᖕᒥᖕᓂᒃ ᐊᑭᓕᖅᕼᐅᐃᕼᐃᒻᒫᕐᓗᑎᒃ 
ᐃᒡᓗᖃᖅᑎᑕᐅᓗᑎᒃ ᓈᒻᒪᒋᔭᒥᓐᓂᒃ ᐃᓚᒥᖕᓄᑦ 
ᐊᑦᑎᓛᖏᓐᓄᑦ. ᑭᕼᐃᒥᑦᑕᐅᖅ ᐊᒥᒐᐃᑦᑐᑦ 
ᐊᒃᕼᐅᕈᖅᑐᖅᕼᐅᑎᒃ ᕼᐊᕙᒃᑐᑦ 
ᐃᓕᕼᐊᕼᐅᖅᑕᐃᓕᓂᕐᒧᑦ 
ᐃᑲᔪᖅᑕᐅᔭᕆᐊᖃᖅᕼᐅᑎᒃ ᕼᐅᓕ 
ᐃᒡᓗᕼᐊᖅᕼᐊᓐᓂᕐᒧᑦ ᐅᑭᐅᓂᑦ 
ᕼᐃᕗᓂᒃᕼᐊᑉᑎᓐᓂ. ᐃᕼᐅᒪᒋᑉᓗᒋᑦ 
ᐊᒥᒐᐃᕐᔨᐅᒥᖅᑐᑦ ᐃᓄᓗᒐᒻᓃᑦ 
ᐃᒡᓗᒃᕼᐊᐃᓪᓕᐅᕐᓂᖅ ᐃᓇᑦᑕᕐᓂᐊᖅᑎᓪᓗᒍ. 
ᐃᒡᓗᑎᒍᑦ ᐊᐱᖅᕼᐆᑕᐅᕙᒃᑐᖅ ᐃᓂᖅᑕᐅᔪᖅ 
ᐊᐃᑉᐹᖏᓐᓂ ᐊᐅᔭᒥ ᐸᕐᓇᐃᔭᐅᑎᒃᕼᐊᖅᑎᐊᖅ 
ᐃᒡᓗᕼᐊᓕᐅᕐᓂᕐᒧᑦ. ᐅᓇ ᒐᕙᒪᑦ 
ᐅᖃᕆᔭᖅᕼᐃᒪᔪᖅ, ᓇᓗᓇᐃᓐᓇᖅᑐᒥᒃ ᓄᓇᕗᑦ 
ᐃᒡᓗᓕᐅᓕᕆᔨᕐᔪᐊᖏᑦ 
ᐃᓂᖅᑎᕈᑎᒃᕼᐊᖃᕐᓂᐊᖅᑐᑦ ᓇᑉᐸᖅᑎᕆᐅᓂᖅ 
ᐃᓄᐃᑦ ᐃᒡᓗᒃᕼᐊᐃᓐᓂᒃ ᐅᖃᕆᔭᐅᑕᐅᕼᐃᒪᔪᓂᑦ. 
ᕼᐃᕕᑐᔪᒥᒃ ᐊᒃᕼᐅᕈᖅᑐᒍᑦ ᑭᐅᓇᕼᐅᐊᕐᓂᐊᓄᑦ 
ᐃᒡᓗᒃᕼᐊᐃᓪᓕᐅᕐᓂᖅ ᐊᐃᒪᕕᒃᕼᐊᖃᓐᖏᓐᓂᕐᓗ 
ᓄᓇᕗᒻᒥ. 
 
ᓄᓇᕗᒻᒥᐅᑦ ᐃᑲᔪᖅᑐᐃᕼᐃᒪᓕᖅᑐᑦ ᓇᐅᒃᑲᐃᓂᕐᒧᑦ 
ᓄᓇᓕᐅᓐᓂᕐᒧᑦ ᐅᑉᓗᖅ ᑕᒫᑦ ᕼᐊᓇᕼᐃᒫᖅᑐᑎᒃ 
ᐊᕕᑦᑐᖅᕼᐃᒪᔫᑎᑉᑎᓐᓂ. ᐅᓇ ᒐᕙᒪᑦ 
ᓇᓗᓇᐃᖅᕼᐃᑕᐃᒻᒫᕐᓂᐊᖅᑐᖅ ᐊᖏᔪᓂᒃ 
ᕼᐊᕚᓂᒃ, ᐆᑦᑑᑎᒋᓗᒍ, ᒥᕝᕖᑦ ᐱᔮᑉᑎᓐᓂ 
ᐃᑲᔫᑕᐅᓂᐊᖅᑐᓂᒃ ᓄᓇᕗᑦ ᓇᐅᓂᖓᓄᑦ. 
ᑮᓇᐅᔭᑎᒍᓪᓗ ᓇᓚᐅᒪᓗᑎᒃ 
ᕼᐊᕙᖃᑎᒌᕼᐃᒻᒫᕐᓗᑎᒃ ᒐᕙᒪᑐᖃᒃᑯᑦ 
ᓇᒻᒥᓂᖁᑎᖃᖅᑐᓪᓗ ᐃᖅᑲᐅᒪᑎᓪᓗᒍ ᑭᓪᓕᕗᑦ 
ᑮᓇᐅᔭᑎᒍᑦ, ᐃᖅᑲᐅᒪᑎᓪᓗᒍ. 
 
ᐅᑯᐊ ᑕᓪᓕᒪᑦ ᐱᓕᕆᐊᒃᕼᐊᑦ ᑐᕌᖓᔪᑦ ᐊᑕᔪᑦ 
ᓇᐅᓂᖓᓄᑦ ᓄᓇᕗᒻᒥᐅᑦ ᐃᓄᖁᑎᕗᑦ 
ᓇᐅᕙᓪᓕᐊᒍᒪᔪᑦ ᓄᑖᓂᑦ ᓄᓇᕐᔪᐊᒥ 
ᑕᒪᖅᕼᐃᒪᐃᑦᑐᓂᒃ ᐱᖅᑰᕼᐃᕗᑦ ᐃᓅᕼᐃᖅᐳᓪᓗ. 
ᑲᔾᔭᐅᔪᖅ ᐊᒥᒐᐃᕇᖅᑐᑦ ᐊᔪᓐᖏᑦᑐᑦ 
ᒪᑭᑕᑦᑎᐊᖅᑐᑦ ᓄᓇᕗᒻᒥᐅᑦ 
ᕼᐊᕚᕇᓐᓇᕐᓂᐊᖅᑕᕗᑦ ᐱᕕᒃᕼᐊᕼᐊᓐᓂᕗᑦ 
ᐊᒥᕼᐅᓪᓗ ᐊᔪᓐᖏᓐᓂᕗᑦ 
ᐸᕐᓇᐃᔭᐃᓂᐊᕐᓇᕼᐅᐊᖅᑎᓪᓗᑕ ᐊᒥᕼᐅᓂᒃ 
ᓄᓇᕗᒻᒥᐅᓂᒃ ᒪᑭᑕᓕᕐᔫᒥᔪᒃᕼᐊᓂᒃ 
ᐱᕙᓪᓕᐊᔭᐅᕙᓪᓕᐊᑎᓪᓗᒋᑦ. ᕼᐋᓐᓇᓗ 
ᑕᕼᐊᒃᑯᓄᖓ ᐱᓕᕆᔪᒪᔭᑉᑎᓐᓄᑦ 
ᐱᓇᖅᕼᐃᔪᓐᓇᕐᓂᐊᖅᑐᖅ ᕼᐃᕗᒨᓐᓂᖅᑯᓪᓗ 
ᑕᒪᑉᑕ ᑕᐅᑐᒪᔭᑉᑎᓐᓄᑦ ᑎᑭᓐᓂᐊᖅᑐᒍᑦ 
ᒥᖏᓐᓇᖅᑐᒥᒃ.  
 

ᑭᕝᒐᖅᑐᐃᔪᑦ ᐅᕙᓂ ᐱᖓᕼᐅᐊᓐᓂ 
ᒪᓕᒐᓕᐅᖅᑎᓂ ᐃᓕᑉᕼᐃ ᑕᒪᑉᕼᐃ 
ᕼᐊᕚᖃᖅᑐᕼᐃ ᐃᑲᔪᕐᓂᖓᓐᓄᑦ ᓄᓇᕗᒻᒥᐅᑦ. 
ᐊᖃᒍ ᖃᐃᖁᔭᐅᓂᐊᖅᑐᕼᐃ ᒥᓂᔅᑕᕆᔭᐅᔪᖅ 
ᑮᓇᐅᔭᓕᕆᓂᕐᒧᑦ ᐃᕼᐅᒪᒋᔭᐅᓂᒃᕼᐋᓄᑦ 
ᑮᓇᐅᔭᒃᕼᐊᑦ ᐊᐅᓚᓂᒃᕼᐋᓐᓄᑦ 
ᐃᑲᔫᑕᐅᓂᐊᖅᑐᓄᑦ ᑕᒪᐃᓐᓄᑦ ᒐᕙᒪᑦ 
ᐊᕕᑦᑐᕐᕕᖏᓐᓄᑦ ᐃᑲᔪᕐᓂᐊᕐᓗᒋᑦ ᑕᑉᑯᐊᑦ 
ᐱᓕᕆᐊᒃᕼᐊᑦ. ᐃᓕᑕᖅᕼᐃᓂᐊᖅᑐᕼᐃ 
ᑮᓇᐅᔭᒃᕼᐊᓂᑦ ᑮᓇᐅᔭᑎᒍᑦ 
ᐊᒃᕼᐅᕈᕐᕕᐅᕙᒃᑲᓗᐊᖅᑎᓪᓗᒍ 
ᕼᐃᕗᓪᓕᐅᑎᔭᐅᕼᐃᒪᔪᑦ ᐆᒪᓐᖓᑦ ᒐᕙᒪᓂᑦ 
ᑕᑯᓐᓇᕐᓂᐊᖅᑐᑦ ᑮᓇᐅᔭᑎᒍᑦ ᐸᕐᓇᐃᔭᕕᓂᒃ 
ᕼᐃᕕᑐᔪᓂᓗ ᕼᐊᕙᕈᑎᒃᕼᐊᓂᒃ ᐊᓪᓚᖅᑮᓄᑦ 
ᐊᕕᑦᑐᖅᕼᐃᒪᔪᓂᑦ ᕼᐊᕙᕝᕕᓄᓪᓗ.  
 
ᕿᓐᖏᐅᒪᓐᓇᐃᑦᑐᖅ ᑮᓇᐅᔭᒃᕼᐊᑦ 
ᑭᒡᓕᖃᕐᓂᐊᖅᑐᑦ ᑕᕝᕘᓇ ᒥᓂᔅᑕ ᑮᓇᐅᔭᓕᕆᓂᕐᒧᑦ 
ᕼᐊᕕᑎᑦᑎᔭᕆᐊᖃᕐᓂᐊᖅᑐᖅ ᑐᕼᐊᐅᑎᐅᒥᒃ 
ᑮᓇᐅᔭᒃᕼᐊᓂᒃ ᓇᓗᓇᐃᓐᓇᖅᑐᒥᒃ ᐊᐅᓚᔫᑎᕗᑦ 
ᐱᕕᒃᕼᐊᓪᓗ ᐊᐅᓚᕿᒻᒫᖁᓪᓗᒋᑦ. 
ᐃᕆᐅᕆᔭᕆᐊᖃᕐᓂᐊᖅᑐᐃᑦ ᒐᕙᒪᑦ ᐃᔾᔪᕼᐃᐊᓂᒃ 
ᐊᐅᓚᓂᖓᓂᓪᓗ ᓇᓗᓇᐅᒪᖁᓪᓗᒍ 
ᐊᐅᓚᑦᑎᐊᕐᓂᕐᒧᑦ ᕼᐃᕗᒨᕐᓂᒃᑯᑦ 
ᐋᓪᓚᓐᖑᖅᑎᕆᓗᓂ ᐅᑭᐅᒃᕼᐊᒥ ᒐᕙᒪᑦ 
ᓇᑰᕼᐃᔫᒥᕐᓂᐊᕌᑦ ᐊᐅᓚᓂᖅᑎᒃ 
ᑐᖓᐅᑦᑎᑦᑕᐃᓕᓂᓗ ᕼᐃᕗᓂᒃᕼᐊᒥ ᐅᑭᐅᓄᑦ 
ᐅᑭᐅᒥᒃ.  
 
ᕼᐊᕚᕆᔭᐅᕼᐃᒪᔪᑦ ᒐᕙᒪᓂᒃ ᑭᖑᕙᑉᑎᖏ 
ᑐᕌᖓᕙᑦᑐᑦ ᓇᑯᕈᖅᑎᕋᕼᐅᐊᖅᑐᒋᑦ ᐊᑐᐊᒐᑎᒃ 
ᐱᖅᑯᕼᐃᑎᒃ ᐸᕐᓇᐅᔭᐃᒐᑎᓪᓗ. ᐅᑭᐅᒃ ᒪᕐᕉᒃ 
ᑕᑯᕐᔪᑕᐅᓂᐊᖅᑑᒃ ᐊᑐᓕᖅᑕᐅᓂᐊᓐᓂᒃ ᑕᕝᕗᒪ 
ᕼᐊᕚᒃᕼᐊᑉ. ᐆᒃᑑᑎᒋᓗᒍ, ᕿᓚᓈᕈᑎᒋᓕᖅᑕᖅᐳᑦ 
ᐃᓄᓕᕆᔨᑎᒍᑦ ᐃᔪᕐᕉᕈᑕᐅᔪᖅ ᐊᖅᑯᑕᐅᓂᐊᕐᒪᑦ 
ᓇᑯᕈᑎᒃᕼᐊᓄᑦ ᐃᓗᓕᖏᓄᓪᓗ ᓄᑕᖅᑲᑦ 
ᕼᐊᐳᒻᒥᓂᐊᓐᓄᒃ ᐆᒪᓃᑦ ᓄᑕᖅᑲᑦ ᐃᓚᒌᓪᓗ 
ᒪᓕᒑᓐᓄᒃ.  
 
ᓄᓇᕗᑦ ᒐᕙᒪᑦ ᕼᐊᓐᓇᐃᔭᓕᖅᑐᖅ 
ᐃᓂᖅᕼᐃᓂᐊᕐᓗᑎᑦ ᐃᓄᐃᑦ 
ᐋᓐᓂᐊᖅᑕᐃᓕᓂᐊᓐᓄᑦ ᒪᓕᒐᒃᕼᐊᒥᒃ. ᒐᕙᒪᓂ 
ᕼᐊᕚᖃᖅᑐᓕᕆᓂᕐᒧᑦ ᒪᓕᒐᒃᕼᐊᒥᒃ 
ᒪᓕᒐᒃᕼᐊᒥᓪᓗ ᐱᖃᓕᕈᑕᐅᓂᐊᖅᑐᒥᑦ ᓄᑕᖅᑲᓄᑦ 
ᐃᓄᓕᕋᒥᓄᑦ ᑭᒡᒐᖅᑐᐃᔨᒃᕼᐊᒥᒃ  

ᐅᑭᐅᓂᑦ ᕼᐃᕗᓂᑦᑎᓐᓂ. ᑕᒪᐃᑕ ᒪᓕᒐᓕᐅᖅᑏᑦ 
ᐆᒪᓂ ᒪᓕᒐᓕᐅᕐᕕᒻᒥ ᐊᖏᔪᒥ 
ᐃᓂᒃᕼᐊᖃᕐᓂᐊᖅᑐᑦ ᐃᐅᕆᐅᕆᓂᖅ ᐅᑯᓂᖓ 
ᒪᓕᒐᒃᕼᐊᓂᒃ ᕼᐃᕕᑐᔪᓂᒃ. ᓇᓗᓇᐃᓐᓇᖅᑐᒥᒃ 
ᓇᓪᓕᐅᑎᒪᔮᖅ ᑲᐃᑕ ᐃᓚᕆᐊᕆᔭᐅᔪᓄᑦ 
ᐊᕕᖅᑐᖅᕼᐃᒪᔫᑎᑉᑎᓐᓂ ᐃᓅᕼᐃᒃᑐᓄᓪᓗ.  
 
ᑲᒥᓯᓇᐅᓂᑉᑯᑦ ᓂᕆᐅᓐᓂᐊᖅᑐᖓ ᑐᒡᓕᓂᑦ 
ᐅᑭᐅᓂᑦ ᒪᕐᕉᓐᓂᒃ ᑕᑯᓂᐊᖅᑐᒍᑦ ᐊᖏᖅᑭᐊᒥᒃ 
ᖁᓪᓕᕇᑦᑐᓄᑦ ᑕᒪᐃᓐᓂᓪᓗ ᐃᓄᓐᓂᑦ 
ᑎᑭᐅᑎᓂᐊᖅᑕᑦᑎᓐᓂ ᑕᒪᑉᑕᒥ ᑕᐅᑑᒪᔭᒃᑎᓐᓄᑦ. 
ᓄᓇᕗᑦ ᑕᒪᑉᑕᓘᓐᓃᑦ ᕼᐃᕗᓂᒃᕼᐊᓕᐅᕈᑦ 
ᑭᐳᓕᖄᑦ ᒐᕙᒪᓕᕆᔾᔪᑕᐅᓐᖏᑦᑐᖅ, ᑐᕌᖓᔪᖅ 
ᐊᑕᐅᑦᑎᒥᒃ ᓂᕆᐅᒋᔭᐅᔪᓂᒃ ᓄᓇᕗᒻᒥᐅᓂᑦ 
ᑕᐅᑑᒪᔭᐅᔪᒥᓪᓗ ᐊᕕᑦᑐᖅᕼᐃᒪᔫᑎᑉᑎᓐᓂ 
ᐃᓄᖁᑕᐃᓐᓄᓪᓗ ᐅᑭᐅᒥ 2030. ᒐᕙᒪᑦ 
ᕼᐃᕗᓪᓕᖅᕼᐅᐃᓂᐊᖅᑐᖅ ᑭᕼᐃᒥ ᓂᕆᐅᒍᑎᑉᐳᑦ 
ᓄᓇᕗᑦ ᕼᐃᕗᓂᒃᕼᐋᑉ ᑐᓐᖓᔪᖅ ᓇᑰᓂᒃᕼᐊᒧᑦ 
ᑎᑭᓐᓂᐊᖅᑐᒥᒃ ᐊᑐᓂ ᐃᓄᒃ ᐱᕕᒃᕼᐊᖃᓕᖅᑲᑦ 
ᐱᔪᒪᔭᒥᓐᓄᑦ ᕼᐃᕗᓂᕆᔭᒥᓐᓂ. ᐅᒃᐱᕆᓗᒍ 
ᓄᓇᕗᑦ ᐅᒃᐱᕈᕼᐅᒡᓗᕼᐃ ᐃᓕᕝᕕᓐᓂᒃ. 
 
ᕼᐊᔾᔭ ᐊᒻᒪᖅᑕᕋ ᐱᖓᕼᐅᐊᓐᓂᒃ ᑲᑎᒪᓂᐊᑦ 
ᐱᖓᕼᐅᐊᑦ ᒪᓕᒐᓕᐅᖅᑏᑦ. ᑕᒪᒃᕼᐃ ᐊᔾᔭᒍ 
ᑏᑐᓗᑳᕈᒫᖅᑐᒍᑦ ᑕᑉᖄᓂ ᒪᓕᒐᓕᐅᕐᕕᐅᑉ ᑕᑉᕼᐅᒪ 
ᕼᐃᓚᑖᓂ. ᖁᐊᓇᖅᑯᕼᐃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᐊᓇᖅᑯᓯ. ᐃᖏᓪᓗᓯ. ᖁᔭᓐᓇᒦᒃ. 
ᑕᐃᒪ ᑕᖃᐃᖅᓯᑲᐃᓐᓇᕆᐊᖃᖅᐸᓪᓚᐃᒐᑦᑕ ᑖᒃᑯᐊ 
ᑐᓵᔨᑯᓗᑉᐳᑦ ᐊᕙᑎᑦ ᑎᑦᑖᓂ 
ᓄᖅᑲᖓᑲᐃᓐᓇᓂᐊᖅᑐᒍᑦ 2:30-ᒥ 
ᑲᑎᒋᐊᒃᑲᓐᓂᕐᓂᐊᕆᓪᓗᑕ. ᑕᐅᕙᓂ ᑲᒥᓯᓇᑯᓗᒃᐳᑦ 
ᑏᑐᖃᑎᒋᑲᐃᓐᓇᕐᓂᐊᕋᑦᑎᒍ. 
 
ᐃᖅᓱᒃᑎ.  
 
ᖁᔭᓐᓇᒦᖔᓯᑦ. 
 
>>ᓄᖅᑲᖓᑲᐃᓐᓇᖅᑐᑦ 14:11 ᐱᒋᐊᒃᑲᓂᖅᑐᑦ 
14:44 
 

ᐅᖃᖅᑎ: ᖁᔭᓐᓇᒦᖔᓯᖅ ᐃᖅᓱᒃᑏ. ᐅᓐᓄᓴᒃᑲᑦ. 
ᑕᐃᒪ ᑲᑎᒪᔾᔪᑎᑦᑎᓐᓄᑦ ᐅᑎᕈᓐᓇᕈᑦᑕ, ᑖᒃᑯᐊ 
ᒥᓂᔅᑐᐃᑦ ᐅᖃᐅᓯᔅᓴᖏᑦ. ᓯᕗᓪᓕᖅᐹᒥᒃ ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 3: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 001 - 3(3): ᓄᓇᕗᑦ 

ᐊᑯᑭᑦᑐᓪᓗ ᐱᓕᕆᖃᑎᒌᓐᓂᖏᒃ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᕈᒪᒐᒪ, 
ᐅᓪᓗᑐᐃᓐᓇᐅᓚᐅᖅᑎᓪᓗᒍ ᑕᐃᒪ 
ᑲᑎᒪᖃᑎᖃᓚᐅᕋᑦᑕ ᖃᑦᓰᓐᓇᐅᒐᓗᐊᖅᑐᑕ 
ᓄᓇᕗᒻᒥᐅᑦ ᑕᐃᑲᓂ ᐊᑯᑭᑦᑐᕐᒥᐅᑦ 
ᓯᕗᓕᖅᑎᖓᓐᓂᑦ ᐊᒻᒪᓗᑦᑕᐅᖅ ᓇᕈᖃᑎᒋᔭᖏᓐᓂᑦ 
ᑕᐃᒃᑯᓂᖓ ᑕᒪᑐᒪ ᐊᑭᐅᓂᕆᒐᔭᖅᑕᖓᓂᑦ 
ᖃᖓᑕᓲᑦ ᓇᕆᖃᑦᑕᖅᐸᑕ, ᐅᑎᖅᑕᖃᑦᑕᖅᐸᑕ 
ᐊᑯᑭᑦᑐᓄᑦ ᐃᖃᓗᓐᓄᑦ ᐱᔾᔪᑎᖃᕐᖢᒍ ᓅᒃᒥ 
ᑕᐅᕙᓂ ᐊᑯᑭᑦᑐᓂᑦ. 
 
(ᑐᓵᔨᑎᒍᑦ) ᓄᓇᕗᒻᒥᐅᑦ ᑲᓛᒃᖠᒥᐅᑦ 
ᐊᑯᑭᑦᑐᒥᐅᓂᑦ ᓄᓇᖏᑦ ᐊᔾᔨᐸᓗᒌᒻᒪᑕ ᐊᒻᒪᓗ 
ᐅᖃᐅᓯᖅᐳᑦ ᐃᓕᖅᑯᓯᕗᓪᓗ ᐊᔾᔨᒌᐸᓗᑦᑐᑎᑦ. 
 
ᐅᖃᖅᑎᑦᑎᔩ, ᑕᐃᒃᑯᐊ ᐊᑯᑭᑦᑐᒥᐅᑦ 
ᐱᓕᕆᖃᑎᒌᓐᓇᕋᓱᑦᑕᕗᑦ ᐊᒻᒪᓗ ᐊᑯᑭᑦᑐᒥᐅᑦ 
ᒐᕙᒪᒃᑯᖏᑦ ᑖᒃᑯᓂᖓᔅᓴᐃᓐᓇᖅ 
ᐅᖃᐅᓯᕆᕙᑦᑕᑎᓐᓂᑦ ᖃᓄᖅᑑᖃᑎᒋᔪᓐᓇᕐᓗᒋᑦ.  
 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑏᑦ, 
ᑲᑐᔾᔨᖃᑎᒌᓐᓂᕐᒧᑦ ᑐᕌᖓᔪᑦ ᐊᑯᑭᑦᑐᒥᐅᑦ 
ᓄᓇᕗᒻᒥᐅᓪᓗ ᒐᕙᒪᒃᑯᖏᑦ ᐊᑎᓕᐅᓚᐅᖅᓯᒪᒻᒪᑕ 
2000-ᒥ. ᑖᓐᓇ ᑲᔪᓯᔾᔪᑎᒋᓪᓗᒍ 2005-ᒥ 
ᐊᖏᕈᑎᓕᐅᓕᓚᐅᕐᒥᔪᒍᑦ ᐊᖏᕈᑎᖃᖅᑐᑕ 
ᓇᓄᓕᕆᓂᕐᒧᑦ ᐊᖏᕈᑎᓂᑦ 2006-ᖑᑎᓪᓗᒍ 
ᑕᐅᖅᓰᖃᑦᑕᐅᑎᑎᒋᐊᕈᒪᓪᓗᑕ. ᑖᓐᓇ 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᓱᓕ ᐱᕙᓪᓕᐊᕕᐅᒻᒪᑦ. 
ᐅᖃᐅᓯᕐᖓᐅᑏᑦ ᑎᑎᖅᑲᖅᑕᖏᑦ 
ᐊᔾᔨᒌᓕᖅᑎᖅᑕᐅᓂᖏᑦ ᐱᕙᓪᓕᐊᔭᐅᓂᖏᑦ 
ᐃᓕᓐᓂᐊᕐᓂᓕᕆᓂᕐᒥᓪᓗ.  
 
ᑕᒪᓐᓇ ᐅᑭᐅᑕᖅᑐᖅ ᓯᓚᕐᔪᐊᒻᒥᐅᖃᑎᑦᑎᓐᓄᑦ 
ᐅᔾᔨᕆᔭᐅᕙᓪᓕᐊᒻᒪᑦ ᑖᒃᑯᐊ ᓴᓂᓪᓕᕆᔭᕗᑦ  



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᑕᖅᑐᒥᐅᑕᖃᑎᒋᔭᕗᑦ ᐱᒻᒪᕆᐊᓘᒻᒪᑕ. 
ᑕᑎᒋᒋᐊᖃᕐᓂᐊᕋᑦᑎᒍᑦ. ᐊᑐᐊᒐᖅ ᐅᑭᐅᑕᖅᑐᒥᑦ, 
ᐅᑭᐅᑕᖅᑐᒥᓂᐅᒃ ᐱᒃᑯᔾᔨᓗᑕ 
ᑲᔪᓯᕙᓪᓕᐊᒋᐊᖃᕐᒪᑕ. 
 
ᐅᖃᖅᑏ, ᓄᓇᕗᒻᒥᐅᑦ ᐊᑯᑭᑦᑐᒥᐅᓪᓗ ᑕᐃᒫᒃ 
ᒪᓕᒐᖅᑎᕗᑦ ᓴᓐᖏᓂᖃᐅᑎᒋᔭᕗᑦ 
ᑲᑐᔾᔨᖃᑎᒌᑦᑎᐊᓂᒃᑯᑦ ᐱᕙᓪᓕᐊᖁᒐᑦᑎᒍᑦ.  
 
ᐊᒻᒪ ᐃᖏᕐᕋᔪᓕᕆᓂᒃᑯᑦ ᐃᓄᐃᑦ ᓄᓇᖏᓐᓂ 
ᐃᓕᖅᑯᓯᑦᑎᒍᑦ ᐊᔅᓱᐊᓗᒃ ᒪᑐᐃᖅᓯᒐᔭᕐᒪᑦ ᐃᓄᐃᑦ 
ᐃᓕᖅᑯᓯᑯᓗᐊᓂᑦ ᐊᑯᑭᑦᑐᓂᑦ ᓄᓇᕗᒻᒥᓗ. ᑖᓐᓇ 
ᐃᓕᖅᑯᓯᒃᑯᑦ ᐃᓕᓐᓂᐊᕐᓂᓕᕆᓂᒃᑯᓪᓗ 
ᒐᕙᒪᒃᑯᓐᓂᑦ, ᒐᕙᒪᒃᑯᑎᒍᑦ ᖃᖓᑕᓲᒃᑯᑦ.  
 
ᐅᖃᖅᑎᑦᑎᔩ, ᑕᒪᓐᓇ ᑲᓱᓐᓂᕆᔪᓐᓇᖅᑕᕗᑦ, 
ᓯᕗᓕᖅᑎᒃᓴᐃᑦ ᑲᑐᔾᔨᖃᑎᒋᓗᒋᑦ 
ᖃᓄᖅᑑᕈᑎᒋᓯᒪᒐᑦᑎᒍᑦ ᖃᖓᑕᓲᖃᖁᓪᓗᑕ 
ᑕᐅᕗᖓ ᐅᑎᒧᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑑᔪᖅ. 
 
ᐊᖓᔪᖅᑳᑉ ᐅᖃᐅᓯᖓ 002 - 3(3): 2011-12 

ᖃᐅᔨᒃᑲᐃᓂᖅ ᑮᓇᐅᔭᓂᑦ ᐊᑐᕈᒫᓂᐊᖅᑐᑦ 
(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓄᓇᕗᑦ ᒐᕙᒪᒃᑯᑦ ᑭᒡᒐᑐᖅᑐᒋᑦ 
ᖁᕕᐊᑉᐳᖓ ᖃᐅᔨᒃᑲᐃᒍᓐᓇᕋᒪ ᐊᐃᑉᐱᕐᒥ ᒫᑦᓯ 1, 
2011, 2011-12 ᑮᓇᐅᔭᓂᑦ ᐊᑐᕈᒫᓂᐊᖅᑐᓂᑦ. 
ᑮᓇᐅᔭᑦ ᐊᑐᕈᒫᓂᐊᖅᑐᖅ  

ᓇᓗᓇᐃᔭᖅᑐᖅᓯᒪᓪᓗᑎᑦ 2011-12 ᐊᕐᕌᒍᖓᓄᑦ 
ᓯᕗᓪᓕᐅᑎᒍᒪᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᒥᓂᔅᑑᔪᖅ ᐃᓕᖅᑯᓯᓕᕆᔨᒃᑯᓐᓄᑦ 
ᐅᖃᐅᓯᓕᕆᓂᕐᒧᑦ ᐃᓐᓇᕐᓄᑦ ᐊᒻᒪ ᒪᒃᑯᑦᑐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 003 - 3(3): ᐃᓄᐃᑦ 

ᑭᒃᑰᓂᖏᓐᓄᑦ ᑲᑎᒪᕕᔾᒧᐊᕐᓂᖅ ᐅᓪᓗᒥ 
(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᖃᓚᐅᖏᓂᕐᓂᑦ 
ᐅᐱᒍᓱᑲᐃᓐᓇᕈᒪᓪᓗᖓ ᖁᕕᐊᓱᑦᑎᐊᖅᑐᖓᓗ 
ᑲᒥᓯᓇᐅᑉ ᒪᑐᐃᖅᓯᓂᕆᖅᑲᐅᔭᖓᓂᒃ 
ᐃᓄᐃᓐᓇᖅᑐᓐ ᐅᖃᓪᓚᑦᑐᓂ ᑕᕝᕙᓂ. 
ᑕᐃᒪᐃᑦᑐᖃᕆᐅᖅᑲᐅᒻᒪᑦ ᑕᐃᓐᓇ ᐅᐱᒋᑦᑎᐊᕋᒃᑯ 
ᖁᕕᐊᒋᓪᓗᒍᓗ. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᑎᔩ, ᖁᕕᐊᓱᑦᑐᖓ ᑐᓴᖅᑎᑦᑎᔪᓐᓇᕋᒪ 
ᓂᕈᐊᖅᑕᐅᓯᒪᖃᑎᓐᓂᒃ ᒐᕙᒪᒃᑯᑦ 
ᐃᓕᖅᑯᓯᓕᕆᔨᒃᑯᑦ ᑲᑎᒪᕕᔾᔪᐊᑎᑦᑎᓂᐊᕐᒪᑕ ᒫᑦᓯ 
1-ᒥᑦ 3-ᒧᑦ ᐃᖃᓗᓐᓂᑦ. ᑲᑎᒪᕐᔪᐊᕐᓂᐅᓂᐊᖅᑐᖅ 
ᑕᐃᔭᐅᓂᐊᖅᑐᖅ ᐃᒪᓐᓇ “ᐃᓄᓐᓂᑦ ᐅᓪᓗᒥ 
ᐃᓕᖅᑯᓯᐅᓕᖅᑐᖅ”.  
 
ᒐᕙᒪᒃᑯᑦ ᐃᓕᖅᑯᓯᓕᕆᔨᒃᑯᖏᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᖏᓐᓂᑦ ᑲᑎᒪᔩᑦ ᑲᑎᒪᑎᑦᑎᓂᐊᖅᑐᑦ 
ᐃᓐᓇᕐᓂᑦ ᒪᒃᑯᑦᑐᓂᓪᓗ ᓄᓇᕗᒻᒥᐅᓂ. ᑕᒪᕐᒥᒃ 
ᓄᓇᓖᑦ ᑐᓐᖓᓱᑦᑎᑕᐅᓚᐅᖅᑐᑦ 
ᐱᕕᔅᓴᖃᖅᑎᑕᐅᓪᓗᑎᓪᓗ ᑕᕝᕗᖓ 
ᑲᑎᒪᔭᖅᑐᑎᑦᑎᖁᔭᐅᓪᓗᑎᑦ ᐃᓐᓇᕐᓂᑦ 
ᒪᒃᑯᑦᑐᓂᓪᓗ ᑲᑎᒪᕐᔪᐊᕐᓂᐅᓂᐊᖅᑐᒥᑦ. 
 
2003-ᖑᑎᓪᓗᒍ ᐃᓕᖅᑯᓯᓕᕆᔨᒃᑯᑦ ᐃᓐᓇᕐᓂᑦ 
ᒪᒃᑯᑦᑐᓂᓪᓗ ᑲᑎᒪᕐᔪᐊᑎᑦᑎᓚᐅᖅᓯᒪᒻᒥᔪᑦ 
ᑲᑎᓐᓂᖓ ᑕᐃᒎᓯᖃᖅᑐᓂ “ᐃᓄᐃᑦ 
ᑭᒃᑰᓂᖏᓐᓂᑦ” ᐃᑲᔫᑎᑦ ᐃᓕᓐᓂᐊᕈᑎᑦ 
ᐊᑐᐊᓐᓂᖃᑦᑎᐊᕈᓐᓇᖁᓪᓗᒋᑦ ᐊᒻᒪ 
ᐃᓕᖅᑯᓯᖅᑐᖃᖅᑎᒍᑦ 
ᖃᓄᐃᓕᒋᐊᕈᑕᐅᔪᓐᓇᖁᓪᓗᒋᑦ ᑭᒃᑰᓂᖏᑦ 
ᐱᒋᐊᕈᑎᒃᑯᑦ. 2011-ᒥ ᑲᑎᒪᕐᔪᐊᕐᓂᖅ 
ᖃᐅᔨᒋᐊᕈᑕᐅᓂᐊᖅᑐᖅ ᐃᓐᓇᕐᓂᑦ ᒪᒃᑯᒃᑐᓂᓪᓗ 
ᖃᓄᖅ ᑐᑭᖃᖅᑎᑦᑎᒻᒪᖔᑕ ᐃᓄᐃᑦ 
ᑭᒃᑰᓂᖏᓐᓂᑦ. ᓲᕐᓗ, ᐃᓱᒪᒋᓗᒋᑦ ᐅᑯᑎᒎᓇᖅ:  

 ᖃᑕᓐᖑᑎᒌᑦ ᐃᓅᖃᑎᒌᖃᑦᑕᕐᓂᖏᑎᒍᑦ 

 
 ᐊᖓᔪᖅᑳᖑᓂᒃᑯᑦ ᐅᕝᕙᓘᓐᓃᑦ 

ᕿᑐᕐᖓᖃᕐᓂᒃᑯᑦ;  
 

 ᐊᐃᑉᐸᕇᓐᓂᒃᑯᑦ ᐃᓅᖃᑎᒌᑦᑎᐊᕐᓂᒃᑯᑦ;  
 

 ᐃᒻᒥᓃᖅᐸᒃᑐᓪᓗ ᐊᒻᒪ 
ᐃᒥᓃᖅᑕᐃᓕᒪᑎᑦᑎᓂᕐᒧᑦ;  

 
 ᐃᓕᖅᑯᓯᑐᖃᑎᒍᑦ ᒪᓕᒐᖅᑎᒍᑦ 

ᐊᑐᐊᒐᕆᔭᐅᔪᒃᑯᓪᓗ. 
 
ᒐᕙᒪᒃᑯᑦ ᐃᓕᖅᑯᓯᓕᕆᔨᒃᑯᖏᑦ ᓂᕆᐅᒃᑐᑦ 
ᐃᓕᑦᑎᔪᒪᓪᓗᑎᑦ ᑲᑎᒪᖃᑕᐅᔪᓂᑦ ᖃᓄᖅ 
ᐃᑲᔪᒃᑲᓐᓂᕈᓐᓇᕋᔭᕐᒪᖔᕐᒥᒃ ᐃᑲᔫᑎᑎᒍᑦ 
ᐃᓕᓐᓂᐊᕈᑎᑎᒍᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᒥᓂᔅᑑᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 
ᐃᖏᕐᕋᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 004 - 3(3): 2011-ᒥ 

ᑲᓇᑕᐅᑉ ᐅᑭᐅᖅᑕᖅᑐᖓᓄᑦ 
ᓂᐅᕐᕈᑎᖃᕋᓱᒍᑕᐅᔪᖅ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᓐᓇ ᑲᔪᓯᑦᑎᐊᓚᐅᕐᓂᖓ ᑲᓇᑕᒥ 
ᐅᑭᐅᖅᑕᖅᑐᒥ ᐃᒡᓗᒥ, ᖁᕕᐊᓱᒃᐳᖓ 
ᑐᓴᖅᑎᑦᑎᔭᕆᐊᒃᓴᖅ ᒪᓕᒐᓕᐅᕐᕕᒻᒥ ᐅᑭᐅᖅᑕᖅᑑᑉ 
ᒐᕙᒪᖁᑎᖏᑦ ᐱᒋᐊᖅᑎᑦᑎᓂᐊᓕᕐᒪᑕ 2011-ᒥ 
ᐅᑭᐅᖅᑕᖅᑐᒥ ᐸᕐᓇᐅᑎᓕᐅᕈᑎᒥᒃ ᑕᐃᒃᑯᐊ 
ᑲᓇᑕᒥ ᓂᐅᕐᕈᑎᖃᕐᕕᐅᖃᑦᑕᖅᑐᑦ 
ᐳᓚᕋᖅᑐᓕᕆᓂᕐᒥ ᑐᓴᐅᒪᑦᑎᐊᖁᓪᓗᒋᑦ 
ᑲᔪᓯᑦᑎᐊᖁᓪᓗᒍ ᐳᓚᕋᖅᑐᓕᕆᓂᖅ ᓯᕗᓂᑦᑎᓐᓂ. 
 
2011 ᑲᓇᑕᒥ ᐅᑭᐅᖅᑕᖅᑑᓪᓗ ᓄᓇᖓᓐᓂ 
ᒥᐊᓕᒐᐃᑦ ᓄᓇᖓᓐᓂ ᑕᐃᓐᓇ 2007 ᑲᓇᑕᒥ 
ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᖓᓂ ᐊᒻᒪᓗ ᕚᓐᑰᕙᒥ 
ᐱᓐᖑᐊᕕᔾᔪᐊᓚᐅᖅᑐᑦ ᓴᖅᑭᔮᕐᕕᒋᓚᐅᕐᒥᒐᑦᑎᒍᑦ 
ᓄᓇᕗᒻᒥᐅᑕᓂᑦ. 2011-ᒥ ᓴᖅᑭᔮᖅᑎᑦᑎᓂᐊᖅᑐᒍᑦ 
ᑕᓚᕖᓴᒃᑯᑦ ᒪᓐᑐᕆᐊᒥᒃ ᓂᐅᕐᕈᑎᖃᕐᕕᒋᕙᒃᑕᕗᑦ 
ᑐᕌᓐᑐᒥ ᐃᑦᒪᓐᑕᓐ ᐊᒻᒪ ᑳᓪᒍᕆᒥ ᒫᑦᓯᒥ 
ᐱᒋᐊᕐᓗᒍ. 
 

ᐅᖃᖅᑏ, ᓄᓇᕗᑦ ᐳᓚᕋᖅᑐᓕᕆᔨᒃᑯᑦ ᐱᓕᕆᕙᑦᑐᑦ 
ᐃᑲᔪᖅᑕᐅᓗᑎᑦ ᓯᕗᓕᖅᑎᐅᒻᒪᑕ ᐊᒥᐊᓕᒐᓕᒫᒥ 
ᑕᐃᒃᑯᓂᖓ ᐱᓐᖑᐊᖅᑐᖃᕐᓂᐊᖅᑎᓪᓗᒍ ᔫᑲᓐ, 
ᓄᓇᑦᑎᐊᖅ, ᓄᓇᕗᒥᓗ ᑭᒡᒐᖅᑐᐃᔨᖃᖅᑐᑎᒃ. 
ᓄᓇᕗᒻᒥ ᑕᐃᒃᑯᐊ ᑕᐃᒫᑦᑎᐊᖅ 
ᐃᓕᓐᓂᐊᖅᑕᐅᖏᓪᓗᑎᑦ 
ᑭᒡᒐᖅᑐᐃᔨᖃᑦᑎᐊᕐᓂᐊᕋᑦᑕ ᓄᓇᕗᒻᒥᐅᓂᑦᒃ 
ᓴᖅᑭᔮᖅᑎᑦᑎᒐᓱᒃᑐᒍᑦ.  
 
ᐊᒻᒪ ᑖᒃᑯᐊ ᐅᑭᐅᖅᑕᖅᑐᒥ ᒐᕙᒪᖏᑦ ᑲᑐᔾᔨᓪᓗᑎᒃ 
ᐱᔭᕆᐊᖃᓚᐅᖅᑐᑦ ᐅᑭᐅᖅᑕᖅᑐᕐᒨᖓᔪᓂᒃ. 
ᑕᐃᒃᑯᐊ ᑲᓇᑕᒥᐅᑕᐃᑦ ᑕᓚᕖᓴᒃᑯᑦ 
ᓴᖅᑭᔮᖅᑎᑦᑎᕙᓪᓕᐊᓕᕋᑦᑕ ᓄᓇᑦᑎᓐᓂ 
ᐃᓄᖁᑎᑦᑎᓐᓄᓪᓗ ᑕᒪᐅᓐᖑᕈᒪᕙᓪᓕᐊᓕᔪᒻᒪᑕ. 
 
2010-ᖑᑎᓪᓗᒍ ᐊᒥᐊᓕᒐᓕᒫᒥ 
ᓴᖅᑭᔮᖅᑎᑦᑎᓐᓂᕆᔭᕗᑦ ᒥᐊᓕᒐᐃᑦ ᓄᓇᖓᓐᓂ 
ᓄᓇᖃᖃᑕᐅᓂᕗᑦ ᐱᓐᖑᐊᕕᔾᔪᐊᖅᑎᓪᓗᒋᑦ 
ᕚᓐᑰᕙᒥ ᓴᖅᑭᔮᓪᓚᕆᓚᐅᕋᑦᑕ ᐃᓄᒃᑎᒍᑦ 
ᓯᓚᖅᔪᐊᕐᒥᐅᖃᑎᑦᑎᓐᓄᑦ. ᑕᐃᑲᓐᖓᑦ 
ᐳᓚᕋᖅᑕᐅᓚᐅᖅᑐᑦ 200,000-ᓂᒃ, 2010-ᒥ 
ᐱᒋᐊᖅᑐᒍ, ᕿᒥᕐᕈᓇᒃᑕᐅᓚᕿᓕᓚᐅᖅᑐᑦ 
ᐃᓄᓐᓃᖔᖅᑐᑦ. 
 
ᐃᓕᓴᕆᔪᒪᒻᒥᔭᒃᑲ ᒐᕙᒪᑐᖃᒃᑯᓐᓂᑦ $3,600,000-
ᓂᒃ ᑮᓇᐅᔭᖃᖅᑎᑦᑎᓂᐊᖅᑐᑦ ᐊᑐᕐᓂᐊᖅᑕᑎᓐᓂ 
ᑕᒪᒃᑯᓄᖓ 2011-ᒥ ᐳᓚᕋᖅᑐᓕᕆᓂᕐᒧᑦ 
ᐊᒥᐊᓕᒐᓕᒫᒥ ᐱᓐᖑᐊᕕᔾᔪᐊᓂᕐᒧᑦ 
ᓴᖅᑭᔮᖅᑎᑦᑎᒍᑎᒋᓂᐊᖅᑕᕗᑦ 
ᐳᓛᕆᐊᕈᒪᒐᔭᓐᖑᐊᖅᑐᓂᑦ ᓴᖅᑭᔮᕐᕕᐅᓂᐊᕐᖓᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑑ. ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 

ᐊᖓᔪᖅᑳᑉ ᐅᖃᐅᓯᖓ 005 - 3(3): 
ᑮᓇᐅᔭᑎᒍᑦ ᐃᑲᔫᑎᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑎᓄᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᓂᑯᕕᔾᔪᑎᒋᔭᕋ ᐅᑯᐊ ᑕᐃᔪᒪᓪᓗᒋᑦ ᑖᒃᑯᐊ 
ᑐᓂᔭᐅᓂᐊᖅᑐᑦ ᓇᔭᓐᖑᐊᓐᖑᕋᓱᐊᕐᓂᕐᒧᑦ 
ᐃᓕᓐᓂᐊᖅᖢᑎᒃ ᐃᑲᔫᑎᒃᓴᓄᑦ. 
 
ᐊᕐᕌᒍᑕᒫᑦ ᐱᓕᕆᕕᕗᑦ ᑐᓂᕐᕈᑎᖃᖃᑦᑕᕐᒪᑦ 
ᐃᑲᔫᑎᓂᑦ ᐃᓕᓐᓂᐊᕐᓂᕐᒧᑦ ᑐᕌᖅᑐᓂᒃ. 
ᖁᑦᑎᓐᓂᖅᐹᖑᔪᑦ ᐃᓕᓐᓂᐊᖅᑎᓪᓗᒋᑦ 
ᓇᔭᓐᖑᐊᖑᕋᓱᐊᓐᓂᕐᒧᑦ ᑕᕝᕙᓂ ᓄᓇᕗᑦ 
ᓯᓚᑦᑐᖅᓴᕐᕕᒻᒥ. ᒪᕐᕉᒃ ᐃᓕᓐᓂᐊᖅᑑᒃ, ᐱᖃᑖ 
ᓄᓇᖃᖅᑳᕐᓂᑰᓪᓗᓂ, ᐱᖃᑖ ᐋᒡᒐᐅᓪᓗᓂ. 
ᐅᑭᐅᖑᓕᖅᑐᓂᑦ ᐃᓕᓐᓂᐊᖅᓯᒪᓕᖅᐸᑕ ᒪᕐᕉᓐᓂᒃ 
ᐅᑭᐅᓂᒡᓘᓐᓃᑦ ᐱᖓᓱᓂᒃ ᐊᒻᒪ ᓯᑕᒪᓂᒃ 
ᐊᕐᕌᒍᑕᒫᑦ ᑖᒃᑯᐊ ᐱᔪᓐᓇᖅᑐᖅ ᑐᓂᔭᐅᔪᓐᓇᖅᑐᑦ 
$3,000-ᓂᒃ.  
 
ᒫᓐᓇ ᐅᑭᐅᖑᔪᑦ ᑖᒃᑯᐊ ᑐᓂᔭᐅᔪᑦ ᐃᑲᔫᑎᓄᑦ 
ᐅᑯᐊᖑᔪᑦ:  

 ᒪᒍᕋᑦ ᒪᑲᐃᓴᒃ; ᑕᐃᔭᓐ ᐊᔭᒐᖅ, ᑖᒃᑯᐊ 
ᐃᓕᓐᓂᐊᖅᓯᒪᓕᖅᑑᒃ ᐅᑭᐅᖅ ᒪᕐᕉᓐᓂᒃ.  

 ᓇᓐᓯ ᒍᐊᑕᓐ; ᓲᓵᓐ ᓱᐊᑦᔅ, ᐅᑭᐅᓂᒃ 
ᐱᖓᓱᓂᑦ ᐃᓕᓐᓂᐊᓕᖅᖢᑎᒃ.  

 ᒥᐊᓚᓂ ᓕᓐᑦᔅ, ᑖᓐᓇ ᐅᑭᐅᓂᒃ ᓯᑕᒪᓂᒃ 
ᐃᓕᓐᓂᐊᓕᖅᑐᖅ ᒫᓐᓇ.  

 
ᐱᓕᕆᕕᒋᔭᕋ ᐃᒪᓐᓇᐃᓕᖓᒻᒪᑦ 
ᐃᑲᔪᖅᑐᐃᓂᐊᖅᖢᑎᑦ, ᐊᒻᒪᓗ ᐃᓕᓐᓂᐊᖅᑐᓂᑦ 
ᐃᑲᔪᖅᑐᐃᓂᐊᖅᖢᑎᑦ ᓴᓇᔨᔅᓴᑎᓐᓂᒃ ᑕᒫᓂ 
ᓇᔭᓐᖑᐊᑦ ᒥᔅᓵᓄᑦ. ᑕᒪᓐᓇ ᐊᒃᓱᕈᓐᓇᑐᓪᓚᕆᐊᓗᒃ 
ᐱᔭᕆᐊᖃᓪᓚᕆᖅᖢᓂ ᐃᑲᔪᖅᑎᓪᓚᕆᐅᒻᒪᑕ 
ᑕᒪᒃᑯᓂᖓ ᖃᓂᒪᑦᑕᐃᓕᓂᕐᒧᑦ 
ᐃᖅᑲᓇᐃᔭᖅᑎᑦᑎᓐᓄ ᓄᓇᕗᓕᒫᑦᑎᐊᒥ.  
 
ᐅᖃᖅᑎᑦᑎᔩ, ᐃᑲᔫᑎᒋᔭᑦᑕ ᓱᓕ ᓴᓂᐊᒍᑦ ᒫᓐᓇ 
ᐅᑭᐅᖑᓂᐊᖅᑐᖅ ᐱᓕᕆᕕᕗᑦ 
ᑐᓂᕐᕈᑎᖃᕐᓂᐊᖅᑐᑦ ᑲᑎᓪᓗᒋᑦ $82,500 
ᐃᓕᓐᓂᐊᓂᕐᒧᑦ ᐃᑲᔫᑕᐅᔪᑦ ᑕᒪᑐᒧᖓ 
ᓇᔭᓐᖑᐊᖑᕐᓂᐅᑉ ᒥᔅᓵᓄᑦ. ᑕᒪᓐᓇ 
ᐃᑲᔪᖅᐹᓕᓪᓚᕆᑦᑐᖅ ᑮᓇᐅᔭᓂᑦ 
ᐊᒃᓱᕉᓴᖃᑦᑕᑎᓪᓗᒋᑦ ᑕᒪᒃᑯᓂᖓ 
ᐃᓕᓐᓂᐊᕕᔾᔪᐊᒧᑦ ᐃᓕᓐᓂᐊᑎᓪᓗᖏᑦ.  
ᐃᑲᔪᖅᑕᐅᓂᕐᒥᓐᓄᑦ ᑐᓂᕐᕈᓯᐊᖅᑎᓪᓗᒋᑦ 
ᐃᓕᓐᓂᐊᖅᑐᑦ ᐃᒪᐃᓕᖓᓕᖅᑐᑦ ᐊᖏᖅᓯᒪᔪᑦ 
ᐃᓕᓐᓂᐊᕌᓂᒃᑯᑎᒃ. ᒫᓐᓇ 18-ᖑᓪᓗᑎᒃ 

ᐊᖏᖃᑎᒌᒍᒻᒥᒃ ᐊᑎᓕᐅᖅᓯᒪᓕᖅᑐᑦ 
ᐃᖅᑲᓇᐃᔭᓛᕐᓂᖅ ᓄᓇᕗᑦ ᒐᕙᒪᒃᑯᖏᑦᑕ 
ᓇᔭᓐᖑᐊᖑᓂᕐᒧᑦ ᓄᓇᕗᑦᒥ.  
 
ᐅᖃᖅᑎᑦᑎᔩ, ᑕᒪᓐᓇ ᐃᑲᔫᑎᒋᔭᕗᑦ 
ᖁᕕᐊᒋᔭᐅᑦᑎᐊᖃᑦᑕᖅᑐᖅ, ᐊᒻᒪᓗ ᑖᓐᓇ 
ᐃᑲᔫᑎᑯᓗᒃ ᐊᒥᒐᕋᓗᐊᖅᖢᓂ ᖁᕕᐊᓇᖅᑐᖅ 
ᑕᐃᒫᒃ ᓴᓇᓇᓱᐊᖅᑎᓪᓗᑕ ᐃᖅᑲᓇᐃᔭᖅᑎᔅᓴᓂᑦ 
ᓇᔭᓐᖑᐊᓂᑦ ᐱᔨᑦᑎᕋᕈᒪᓪᓗᑕ ᑕᒪᒃᑯᓂᖓ 
ᓄᓇᕗᒻᒥ ᖃᓂᒪᑦᑕᐃᓕᓂᐅᑉ ᒥᔅᓵᓄᑦ. ᑖᒃᑯᐊ 
ᐃᑲᔪᖅᑐᓚᐅᕐᓚᕗᑦ, ᐅᖃᖅᑎᑦᑎᔩ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᔅᓴᖏᑦ. ᐃᓵᔅᓯᒪᔪᖃᕈᓐᓃᕐᖓᑦ. 
ᑲᑎᒪᔾᔪᑎᑦᑎᓐᓄᑦ ᑎᓴᒪᖓᓐᓄᑦ, ᑭᒡᒐᑐᖅᑏᑦ 
ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ.  
 
ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 3(3): 

ᐃᖅᑲᐅᒪᔭᐅᓂᖏᑦ ᓄᓇᒧᑦ ᑲᑎᒪᓂᐅᔪᒧᑦ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒥ ᓇᖏᖅᓯᕗᖓ ᓯᕗᒧᑦ ᕿᒥᕐᕈᓇᒍᒪᓪᓗᖓ 
ᐊᕌᒎᓐᓄᒃ ᒪᕐᕉᓐᓄᒃ ᑎᓕᔭᐅᔾᔪᑎᒋᔭᓯᒪᔭᑦᑎᓐᓂᒃ 
ᒪᓕᒐᓕᐅᖅᑎᐅᓪᓗᑕ.  
 
ᐊᒻᒪᓗ ᐅᐱᕆᖅᑳᕈᒪᓪᓗᒍ ᑲᒥᓯᓇᐅᑉ 
ᒪᑐᐃᖅᓯᒋᐊᕈᑎᒋᖅᑲᐅᔭᖏᓐᓄᑦ ᐅᖃᓕᒪᑎᓪᓗᒍ.  
 
ᐅᖃᖅᑏ, ᑕᐃᒪ ᑕᐃᓐᓇ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᑦ ᐅᖃᓕᒪᔭᕇᖅᐸᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᐅᓯᕐᖓᐅᑎᖏᓐᓂ 
ᑕᐃᒫᑦᑕᐅᒍᒥᓇᐅᒐᓗᐊᖅ. ᑭᓯᐊᓂ 
ᐅᒡᒍᓇᖅᑑᒐᓗᐊᕐᓕᓚᖓᓛᖅᐸᓪᓚᐃᔪᖓ 
ᐅᓂᒃᑳᕆᖅᑲᑦ. 
 
ᐅᖃᖅᑏ, ᖃᐅᑉᐸᑦ, ᐅᔾᔨᕐᓇᓚᖓᒻᒪᑦ 
ᕿᑎᓪᓗᐊᖓᓃᓕᕋᑦᑕ ᓂᕈᕆᐊᖅᑕᐅᓯᒪᓪᓗᑕ 
ᐱᖓᔪᐊᓐᓂ ᒪᓕᒐᓕᐅᖅᑏᑦ 
ᐊᖏᖅᑎᑕᐅᓚᐅᖅᓯᒪᒻᒪᑕ ᐅᓪᓗᓴᐃᓐᓇᖓᓐᓂ, 
ᑕᕝᕙᓂ ᓄᑖᑦ ᑐᓐᖓᓱᑦᑎᑦᑎᓯᒪᔪᒍᑦ 
ᒪᓕᒐᓕᐅᖅᑎᓐᖑᕋᑖᖅᑐᓂᑦ ᐊᒻᒪ ᑖᒃᑯᐊ 
ᑕᕝᕙᓂᔅᓴᐃᓐᓇᖅ ᓂᕆᐅᓇᓐᖏᑦᑐᒃᑰᓪᓗ  

ᐊᓯᔾᔨᖃᑦᑕᖅᓯᒪᔪᒐᓗᐊᑦ.  
 
ᐅᖃᖅᑏ, ᐊᒃᓱᕈᓐᓇᑐᖅᓯᐅᑲᐃᓐᓇᓚᐅᖅᑐᒍᑦ 
ᑭᓯᐊᓂ ᓯᕗᓕᖅᑎᓂᑦ ᕿᒥᕈᔭᕆᐊᖃᓚᐅᕋᑦᑕ. 
ᓂᕆᐅᓇᓐᖏᑦᑐᓂᑦ ᐊᑐᖃᑦᑕᓚᐅᕋᓗᐊᖅᑐᑕ 
ᓯᕗᒧᐊᑉᐸᓪᓕᐊᒋᐊᖃᕋᑦᑕ.  
 
ᐅᖃᖅᑏ, ᐅᖃᐅᔾᔭᐅᓯᒪᒐᒪ 
ᓇᓗᓇᐃᖅᓯᑦᑕᐅᑎᒋᔪᓂᑦ ᐅᖃᓲᖑᒐᒪ ᐊᒻᒪᓗ 
ᐅᖃᑦᑎᐊᒃᑲᑯᓘᓂᓐᓄᑦ 
ᑐᓂᕐᕈᓯᐊᔾᔮᖏᒃᑲᓗᐊᖅᓱᖓ. ᑭᓯᐊᓂ 
ᐃᒻᒥᓂᐅᐱᒋᕗᖓ ᓴᓪᓗᑦᑕᐃᓕᒍᓐᓇᕐᓂᕋ 
ᓱᓕᓪᓚᕆᑦᑐᒥᒃ ᐅᖃᖅᑕᐃᓕᖏᑦᑐᖓ ᐅᖃᕈᓐᓇᕋᒪ.  
 
ᐅᖃᖅᑏ, ᐱᒻᒪᕆᐋᓗᓐᓂᑦ ᓵᓐᖓᔅᓯᖃᑦᑕᕋᑦᑕ. 
ᐆᒃᑑᑎᖃᓚᖓᒐᒪ ᐅᓪᓗᒥ, ᐊᒥᓱᐋᓘᒐᓗᐊᑦ 
ᐆᒃᑑᑎᒋᒍᓐᓇᑕᒃᑲ ᐅᒡᒍᕐᓇᕋᓗᐊᖅᓱᓂ ᑭᓯᐊᓂ.  
 
ᐅᖃᖅᑏ, ᓄᓇᕗᑦ ᓇᒻᒥᓂᖃᕐᓂᕐᒧᑦ ᐊᑮᑦᑐᑕᕐᕕᒃ 
ᑯᐊᐳᕇᓴᓐ, ᐃᓪᓗᓕᕆᔨᒃᑯᑦ ᑯᐊᐳᕇᓴᓐ, ᖁᓪᓕᒃᑯᑦ 
ᑯᐊᐳᕇᓴᓐᖓᑦ ᐊᑕᐅᓰᓐᓇᑯᓗᒻᒥᑦ ᑐᕌᒐᖃᖅᑰᔨᒻᒪᑕ: 
ᑯᐊᐳᕇᓴᖁᑎᕗᑦ ᐃᓱᒪᐃᓐᓇᖅᑭᓗᐊᓕᖅᓱᑎᑦ 
ᐃᒻᒥᓂᒃ ᐊᐅᓚᑦᑎᓯᒪᒻᒪᑕ. ᐅᖃᕈᒪᒋᓪᓗᖓ 
ᑎᑎᕋᖅᑕᐅᓯᒪᓂᐊᕐᖓᑦ ᑕᕝᕙᓂ 
ᓂᐱᓕᐅᖅᑕᐅᓗᓂ, ᑖᒃᑯᐊ ᒐᕙᒪᒃᑯᑦ 
ᑭᐅᔪᓐᓇᕆᐊᖃᕐᓂᕆᔭᖏᓐᓂ ᒐᕙᒪᒃᑯᓐᓄᑦ 
ᑯᐊᐳᕇᓴᖑᔪᑦ ᓇᐅᑦᓯᖅᑐᑦᑎᐊᕆᐊᖃᓕᕐᖓᑕ. 
 
ᓯᕗᓕᖅᑎ ᑮᓇᐅᔭᓕᕆᔨᒃᔨᓗ, ᐅᕙᖓ 
ᐸᑦᑕᑐᕐᓃᓐᓇᖓᓂᑦ ᑐᓵᓂᐊᖅᑐᓯ.  
 
ᐅᖃᖅᑏ, ᐊᒥᓲᓪᓗᑕ ᐅᕙᓂ ᒪᓕᒐᓕᐅᖅᑏᑦ ᐅᓪᓗᒥ 
ᒪᐃᔭᐅᓚᐅᖅᓯᒪᓪᓗᑕ ᐊᒥᓲᓪᓗᑕ ᑮᓇᐅᔭᐃᑦ 
ᐊᐅᓚᓂᖏᓐᓂ ᓇᐅᑦᓯᑐᑦᓯᐊᕆᐊᖃᕋᑦᑕ. ᑖᒃᑯᐊ 
ᓄᓇᓖᑦ ᐊᐅᓚᔾᔪᑎᖏᑦ ᒐᕙᒪᖏᑕ ᑮᓇᐅᔭᐃᑦ 
ᒥᐊᓂᑦᓯᐊᕆᐊᖃᕋᑦᑎᒍ ᑕᒪᓐᓇ ᓲᕐᓗ ᐅᕙᑦᑎᓐᓄᑦ 
ᐊᑦᑕᓇᖅᑐᐃᓐᓇᐅᔪᓐᓇᖅᑐᑦ.  

ᓄᓇᓕᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ ᒥᓂᔅᑕᖓ 
ᖃᓄᐃᓕᒋᐊᖁᔨᕙᕋ ᑯᖑᕙᓗᐊᓚᐅᖅᑎᓐᓇᒍ.  
 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᐊᖏᖅᓯᓚᐅᕋᑦᑕ  
$10,000,000-ᓐᖏᓐᓃᑦᑐᓂᑦ ᐊᑐᓗᐊᕈᑎᒥᓃᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓂᓪᓗ. 
ᐃᒪᐃᓐᓂᖃᖅᑑᔮᓕᖅᑐᖅ ᓱᕙᓕᑭᐊᖑᓕᖅᑐᖅ 
ᐊᐱᖅᓱᖃᑦᑕᕋᓗᐊᕐᓗᓂ ᑖᒃᑯᐊ 
ᑮᓇᐅᔭᖅᑐᓗᐊᕈᑎᒥᓃᑦ ᓴᖅᑭᒐᔪᓗᐊᕐᓂᖏᓐᓄᑦ.  
 
ᐊᖏᖃᑎᒋᔭᒐ ᒪᓕᒐᓕᐅᖅᑎᐅᖃᑎᒐ ᓇᓄᓕᒻᒧᑦ… 
 
ᐅᖃᖅᑎ (ᑐᓵᔨᑎᒍᑦ): ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ.  
 
ᓯᐊᓪ (ᑐᓵᔨᑎᒍᑦ): ᐊᖏᖅᑕᐅᔪᒪᒐᓗᐊᖅᑐᖓ 
ᐱᔭᕇᕈᒪᓪᓗᓕᖓ ᐅᖃᐅᓯᒃᓴᓐᓂᑦ.  
 
ᐅᖃᖅᑎ: ᑖᓐᓇ ᑭᒡᒐᑐᖅᑎ ᐅᐃᒍᐃᔪᒻᒪᒻᒪᑦ 
ᐅᖃᐅᓯᕆᔪᒪᔭᖓᓄᑦ. ᑭᒡᒐᑐᖅᑏᑦ ᐋᒡᒑᖅᑐᖃᖅᑳ? 
(ᑐᓵᔨᑎᒍᑦ) ᐋᒡᒑᖅᑐᖃᓐᖏᒻᒪᑦ. ᕿᑭᖅᑖᓘᑉ 
ᓂᒋᐊᓄᑦ ᑲᔪᓯᒍᓐᓇᖅᓯᔪᖅ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ 
ᒪᓕᒐᓕᐅᖅᑎᐅᖃᑎᒃᑲ. 
 
ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᓇᑦᑎᓕᖕᒥᐅᖅ 
ᐊᖏᖃᑎᒋᓯᒪᑦᑎᐊᕋᒃᑯ ᐅᖃᓚᐅᖅᑐᖅ ᐊᕐᕌᓂ 
ᑕᑯᓂᐊᖁᔨᓪᓗᓂ ᑕᒪᒃᑯᐊ ᒪᕐᕉᓕᖓᔪᔅᓴᐅᓕᕐᒪᖔᑕ 
ᐱᓕᕆᕕᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᒥᓂᔅᑑᔪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓱᒪᖅᓴᖅᓯᐅᖁᕙᕋ ᐱᐅᓯᒋᐊᕈᑎᔅᓴᓂᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᖁᑦᑎᑦᑐᒧᑦ 
ᐱᓇᓱᐊᕈᓯᐅᓚᐅᖅᑐᒥᑦ ᐅᖃᐅᓯᖃᓚᐅᕐᒪᑦ  
ᓂᕿᖃᑦᑎᐊᓐᖏᓗᐊᒧᑦ ᑳᓗᐊᕐᓂᑯᒧᑦ ᕿᑐᕐᖓᖏᑦ 
ᓂᖃᐃᓱᕝᕕᔅᓴᒥᑦ ᒪᑐᐃᖅᓯᒋᐊᖃᒻᒪᕆᓕᔪᒻᒪᑕ. 
ᑕᐃᒫᓪᓕ ᐅᖃᖅᑏ, ᐅᓂᑳᖑᐅᔪᑦ ᒐᕙᒪᒃᑯᑦ  



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

11

ᑮᓇᐅᔭᖅᑐᕈᑎᒋᕙᑦᑕᖏᓐᓄᑦ ᓇᓗᓇᐃᖅᓯᓯᒪᔪᑦ  
ᐅᖃᐅᔾᔨᒋᐊᖅᑎᓄᑦ ᑭᓪᓕᖃᖅᑎᑕᐅᖏᑦᑐᑦ.  
 
ᐅᖃᖅᑏ, ᐊᓯᐊᓄᑦ ᑐᕌᒐᖃᓐᖏᒃᑯᑕ ᐊᕐᕌᒎᑉ ᒪᕐᕉᒃ 
ᐃᓗᐊᓂ ᑕᐃᒃᑯᐊ ᑭᖑᓪᓖᑦ 
ᒪᓕᒐᓕᐅᖅᑎᓐᖑᓛᖅᑐᑦ ᐊᓰᓐᓇᓕᓯᒪᔪᐋᓗᒻᒥᒃ 
ᒐᕙᒪᑖᖅᑕᕈᐊᓛᕐᖓᑕ.  
 
ᐅᖃᖅᑏ, ᑕᐃᒫᓪᓕ ᓴᓐᖏᓂᕐᒥᒃ 
ᐊᐅᓛᑎᑦᑎᕕᐅᕙᓪᓕᐊᓂᖅ ᒐᕙᒪᒃᑯᓐᓂᒃ 
ᑕᐃᒫᑦᑕᐃᓐᓇᖅ ᑐᕌᒋᔪᒪᒐᓗᐊᕋᑦᑎᒍ.  
 
ᒪᓕᒐᓕᐅᖅᑎᐅᓪᓗᖓ, ᒪᓕᒐᓕᐅᕐᕕᕗᑦ 
ᐃᓂᓪᓚᔅᓯᒪᑦᑎᐊᕆᐊᖃᕐᒪᑦ ᐋᖅᑭᑎᐊᖅᓯᒪᓗᓂ 
ᒐᕙᒪᕗᓪᓗ ᑭᐅᔪᓐᓇᑎᐊᕐᓗᑎᑦ 
ᓵᓐᖓᔭᐅᔪᔅᓴᐅᓂᖏᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 3(3): 

ᐃᖅᑲᐅᒪᔭᐅᓂᖓ ᕋᐃᓂ ᐊᐅᓪᓚ (ᕋᒻᐴᑦ) 
 
ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒥ ᓇᖏᖅᓯᕗᖓ ᕋᐃᓂ ᐊᐅᓪᓚ 
ᑕᕝᕙᐅᔪᓐᓃᖅᑐᐊᐱᐅᓚᐅᖅᑐᖅ ᐃᖅᑲᐅᒪᔪᒪᓪᓗᒍ, 
ᓴᓂᑭᓗᐊᕐᒧᑦ ᐃᑲᔪᕐᓂᓕᕐᔪᐊᕌᓘᓯᒪᒻᒪᑦ ᓄᓇᕗᒻᒧᑦ. 
 
ᐅᖃᖅᑏ, ᕋᐃᓂ ᔭᓐᓄᐊᕆᐅᑎᓪᓗᒍ 
ᐃᓅᒍᓐᓃᕋᑖᓚᐅᕐᒪᑦ ᐱᓇᓱᐊᕈᓰᓐᓂ ᒪᕐᕉᓐᓂ 
ᑕᐃᓐᓇ ᓄᑳ ᑐᐊᕋ ᑭᖑᓪᓕᑐᐃᓐᓇᐅᓪᓗᓂ. 
ᑕᐃᒃᑯᐊ ᑲᑕᔾᔭᑎᑦᓯᐊᕚᓘᓚᐅᖅᑑᒃ. ᑖᒃᑯᐊ 
ᐱᖃᑕᐅᖃᑦᑕᓚᐅᖅᓯᒪᒻᒪᑎᒃ ᑲᑕᔾᔭᖅᑐᓄᑦ.  
 
ᐅᖃᖅᑏ, ᑖᓐᓇ ᕋᐃᓂ ᐊᔅᓱᐋᓗᒃ ᐃᓅᓯᕐᒥᓂᒃ 
ᐃᑲᔪᕐᓂᖃᓚᐅᕐᒪᑦ ᔮᓂ ᐊᒻᒪ ᒥᓂ ᐃᑯᓗᒻᒥ, ᑖᒃᑯᐊ  

ᓅᑕᐅᓚᐅᖅᓯᒪᔪᒥᓃᑦ ᐃᓄᕐᔪᐊᒻᒥᑦ ᖃᐅᓱᐃᑦᑐᒧᑦ 
1950-ᓂᑦ. ᕋᐃᓂ 
ᑎᒍᐊᖅᑖᖑᓂᐊᓚᐅᖅᓯᒪᓐᓂᕋᓗᐊᕋᒥᒎᖅ 
ᕿᑐᕐᖏᓲᖅᑐᐃᓐᓄᒃ.  
 
ᐃᕐᓂᖓ ᑎᐅᕆ ᐅᕙᓐᓄᑦ ᐅᓂᒃᐋᑳᓚᐅᖅᓯᒪᔪᖅ 
ᖃᓄᖅ ᕋᐃᓂ, ᒪᒃᑯᑑᓪᓗᓂ, 
ᑎᒍᐊᖅᑖᕐᓂᐊᓚᐅᖅᓯᒪᒻᒪᑎ ᐊᐃᑉᐸᕇᓐᓂᒃ. ᑭᓯᐊᓂ 
ᐊᖏᔪᖅᑳᖏᒃ ᕿᒪᕉᑎᓕᕐᒪᑕ ᐅᓪᓚᔅᓯᒐᒥ ᐅᖓᒐᒥ 
ᒪᓕᔅᓴᓕᖅᑐᒥᓂ ᐊᖏᔪᖅᑲᐅᓯᕈᓘᔭᕋᒥ 
ᐊᖏᔪᖅᑳᒥᓃᖏᓐᓇᓕᕐᓂᖅᑐᓂ.  
 
ᐅᖃᖅᑏ, ᕋᐃᓂ ᑕᐃᒫᑦᑕᐅᖅ 
ᐅᐃᓂᑎᑕᐅᓚᐅᖅᓯᒪᒻᒪᑦ ᐅᐊᓪᑐ ᐊᐅᓪᓚᒻᒥ 
ᐅᐊᑦᓯᐊᕈᑐᖃᖅᑎᑐᑦ ᑕᓪᓕᒪᓂᒃ ᕿᑐᕐᖓᖃᖅᑐᓂ, 
27-ᓂᑦ ᐃᕐᖑᑕᓕᒃ, ᒪᕐᕉᓐᓂᒃ ᐃᓗᓕᖃᖅᓱᓂ. 
ᕗᐊᑐ ᓴᓂᑭᓗᐊᕐᒥ ᐃᖅᑲᓇᐃᔮᖅᑖᕋᒥ, 
ᓅᔾᕕᒋᓚᐅᖅᓯᒪᔭᖓ.. 
 
ᐅᖃᖅᑏ, ᕋᐃᓂ ᐃᓅᖃᑎᒥᓂᒃ 
ᐃᑲᔪᖅᓯᒪᔪᕐᔪᐊᖑᒻᒪᑦ ᓄᓇᒻᒥᓐᓂᒃ. ᒫᓐᓇᕋᑖᕐᓗ 
ᑎᓯᐱᕆᐅᑎᓪᓗᒍ ᓴᓂᑭᓗᐊᖅ ᕼᐊᒻᒪᓚᒃᑯᖏᓐᓄᑦ 
ᑲᑎᒪᔨᖑᓚᐅᖅᑐᖅ ᐅᐸᒐᐅᓪᓗᓂ ᐃᓅᖃᑎᒥᓄᒃ 
ᐊᑲᐃᓪᓕᐅᕈᑎᖓᖅᑐᓂ ᐃᓱᒪᔮᖅᑐᓄᑦ. ᐊᒻᒪ, ᕋᐃᓂ 
ᐃᓕᓐᓂᐊᕐᓂᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑲᑎᒪᔨᐅᓪᓗᓂ, ᖃᒻᒪᖅ ᐃᓪᓗᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᒪᓕᒐᓕᕆᔩᑦ ᑲᑎᒪᔨᖏᓐᓄᑦ, 
ᐃᓐᓇᑐᖃᐃᑦ ᑲᑎᒪᔨᖏᓐᓄᑦ ᓴᓂᑭᓗᐊᓪᓗ 
ᐅᖃᐅᓯᕐᖓᐅᑎᓕᕆᔩᑦ ᑲᑎᒪᔨᖏᓐᓄᑦ, ᐊᒻᒪ 
ᐊᕐᓇᐃᑦ ᐃᑲᔪᖅᑎᐅᖃᑕᐅᔪᓄᑦ 
ᐃᓐᖏᖅᑎᐅᖏᓐᓇᓚᐅᕆᓪᓗᓂ. 
 
ᐅᖃᖅᑏ, ᕋᐃᓂ ᐆᒻᒪᑦᓯᐊᕆᒃᑲᐅᓂᖓᓄᑦ ᐊᒻᒪᓗ 
ᐃᑲᔪᕈᒻᒪᐅᓂᖓᓄᑦ ᓄᓇᕗᒻᒥᐅᑕᐅᖃᑎᒥᓂᒃ 
ᐊᒃᓱᐋᓗᒃ ᐃᑲᔪᖅᓯᒪᒻᒪᑦ. 2003-ᒥ 
ᑎᒃᑯᐊᖅᑕᐅᓚᐅᖅᑐᖅ ᑲᑎᒪᔩᑦ ᑲᑐᔾᔨᖃᑎᒌᖏᓐᓄᑦ.  
 



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᕋᐃᓂ ᐃᑲᔪᖃᑦᑕᓚᐅᖅᑐᖅ 
ᐊᖏᕋᒥᓃᑎᑦᑎᕙᑦᑐᓂ ᓱᕈᓯᕐᓂᑦ, ᑖᓐᓇ 
ᒥᑭᓪᓕᑎᒃᑲᐅᓪᓗᓂ ᐃᓅᖃᑎᒥᓂᒃ 
ᓇᓪᓕᒍᓱᐃᓐᓇᖅᑐᓂ ᐃᒃᐱᒍᓱᑦᑎᐊᖏᓐᓇᖅᑐᓂ 
ᑐᓂᓯᓯᒪᔪᕐᔪᐊᖑᒻᒪᑦ ᑭᖑᓂᖃᕐᓂᐊᖅᑐᖅ 
ᓇᓗᓇᓐᖏᑦᑐᖅ ᐃᓚᖏᓐᓄᑦ ᓄᓇᖅᑲᑎᖏᓐᓄᓪᓗ. 
ᖁᔭᓐᓇᒦᒃ, ᐅᖃᖅᑎᑦᑎᔩ  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᑭᒡᒐᑐᖅᑎ 
ᐸᓐᓂᖅᑑᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 3(3): 

ᐃᒻᒥᓃᖅᑕᐃᓕᑎᑦᑎᓂᕐᒧᑦ 
ᐃᓕᓐᓂᐊᖅᑎᑕᐅᓂᖅ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᓄᓇᖅᑲᑎᒃᑲ ᐅᓪᓗᖃᑦᑎᐊᕆᔅᓯ ᑕᕝᕙᐅᕗᑏᖅᑲᓯᓗ, 
ᐸᓐᓂᑑᕐᒥᐅᑯᓗᐃᑦ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᖁᔭᓕᒍᒪᓪᓗᖓ ᐊᒻᒪᑦᑕᐅᖅ ᖁᔭᓕᕕᒋᓪᓗᒍ 
ᒥᓂᔅᑕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᓪᓗ 
ᑲᔪᓯᑦᑎᐊᓚᐅᕐᒪᑦ ᑕᒪᓐᓇ ᐃᒻᒥᓂᒃ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖅ ᓄᖅᑲᕐᔫᒥᖁᓪᓗᒍ 
ᐃᓕᓐᓂᐊᖅᑎᑕᐅᓚᐅᕐᒪᑕ ᐱᓕᒻᒪᒃᓴᐃᔨᒃᓴᐃᑦ 
ᐸᓐᓂᖅᑑᒥ. 
 
ᐅᖃᖅᑏ, ᑕᐃᒃᑯᐊ ᐸᓐᓂᖅᑑᒥᐅᑦ 
ᐃᑲᔪᖅᑎᒃᓴᐅᓂᕐᒧᑦ ᐃᓕᓐᓂᐊᖅᑎᑕᐅᓚᐅᖅᑐᑦ 
ᐊᒃᓱᕈᖅᐸᑦᑐᓄᑦ ᐊᒃᓱᐊᓗᒃ 
ᐃᓕᓐᓂᐊᖅᓯᒪᑦᑎᐊᕐᓂᕋᓚᐅᕐᒪᑕ ᐱᓕᒻᒪᑎᐊᖅᑐᑎᑦ 
ᖃᓄᖅ ᐃᓅᖃᑎᒥᒃ ᐃᑲᔪᕆᐊᒃᓴᒥᒃ ᐃᓱᒫᓗᑦᑐᓂᒃ 
ᐅᕝᕙᓘᓐᓃᑦ ᐊᔅᓱᕉᓴᖅᑐᓂᒃ. ᑕᒪᓐᓇ 
ᐱᓕᒻᒪᒃᓴᖅᑕᐅᓂᖏᑦ ᐃᒻᒪᖃ ᐃᓅᓯᕐᒥᒃ 
ᐱᐅᓕᑦᓯᓕᕇᖅᑐᑦ. 
 
ᐅᖃᖅᑏ, ᑖᒃᑯᐊ ᓈᓴᐅᑎᖏᑦ 
ᑐᑭᓯᓯᒪᖏᒃᑲᓗᐊᖅᑐᒋᑦ ᐅᕙᖓ ᑐᑭᓯᓯᒪᔭᖓᒍᑦ 
ᓄᓇᕗᒻᒥᐅᑦ 100-ᓐᓃᓗᐊᖅᑐᑦ ᐊᕐᕌᓂᓂᑦ 
ᐃᓕᓐᓂᐊᖅᓯᒪᓕᖅᑐᑦ ᑕᒪᑐᒥᖓ. ᐃᓕᓴᐃᔩᑦ 
ᐱᖃᑕᐅᓪᓗᑎᑦ ᐃᑲᔪᖅᑎᒃᓴᐃᑦ ᑖᒃᑯᐊ  

ᐱᓕᒻᒪᒃᓴᐃᔨᒃᓴᐃᑦ ᐃᓕᓐᓂᐊᑎᑦᑎᖃᑦᑕᓂᐊᖅᑐᓂᒃ 
ᓄᓇᓕᓐᓂ ᐃᑲᔪᖃᑦᑕᓗᐊᖅᑐᓂᒃ ᐊᑦᓱᐊᓗᒃ 
ᐃᑲᔪᖅᓯᒪᒻᒪᑦ. 
 
ᐅᖃᖅᑏ, ᑐᓴᖅᑎᑕᐅᕋᑖᓚᐅᕐᒥᒐᑦᑕ 
ᑐᓴᒐᒃᓴᓕᕆᔨᑎᒍᑦ ᐋᓐᓂᐊᖅᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑲᔪᓯᑎᑦᑎᓚᖓᒻᒪᑦ ᑕᒪᑐᒥᖓ 
ᐅᑭᐅᑕᖅᑐᓕᒫᖅ ᑕᒪᓐᓇ ᐃᒻᒥᓂᒃ ᐃᓅᓯᕐᒥᑦ 
ᑭᐱᓯᖃᑦᑕᕐᓂᖅ ᓄᖅᑲᖅᔫᒥᓕᖁᓪᓗᒍ. 
 
ᐅᖃᖅᑏ, ᑖᒃᑯᐊ ᓂᕈᐊᖅᑕᐅᕕᒋᓯᒪᔭᓐᓂᑦ 
ᐱᖃᑕᐅᔪᒪᓯᒪᔪᖃᐅᕐᖓᑦ ᐃᒻᒥᓃᖃᑦᑕᕐᓂᖅ 
ᓄᖅᑲᖅᔫᒥᓕᖁᓪᓗᒍ ᐃᓕᓐᓂᐊᖃᑕᐅᔪᒪᔫᒐᓗᐊᑦ. 
ᑭᓯᐊᓂ ᑐᑭᓯᓯᒪᖏᒻᒪᑕ ᓇᒧᑦ ᐊᐃᒍᓐᓇᕐᒪᖔᑕ 
ᓇᐅᒃᑯᓪᓗ ᐃᓕᓐᓂᐊᖃᑕᐅᔪᓐᓇᕐᒪᖔᑕ 
ᐊᕐᕌᒍᑦᑎᓐᓂᑦ. ᑖᒃᑯᐊ ᐃᑲᔪᖅᑎᐅᓂᕋᖅᑕᐅᔪᑦ 
ᐃᑲᔪᖅᐸᑦᑐᑦ ᐃᒻᒥᓃᕈᒪᖃᑦᑕᖅᑐᓂᒃ, ᐃᒻᒥᓂ 
ᑭᐱᓯᒍᒪᖃᑦᑕᖅᑐᓂᒃ ᐃᓅᓯᕐᒥᓂᒃ. ᑖᒃᑯᐊᓗ 
ᑐᑭᓯᒍᒪᒐᓗᐊᕐᖓᑕ ᓇᐅᒃᑯᑦ, ᖃᖓᓗ 
ᐃᓕᓐᓂᐊᑎᑦᑎᑲᓐᓂᓛᕐᒪᖔᑕ. 
 
ᐅᖃᖅᑏ, ᑐᑭᓯᓇᓱᐊᕐᓂᐊᕋᒪ ᖃᖓ ᐅᓪᓗᖏᑦ, 
ᑮᓇᐅᔭᑎᒍᓪᓗ ᓇᐅᒃᑯᑦ ᐃᑲᔪᕐᓂᐊᕐᒪᖔᑕ 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᒪᑐᒥᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎ ᐊᒥᑦᑐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 3(3): 

ᐊᒃᓱᕈᓐᓇᑐᖅᓯᐅᖅᑐᖅ ᒪᒃᑯᑦᑐᖅ 
ᐊᓈᓇᒋᔭᐅᔪᖅ ᐃᒡᓗᓕᒻᒥ (ᑕᐹᖅᔪᒃ) 

 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᐅᓐᓄᓴᑦᑎᐊᕙᒃᑯᑦ. ᓯᕗᓪᓕᕐᒥᒃ ᑖᓐᓇ 
ᑲᒥᓯᓇᑖᕆᕋᑖᓚᐅᖅᑕᕗᑦ ᐅᐱᒋᔪᒪᒻᒪᕆᑦᖢᒍ ᐊᒻᒪ  

ᐅᖃᐅᓯᕐᒥᓂᒃ ᐊᑐᐃᓐᓇᑎᐊᒻᒪᕆᒃᖢᓂᓛᒃ ᑕᕝᕗᖓ 
ᐅᓂᒃᑳᖃᐅᒻᒪᑦ. ᑖᓐᓇ ᐅᐱᒋᑦᑎᐊᕈᒪᒻᒪᕆᒃᖢᒍ. 
 
ᐅᖃᖅᑎᑦᑎᔩ, ᐅᓇᓕ ᓇᖏᖅᓯᔾᔪᑎᒋᔭᕋᐃᓛᒃ 
ᑖᒃᑯᓇᓂ ᒪᓕᒐᓕᐅᖅᑏᑦ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑖᒃᑯᓄᖓ ᑕᑉᐱᖅᑕᐅᔪᒪᓪᓗᖓ. ᑕᐃᒪ 
ᐅᐊᑦᑎᐊᓵᑯᓗᒃ ᐃᑲᕐᕋᐅᖏᑦᑐᕐᓘᓐᓃᑦ 
ᐊᓂᒍᖅᑎᓪᓗᒍ ᑖᓐᓇ ᓄᑕᕋᑯᓗᒃ ᓄᓇᒧᑦ 
ᐃᓕᔭᐅᖅᑲᐅᒻᒪᑦ. ᑖᒃᑯᐊ ᐊᖏᔪᖅᑳᑯᓗᖏᑦ 
ᒪᒃᑯᑐᒻᒪᕆᐅᓪᓗᑎ, ᓕᓯ ᖃᑦᑕᓕᒃ ᐊᒻᒪᓗ ᑖᓐᔨᐊ 
ᐊᑕᒍᑦᑖᓗᒃ. ᑖᒃᑯᐊ ᐃᖅᑲᐅᒪᑦᑎᐊᖅᐸᕗᑦ 
ᐊᒃᓱᕈᓐᓇᑐᖅᓯᐅᕐᖓᑕ ᐊᒻᒪᓗ ᑖᒃᑯᓂᖓ 
ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᐃᓪᓘᑉ ᐃᓗᐊᓂ.  
 
ᑖᒃᑯᓄᖓᑦᑕᐅᖅ ᐅᒡᒍᐊᓇᖅᑎᓪᓗᒍ ᑕᕝᕙᓂ 
ᓄᓇᑦᑎᓐᓂᑦ, ᑕᐃᒪᓐᓇᐃᖏᓐᓇᐸᑦᑑᒐᓗᐊᑦ, 
ᑭᓯᐊᓂ ᐊᒃᓱᕈᓐᓇᑐᖅᓯᐅᑎᓪᓗᒍ ᑖᒃᑯᐊ 
ᑕᐃᔪᒪᕚᒃᑲ ᐅᓪᓗᒥ. ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᑕᕝᕗᖓᑦᑕᐅᖅ ᐃᑲᔪᖅᓱᖁᒋᕙᒃᑲ ᑕᒪᑐᒪ 
ᓯᕗᓂᒃᓴᒧᑦ ᓴᐃᒪᓇᓂᕐᒧᑦ 
ᐃᖏᕋᓯᑦᑎᐊᕈᓐᓇᖁᓪᓗᒋᑦ ᓇᐅᒃᑯᓕᒫᖅ 
ᐃᑲᔪᕈᓐᓇᓂᑦᑎᓐᓂᑦ ᑖᒃᑯᐊ ᐃᓱᒪᒋᓂᐊᖅᐸᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᐅᒐᓗᐊᖅ. ᑭᒡᒐᑐᖅᑎ 
ᑲᖏᖅᖠᓂᐅᑉ ᐅᐊᓐᓇᖓᓄᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 3(3): 

ᐅᐱᒋᔭᐅᓂᖏᑦ ᐆᒪᔪᕐᓂᐊᑎᒃᑯᑦ 
ᑲᖏᖅᖠᓂᕐᒥᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ ᐅᕙᖓᑦᑕᐅᖅ ᑕᐃᒃᑯᐊ, ᑕᐃᓐᓇ 
ᖃᐅᔨᒪᔭᑐᖄᓗᒋᒐᑦᑎᒍᑦ ᕗᐊᑐ, ᐊᒻᒪᓗ 
ᓄᓕᐊᑯᓗᐊ ᑕᐃᒃᑯᐊ ᐃᖅᑲᐅᒪᑦᑎᐊᖅᐸᕗᑦ 
ᐃᓚᐃᖅᑎᓪᓗᒋᑦ. ᑕᐃᒪ ᕗᐊᑐ ᖃᐅᔨᒪᔅᓯ ᓄᓇᕗᑦᒥ 
ᐃᖅᑲᓇᐃᔭᖅᑎᒋᓚᐅᖅᓯᒪᔭᕗᑦ ᐃᓄᐃᑦ 
ᑕᐱᕇᒃᓴᓐᖑᑎᓪᓗᒋᑦ ᐱᒋᐊᖅᐸᓪᓕᐊᑎᓪᓗᑕ.  

ᐃᑲᔪᕐᓂᖃᓪᓚᕆᒻᒪᑕ, ᑕᐃᒃᑯᐊ ᐃᓚᒌᑯᓗᐃᑦ 
ᓇᓪᓕᒋᕙᕗᑦ ᑕᒪᐃᓐᓂ. 
 
ᓂᑯᕕᔾᔪᑎᒋᔭᕋ, ᐅᖃᖅᑎᑦᑎᔩ, ᑖᒃᑯᐊ 
ᖁᔭᓐᓇᒦᕈᒪᓪᓗᒋᑦ ᑲᖏᖅᖠᓂᕐᒥ ᑕᐃᑲᓂ 
ᓂᕈᐊᖅᑎᒋᓯᒪᔭᒃᑲᓂᒃ ᐆᒪᔪᓕᕆᔨᕋᓛᑦ. ᑖᒃᑯᐊ 
ᐆᒪᔪᓕᕆᔨᕋᓛᑦ ᐊᕐᕌᒍᑕᒫᑦ 
ᐊᒃᓱᕈᓐᓇᖅᓯᕙᓪᓕᐊᑎᓪᓗᒍ ᐃᒃᑮᓇᖅᓯᑎᓪᓗᒍ 
ᐊᖑᓇᓱᑦᑎᓂᑦ ᑎᓕᓯᖃᑦᑕᕐᒪᑕ ᑕᐃᒃᑯᐊ 
ᐊᔪᖅᓴᓗᐊᖅᑐᑦ ᐃᓐᓇᐃᑦ ᐅᕝᕙᓘᓐᓃᑦ ᐅᐃᒡᒐᕐᓃᑦ, 
ᐅᕝᕙᓘᓐᓃᑦ ᓄᓕᐊᖃᕈᓐᓃᖅᑐᑦ, ᐊᒻᒪᓗ ᑕᐃᒃᑯᐊ 
ᑎᒥᒥᒍᑦ ᐊᔪᕈᑎᖃᖅᑐᑦ ᐃᓚᖏᑦ 
ᐃᑲᔪᖅᑕᐅᔭᕆᐊᖃᖃᑦᑕᕐᒪᑕ ᓂᕿᔅᓴᓂᒃ ᑖᒃᑯᐊ 
ᑎᓕᓯᓪᓗᑎᒃ ᐊᖑᓇᓱᑦᑎᓂᒃ. 
 
ᑕᐃᒪ ᒫᓐᓇ ᐅᑯᐊ ᐊᖑᓇᓱᑦᑎᐅᔪᑦ 
ᖁᔭᓐᓇᒦᕈᒪᒐᑦᑎᒍᑦ, ᐱᓗᐊᖅᑐᒥᑦ 
ᓯᕗᓪᓕᖅᐹᖑᓪᓗᒍ: ᓄᐊᒪᓐ ᕗᐊᕐᑦ, ᑖᓐᓇ 
ᐊᖏᔪᖅᑳᖑᔪᖅ ᑲᖏᖅᖠᓂᕐᒥᑦ ᐆᒪᔪᓕᕆᔨᕋᓛᓄᑦ. 
ᐅᑯᐊ ᐊᖑᓇᓱᑦᑏᑦ ᖁᕕᐊᒋᔭᐅᓪᓚᕆᖅᑲᐅᒻᒪᑕ. 
ᑖᒃᑯᐊ ᐊᑐᐃᓐᓇᕈᖅᓯᒪᔪᑦ: ᒫᒃ ᐃᑎᓐᓄᐊᖅ; ᔪᓇ 
ᓯᐅᓵᕐᓈᖅ Jr.; ᑖᓂ ᖃᑉᕖᑦᑐᖅ; ᐳᓂ 
ᐅᓗᐊᓪᓗᐊᖅ; ᐋᓐᑎ ᑲᐅᑕᖅ; ᐃᐊᑦᒪᓐ ᐱᓚᑲᑉᓯ; 
ᓯᐊᐸ ᕕᓕᓐ; ᓵᓐᑎ ᐃᑎᓐᓄᐊᖅ; ᐃᕗ ᐊᐃᕙᒃ; 
ᓴᐃᓐ ᑐᓗᒐᕐᓈᖅ.  
 
ᐅᑯᐊᒎᖅ ᐃᓐᓇᐃᑦ ᓈᓚᐅᑎᒃᑰᖃᑦᑕᖅᑲᐅᒻᒪᑕ 
ᖁᕕᐊᓱᓪᓚᕆᓱᑎᑦ ᐃᓐᓇᐃᑦ ᖁᔭᓐᓇᒦᖅᖢᑎᒃ 
ᐆᒪᔪᓕᕆᔨᕋᓛᓂᑦ ᐊᖑᓇᓱᑦᑎᓐᓂᓪᓗ. ᑖᒃᑯᐊ 
ᓂᕿᖃᓕᕋᒥ ᖁᔭᓕᖃᑦᑕᖅᑲᐅᒻᒪᑕ. ᑕᒪᓐᓇ 
ᐃᑲᔪᕐᓂᖃᖅᑐᖅ ᐊᒃᖢᓂᖅ 
ᓄᖅᑲᖅᑎᕐᔪᒥᒐᓱᐊᖅᖢᒍ ᖁᔭᒋᓚᐅᕐᓚᕗᑦ ᑕᒪᒃᑯᐊ 
ᐊᑐᐃᓐᓇᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑎ. ᑐᑦᑐᒥᓂᑯᓗᓐᓂ 
ᑲᔾᔮᕋᓗᐊᕆᕗᒍᑦ ᑕᒫᓂ. ᑭᒡᒐᑐᖅᑎ ᓇᓄᓕᒻᒧᑦ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 3(3): 

ᐅᐱᒋᔭᐅᓂᖏᑦ ᐲᑕ ᑲᑎᒐᑦᓯᐊᖅ ᐊᖏᔪᖅᑎ 
ᐃᕐᓂᖓᓗ (ᓂᖏᐅᖓᓐ) 

 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐅᑭᐊᔅᓵᖑᓚᐅᖅᑐᖅ 
ᐃᒡᓗᓕᒑᕐᔪᒻᒥᐅᑕᓄᑦ 
ᐅᖅᑯᒪᐃᑦᑐᒦᓯᑲᓪᓚᒍᑎᖃᓚᐅᖅᓯᒪᒻᒪᑕ. 
ᕿᓂᖅᑕᐅᔭᕆᐊᖃᓯᑳᓪᓚᖕᒪᑦ ᓗᐃ ᐊᐅᑐᒃ. ᔪᐃ 
ᓱᓗᒃ ᐊᒻᒪ ᓗᐃ ᐊᐅᑐᑦ 
ᐊᖑᓇᓱᒋᐊᖅᓯᒪᓚᐅᖅᑳᖅᓱᑎᒃ, 
ᐊᖑᓇᓱᒋᐊᖅᓯᒪᓪᓗᑎᖏᓛᒃ, 
ᐱᖅᓯᓕᕈᔾᔭᐅᑳᓚᐅᖅᓯᒪᓐᓂᕐᒪᑎᒃ ᐅᑭᐊᔅᓵᖅ. ᐊᒻᒪ 
ᐅᑎᕋᓱᐊᕆᐊᖃᓯᑳᓪᓚᖅᓱᑎᒃ ᑕᒪᓐᓇ ᐱᔾᔪᑎᒋᓪᓗᒍ 
ᐊᖏᕐᕋᒧᒃ. ᑖᒃᑯᐊ ᐃᓐᓇᐅᓪᓗᑎᓪᓗ 
ᐃᖏᕐᕋᑎᖃᒌᒃᑲᓗᐊᖅᑐᒋᑦ ᐱᖅᑐᒧᑦ 
ᐊᖑᑎᓐᓇᒻᒪᑎᒃ ᓗᐃ 
ᐅᑎᓐᖏᑕᐃᓐᓇᓚᐅᖅᓯᒪᓐᓂᕐᒪᑦ ᑕᐃᔅᓱᒪᓂ.  
 
ᑭᖑᓂᐊᒍᓪᓗ ᐱᖅᓱᕉᑕᖅᖢᓂ, 
ᐱᖅᓯᑐᒻᒪᕆᐋᓘᖃᑦᑕᖅᑐᓂ. ᐱᖅᓯᓗᐊᕈᓐᓃᑎᓪᓗᒍ 
ᑕᐃᒃᑯᐊ ᐃᒡᓗᓕᒑᕐᔪᒻᒥᐅᑕᑯᓗᐃᑦ ᕿᓂᖅᑎᖏᑦ 
ᐊᐅᓪᓛᕆᐊᖅᖢᑎᓗ ᑕᐃᒫᒃ 
ᐱᓕᕆᓗᖁᓐᓂᓚᐅᖅᓯᒪᒻᒪᑕ ᓲᖃᐃᒻᒪ ᑕᒪᓐᓇ 
ᐊᑐᕆᐊᖃᕐᑐᑎᑦ ᐱᖏᓐᓇᓕᖅᑐᕐᓗ 
ᖃᐅᔨᒪᓇᖅᓯᒻᒪᑦ ᓗᐃ. ᓯᓚ 
ᐱᐅᓗᐊᓐᖏᑦᑐᐋᓘᒐᓗᐊᖅᑎᓪᓗᒍ 
ᑲᔪᓯᒐᓱᐃᓐᓇᕐᕙᓗᓚᐅᕐᒪᑕ ᑕᐃᒫᒃ ᓇᓂᓯᒍᒪᓪᓗᑎᑦ. 
 
ᑕᐃᒪᓕ ᐃᓚᒋᔭᐅᖃᑕᐅᔪᒥᓂᐅᓚᐅᖅᑐᖅ ᑖᓐᓇ, 
ᐲᑕ ᑲᑎᒑᑦᓯᐊᖅ Sr., ᐊᒻᒪᓗ ᐃᕐᓂᐊ, ᐲᑕ 
ᑲᑎᒑᑦᓯᐊ Jr. ᑲᓕᑕᐅᓂᖅᓱᓂᒃ ᐊᑖᑕᒥᓄᒃ ᑖᓐᓇ. 
ᑖᓐᓇᒎᖅ ᐲᑕ Jr. ᐊᑖᑕᒥᓂᒃ ᖃᐅᔨᒪᑎᑦᑎᓚᐅᕐᒪᑦ 
ᐃᓚᐅᔭᕆᐊᖃᕆᐊᔅᓴᖅ. ᑕᐃᒪᓐᓇᒧᑦ ᑲᓕᑕᐅᓪᓗᓂ 
ᒪᓕᓕᖅᑐᒥᓂᐅᓚᐅᖅᓯᒪᒻᒪᑦ. ᑕᐃᒫᒃ ᕿᓂᖅᑎᓪᓗᒋᑦ 
ᑖᒃᑯᐊ ᐃᖏᕐᕋᖃᑎᒌᑦᑐᑎᖏᓛᒃ ᕿᓂᕆᐊᖅᓯᒪᔪᑦ 
ᐊᒥᓱᒐᓚᐅᒐᒥᒃ ᓇᒦᑦᑕᕆᐊ ᓇᒦᒐᔭᒋᐊᔅᓴᖓᓄᑦ 
ᓗᐃ ᐸᓱᒍᓲᔭᖅᓱᑎᑦ ᑕᐃᒫᒃ ᐃᖏᕐᕋᖃᑎᒌᒃᖢᑎᑦ 
ᑕᐃᒫᒃ ᕿᓂᓕᕐᓂᕐᒪᑕ 
ᐱᐅᓐᖏᑦᑐᐋᓘᒐᓗᐊᖅᑎᓪᓗᒍ ᓱᓕ ᓯᓚ 
ᓇᑎᕈᕕᐊᖅᑎᓪᓗᒍᓗ.  
 
 
 
 
 
 

ᑕᐃᒪᓕ ᐃᖏᕐᕋᓪᓗᑎᑦ, ᐲᑕ Sr. ᐃᕐᓂᖓ 
ᑐᖅᓱᓛᖅᑐᖅ ᑲᓕᑕᓂ ᑐᓴᓕᕐᓂᖅᐹ 
ᓄᖅᑲᖅᓵᕆᔪᖅ, ᐲᑕ Jr. ᐊᑖᑕᒥᓂᒃ 
ᐅᖃᐅᔾᔨᓕᖅᖢᓂ ᓄᖅᑲᕐᒪᑦ, ᐊᐅᓚᔾᔭᑦᑐᒥᒡᒎᖅ 
ᑕᓕᐅᔮᑦᓯᐊᖅᑐᒥᒃ ᑕᑯᕋᑖᕋᒥ. ᑕᐃᑯᖓ 
ᑕᑯᕝᕕᒋᕋᑖᖅᑕᖓᑕ ᒥᔅᓵᓄᑦ ᑎᒃᑯᐊᖅᖢᓂ 
ᑕᐃᑯᓐᖓᐅᔪᒪᓕᕐᓂᕐᒪᑦ.  
 
ᐅᖃᖅᑎᑦᑎᔩ, ᐅᖃᐅᓯᕆᔭᖓᓂ 
ᐱᔭᕇᖅᑎᑕᐅᔪᒪᒐᓗᐊᖅᑐᖓ 
ᒪᓕᒐᓕᐅᖅᑎᐅᖃᑎᒃᑲᓄᑦ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᒡᒐᑐᖅᑎᐅᔪᖅ 
ᐅᐃᒍᒋᐊᕈᒪᒻᒪᑦ ᐅᖃᐅᓯᒥᓄᑦ. ᐋᒡᒑᖅᑐᖃᖅᑳ? 
ᐋᒡᒑᖅᑐᖃᓐᖏᒻᒪᑦ, ᑭᒡᒐᑐᖅᑎ ᓇᓄᓕᒻᒧᑦ 
ᑲᔪᓯᒋᐊᒃᑲᓐᓂᕈᓐᓇᖅᑐᑎᑦ.  
 
ᓂᖏᐅᖓᓐ: ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑳ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐊᓱᐃᓪᓛᒃ ᑎᒃᑯᐊᕐᕕᒋᑲᐃᓐᓇᖅᑕᖓᓄᑦ 
ᐅᐸᐅᑎᒐᒥᒃ ᓗᐃ ᑕᑯᔭᐅᓕᖅᑐᒥᓂᐅᓚᐅᖅᑐᖅ 
ᓇᓚᓪᓗᓂ ᓲᖃᐃᒻᒪ ᕿᐅᓱᖅᑐᒻᒪᕆᐅᔪᕐᓗ 
ᓇᓗᓇᕈᓐᓃᖅᓱᓂ ᐊᐅᓚᒡᒑᓗᓂᓗ. ᑕᐃᒪ ᑕᐃᒪᓕ 
ᐲᑕ ᖃᑎᒑᑦᓯᐊᖅ Sr. ᑖᓐᓇ ᐅᓯᓕᐅᑎᓪᓗᓂᐅᒃ 
ᑐᐊᕖᓐᓇᖅ ᑕᐃᑯᖓ ᓇᔭᓐᖑᐊᖃᕐᕕᓐᓄᑦ 
ᐋᓐᓂᐊᕕᒻᒧᑦ ᐅᐸᒍᑎᓕᕐᓂᓚᐅᖅᓯᒪᒻᒪᒍ.  
ᐅᖃᕈᓐᓇᖅᑐᖓᓗ ᒫᓐᓇ, ᐅᖃᖅᑎᑦᑎᔩ, ᓗᐃ 
ᐃᑎᒐᖏᑦ ᖁᐊᖅᑐᒥᓂᐅᓚᐅᖅᑑᒐᓗᐊᑦ. ᑭᓯᐊᓂ 
ᒫᓐᓇ ᐊᖏᕐᕋᖅᓯᒪᓪᓗᓂ ᒪᒥᑦᑎᐅᔭᓕᖅᑐᓂ ᑕᐃᒫᒃ 
ᐃᓕᖅᑯᓯᖃᖅᑐᖅ.  
 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑎᒋᔪᒪᔭᒃᑲ 
ᐃᓕᑕᕆᔪᒪᓪᓗᒍ ᐲᑕ ᖃᑎᒑᑦᓯᐊᖅ Jr. 
ᒪᒃᑯᑦᑐᑯᓗᒃ. ᐃᓚᐅᔪᒪᓪᓗᐊᕐᓂᓚᐅᖅᓯᒪᒻᒪᑦ 
ᑕᐃᔅᓱᒪᓂ ᓱᓇᐅᕝᕙ ᑕᑯᔪᑑᓚᖓᓪᓗᓂ 
ᑲᓕᑕᐅᓪᓗᓂᓗ ᑕᒪᒃᑯᐊ ᐃᖏᕐᕋᔪᐃᑦ 
ᑕᒃᑯᐃᑦᑑᓐᓂᖅᑎᓪᓗᒋᑦ. ᑕᐃᔅᓱᒪᓂ ᐅᖃᕈᓐᓇᖅᑐᖓ 
ᐊᓪᓛᑦ ᐃᓅᓯᕐᒥᒃ ᐱᐅᓕᔅᓯᔪᒥᓂᐅᒋᐊᖓᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᑕᐃᓐᓇᓗ ᐅᐱᓐᓇᖅᑯᖅ 
ᒪᒃᑯᒃᑐᑯᓗᒃ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 3(3): 

ᐱᒃᑯᒋᔭᐅᓂᖓ ᑐᐊᕋ ᐸᓪᓗᖅ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᒃᑐᖓ ᐅᖃᖃᑎᖃᕈᒪᓪᓗᖓ ᑕᕝᕙᓂ 
ᑕᓯᐅᔭᕐᔪᐊᕐᒥᐅᑕᐅᔪᒥᒃ.  
 
ᐅᖃᖅᑏ, ᑕᐃᒪᓐᓇ ᐅᐱᒌᓐᓇᖃᑦᑕᖅᐳᖓ ᑕᒪᒃᑯᐊ 
ᑲᑎᓐᖓᑦᑎᐊᕋᑦᑕ ᐃᓅᓯᕆᔭᑦᑎᓐᓂ. ᐊᒥᓱᓂᑦ 
ᓄᓇᓕᓐᓂᒥᐅᑕᐅᔪᓂᑦ ᐃᓅᓯᖃᑎᖃᖅᐳᒍᑦ ᐃᒪᓐᓇᒃ 
ᑲᑎᓐᖓᑦᑎᐊᖅᖢᑎᒃᓗ. 
 
ᐅᖃᖅᑏ, ᑕᐃᒪ ᑕᖅᑭᐅᓚᐅᖅᑐᒥ ᔭᓐᓄᐊᕆ 28, 
2011 ᑐᐊᕋ ᐸᓪᓗᖅ ᐃᓅᔪᓐᓃᓚᐅᕐᒪᑦ ᕋᐃᓂ 
ᐊᐅᓪᓚᐅᑉ ᓄᑲᖓ ᓴᓂᑭᓗᐊᕐᒥᐅᑕᖅ ᖃᐅᓱᐃᑦᑐᒥ 
ᐃᓅᔪᓐᓃᖅᖢᓂ, ᐅᕙᖓ ᑭᒡᒐᑐᕐᕕᖓᓂᑦ.  
 
ᐅᖃᖅᑏ, ᑕᐃᒪ ᑕᕝᕙᓂ ᕿᒥᕐᕈᓚᐅᕋᒪ 
ᐃᒡᓗᕈᓯᒃᑎᓐᓂ ᐃᖃᓗᐃᑦ ᓲᕐᓗ ᐅᓂᒃᑳᓕᐊᖏᓐᓂ 
ᑕᕝᕙᓂ ᑐᐊᕋᓗ ᐊᒻᒪ ᕋᐃᓂ 
ᐊᔾᔨᓕᐅᖅᑕᐅᓯᒪᒻᒪᑎᒃ. ᑕᕝᕙᓂ ᐊᔾᔨᓐᖑᐊᒥ 
ᓇᓗᓇᓐᖏᑦᑐᖅ ᖁᕕᐊᓱᖃᑎᒌᑦᑎᐊᕐᓂᖏᓐᓄᑦ 
ᑲᑕᔾᔭᒃᑐᑎᒃ. 
 
ᐅᖃᖅᑏ, ᑕᐃᒪ ᑕᒪᕐᒥᒃ ᑲᑎᑦᑎᐊᓚᐅᖅᓯᒪᒐᒃᑭᒃ, 
2000-ᖑᑎᓪᓗᒍ ᓴᓂᑭᓗᐊᕐᒦᓚᐅᖅᓯᒪᒐᒪ 
ᐃᑲᔪᖃᑕᐅᓪᓗᖓ ᑖᒃᑯᓂᖓ ᑲᑕᔾᔭᑦᑐᓂᑦ 
ᓂᐱᓕᐅᖅᑎᓪᓗᒋᑦ. ᑖᒃᑯᐊ ᐋᓂ ᐊᒻᒪᓗ ᓄᕙᓕᖓ 
ᑲᑕᔾᔭᑦᑎᓪᓗᒋᑦ. ᑕᐃᒪᓐᓇ 
ᐆᑦᑑᑎᖃᖅᓯᒪᓪᓗᓂᓪᓗᒎᖅ ᕋᐃᓂᒥᓪᓗ 
ᓄᑲᖓᓂᓪᓗ ᒪᓕᒐᒃᓴᑦᑎᐊᕙᐅᓪᓗᑎᑦ, ᐊᒪ 
ᐃᓕᓴᐃᖃᑦᑕᖅᑐᑎᑦ. 
 
ᑕᐃᒫᒃ, ᐅᖃᖅᑏ, ᑐᐊᕋ ᐃᖅᑲᐅᒪᑦᑎᐊᕆᕙᕋᑦᑕᐅᖅ 
ᖃᐅᓱᐃᑦᑐᒥ ᖁᖓᐃᓐᓇᖅᐸᓚᐅᖅᓯᒪᒻᒪᑦ ᐊᒻᒪᓗ  

ᖃᓄᑐᐃᓐᓇᖅ ᐊᔪᓐᖏᑕᒥᓂᒃ ᐱᖅᑯᓯᑐᖃᓂᓪᓗ 
ᑐᓴᖅᑎᑦᑎᖃᑦᑕᖅᖢᓂ. ᑕᐃᒪᓐᓇ 
ᑐᓴᖅᓴᐅᒐᓗᐊᖅᖢᓂ ᓴᓐᖏᔪᒻᒪᕆᐅᓚᐅᖅᓯᒪᒻᒪᑦ. 
 
ᐅᖃᖅᑏ, ᑐᐊᕋ ᑖᓐᓇ ᐅᑭᐅᖅᑕᖅᑐᒧᑦ 
ᐊᐅᓪᓚᖅᑎᑕᐅᓯᒪᖃᑕᐅᓪᓗᓂ ᐃᓄᒃᔪᐊᒻᒦᓐᖔᖅᑐᓂ 
ᑕᐃᒃᓱᒪᓂᑐᖃᒃ ᑰᔾᔪᐊᒦᓚᐅᖅᓯᒪᓪᓗᓂᓗ. ᑖᒃᑯᐊ 
ᑐᐊᕋ, ᕋᐃᓂᓗ ᖃᐅᔨᒪᔭᐅᑦᑎᐊᖅᖢᑎᒃ 
ᑲᑕᔾᔭᖃᑦᑕᕐᓂᖏᓐᓄᑦ ᒥᖅᓱᖃᑦᑕᕐᓂᖏᓐᓄᓪᓗ. 
ᐱᓇᓱᐊᕈᓰᒃ ᒪᕐᕈᑐᐃᓐᓈᒃ ᐊᓂᒍᖅᓯᒪᓕᖅᑎᓪᓗᒋᑦ 
ᑕᐃᒪᓐᓇ ᐃᓅᔪᓐᓃᖃᑦᑕᐅᑎᓚᐅᖅᖢᑎᒃ. 
ᐅᑭᐅᖅᑕᖅᑐᒥ ᑕᐃᒪᓐᓇᒃ ᐅᑭᐅᖅᑕᖅᑐᒦᓐᖔᖅᖢᑎᒃ 
ᑲᑕᔾᔭᒋᐊᖅᑐᖃᑎᒌᖃᑦᑕᓚᐅᖅᓯᒪᒻᒪᑎᒃ 
ᐱᓕᕆᖃᑎᖃᖃᑦᑕᖅᖢᑎᓪᓗ ᖃᐅᒻᒪᑦᑕᓕᒃ 
ᐃᓕᓐᓂᐊᕐᕕᖓᓂ.  
 
ᐅᖃᖅᑏ, ᑖᓐᓇ ᓘᑎ ᐸᓪᓗᕐᒥᒃ ᐅᐃᖃᓚᐅᖅᐳᖅ 
ᑐᐊᕋ ᒪᓕᒐᓕᐅᖅᑎᒻᒪᕆᐅᓯᒪᔪᖅ ᖁᑦᑎᑦᑐᒥ, 
ᐊᒻᒪᓗ ᑭᖑᓂᖃᖅᑎᑕᐅᓂᐊᖅᖢᓂ ᐃᒪᓕ, ᐅᕌᔅ, 
ᓛᓕ, ᕼᐋᓇ, ᑳᓚᐃᓐ, ᔪᐋᓐ, ᓇᐃᐅᒥ ᐊᒻᒪᓗ 17 
ᐃᕐᖑᑕᖏᓐᓄᑦ ᐊᒻᒪᓗ 7 ᐃᓗᓕᖏᑦ. 
 
ᐅᖃᖅᑏ, ᑖᒃᑯᐊ ᓘᑎ ᓇᓪᓕᒋᑦᑎᐊᖅᐸᕗᑦ 
ᕿᑦᓵᖃᑎᒋᕙᕗᓪᓗ ᐃᓚᒌᓗᒃᑖᑦ ᑕᐃᑲᓂ 
ᖃᐅᓱᐃᑦᑐᒥ. ᐊᒻᒪᓗ ᖁᕕᐊᓱᖃᑎᒌᔪᓐᓇᖁᓪᓗᒋᑦ 
ᐃᖅᑲᐅᒪᓗᑎᑦ ᑐᐊᕋᒥᒃ. ᖁᔭᓐᓇᒦᕐᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎ ᓇᑦᑎᓕᒻᒧᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 3(3): 

ᐃᓱᒪᒋᔭᖏᑦ ᓄᑖᒥᒃ ᑲᑎᒪᓂᐅᑉ 
ᒪᑐᐃᕐᓂᖓᓂᒃ (ᐅᒡᔪᒃ) 

 
ᐅᒡᔪᒃ: ᖁᔭᓇᓪᓗᐊᖅᑯᑎᑦ ᐅᖃᖅᑎᑦᑎᔩ. 
ᓇᑦᑎᓕᒻᒥᐅᑕᐃᑦ ᐅᑉᓗᒃᑰᖅᐸᒃᑲ. ᐃᑦᑐᕋᓗ ᐋᓚᑭ 
ᓂᖏᐅᕋᓗ ᐆᒻᒪᓪᓗᖅ, ᑕᓗᕐᔪᐊᕐᒥᐅᑖᒃ, 
ᐅᑉᓗᒃᑰᑦᑎᐊᖅᐸᒃᑲ. ᓇᑉᓕᒋᕙᑉᓯ. 
 
(ᑐᓵᔨᑎᒍᑦ) ᐅᖃᖅᑏ, ᓂᑯᕕᔾᔪᑎᖃᖅᑐᖓ 
ᐅᖃᐅᓯᖃᕈᒪᓪᓗᖓ ᐅᓪᓗᒥ ᓄᑖᒥᒃ 
ᑲᑎᒪᓐᓇᐅᓂᐊᖅᑎᓪᓗᒍ.  
 
ᐅᖃᖅᑏ, ᓂᕈᐊᖅᑕᐅᓚᐅᖅᓯᒪᕗᖓ ᓇᑦᑎᓕᒻᒥᐅᓄᑦ 
ᑭᒡᒐᑐᖅᑕᐅᔪᓐᓇᖁᓪᓗᒋᑦ ᐊᔪᓐᖏᓐᓂᕆᔭᕋ 
ᒪᓕᒡᓗᒋᑦ, ᐱᓕᕆᖃᑎᖃᕈᒪᓪᓗᖓᓗ 
ᒪᓕᒐᓕᐅᖅᑎᐅᖃᑎᓐᓂᒃ ᑕᕝᕙᓂ ᓄᓇᕗᑦ 
ᐃᓅᓯᖃᑦᑎᐊᕐᕕᐅᔪᓐᓇᖁᓪᓗᒍ. 
 
ᐅᖃᖅᑏ, ᑕᐃᒪ ᑐᖏᓕᖓᓂᒃ 
ᑲᑎᒪᕐᔪᐊᕐᓂᐊᓕᕐᒥᑎᓪᓗᑕ ᐃᓛᒃ 
ᓂᕈᐊᖅᑕᐅᓯᒪᓗᑕᐃᓛᒃ ᑕᐃᒪᓐᓇᒃ 
ᐅᑉᐱᕈᓱᓪᓚᕆᒃᑲᒪ ᑕᒪᒃᑯᐊ ᐊᒃᓱᕈᕈᑎᒋᔭᐅᓂᐊᖅᑐᑦ 
ᑕᐃᒪᓐᓇᒃ ᑲᑐᔾᔨᖃᑎᒌᑦᑎᐊᕈᑦᑕ.  
 
ᐅᓪᓘᓯᒪᔪᓂᑦ ᑕᐃᒪ ᐊᑲᐅᓐᖏᓕᐅᕈᑎᖃᖅᓯᒪᒐᒪ 
ᑐᓴᖅᑕᕐᓂᒃ ᑕᕝᕙᓂ ᑲᑎᒪᕕᐅᑉ ᐃᓗᐊᓂ. 
 
ᐅᖃᖅᑏ, ᐃᓕᓐᓂᐊᖅᑎᑕᐅᓚᐅᖅᓯᒪᒐᒪ ᑕᐃᒪᓇᒃ 
ᐱᓕᕆᐊᒃᓴᖃᖅᑎᑕᐅᒍᕕᑦ ᐱᓕᕆᐊᒃᓴᑎᑦ 
ᐱᓕᕆᐊᕆᖃᖅᐸᑎᑦ. 
 
ᐅᖃᖅᑏ, ᑕᐃᒪᓐᓇᒃ ᑐᓴᖃᑦᑕᖅᓯᒪᓕᕋᑦᑕ 
ᐊᐃᕙᐅᑎᒋᔭᐅᔪᓂᒃ ᑕᕝᕙᓂ ᑭᒃᑯᑦ 
ᓵᑕᐅᒋᐊᖃᕐᒪᖔᑕ ᐃᓱᐃᓪᓕᐅᕈᑕᐅᔪᓂᒃ ᐅᓪᓗᒥ. 
ᑕᐃᒪ ᑕᒪᒃᑯᓂᖓ ᐋᖅᑭᒃᓱᒐᓱᔾᔮᓐᖏᑦᑐᖓ 
ᖃᓄᑎᒋ %-ᑎᒍᑦ ᐃᓱᐃᓪᓕᐅᕈᑕᐅᔪᑦ 
ᒐᕙᒪᒃᑰᓚᐅᖅᓯᒪᔪᓄᑦ ᑐᓂᔭᐅᒋᐊᖃᕐᒪᖔᑖ, ᖃᑦᑎ 
%-ᓪᓗ ᑖᒃᑯᐊ ᑐᓂᔭᐅᒋᐊᖃᕐᒪᖔᑕ ᒫᓐᓇ 
ᒐᕙᒪᒋᔭᑦᑎᓐᓄᑦ. ᐅᖃᖅᑏ, ᑕᐃᒪ  

ᑲᑉᐱᐊᓇᒻᒪᕆᓕᕐᒪᓪᓘᓐᓃᑦ 
ᑐᓴᖅᑎᑕᐅᖃᑦᑕᕐᓂᐊᖅᑐᒃᓴᐅᓕᕋᑦᑕ ᖃᓄᑎᒋ 
ᓵᑕᐅᔪᒃᓴᐅᒍᑎᖃᕐᓂᐊᕐᒪᖔᑦᑕ ᑐᓪᓕᖏᓐᓄᑦ 
ᒐᕙᒪᒋᔭᐅᓂᐊᖅᑐᓄᑦ.  
 
ᐅᖃᖅᑏ, ᑕᒪᓐᓇ ᐱᐅᔪᑯᓘᒍᑦᑖᒍᓐᖏᓇᑦᑕ 
ᑕᐃᒪᓐᓇᐃᑉᐳᓪᓗ ᑖᒃᑯᐊ ᒐᕙᒪᒃᑯᑦ. ᑖᒃᑯᐊ 
ᒐᕙᒪᐅᔪᑐᖃᐅᓚᐅᖅᑐᑦ ᑕᒻᒪᖅᑐᕕᓂᐅᕚᑦ? 
ᑕᒻᒪᖅᑐᕕᓂᐅᖃᑦᑕᕐᓗᒃᑖᖑᔪᐋᓘᔪᒍᑦ. ᐊᒻᒪᓗᑦᑕᐅᖅ 
ᑕᐃᒪᓐᓇ ᐱᒻᒪᕆᐅᔪᓂᑦ ᐱᓕᕆᐊᖃᕆᐊᖃᕋᑦᑕ 
ᓄᓇᕗᒻᒥᐅᑕᐅᔪᑦ. ᑭᒡᒐᑐᖅᑐᒃᑲᓗ ᐅᐱᒍᓱᑦᑎᐊᕐᒪᑕ 
ᐊᒥᓱᓂᑦ ᑖᒃᑯᓂᖓ ᐱᓕᕆᐊᕆᔭᐅᓯᒪᔪᓂᒃ, ᑖᒃᑯᐊ 
ᒐᕙᒪᒋᔭᖅᐳᑦ ᒫᓐᓇᐅᔪᖅ.  ᐅᑉᐱᕈᓱᑉᐳᖓ ᑖᒃᑯᐊ 
ᒐᕙᒪᒃᑯᑦ ᓲᕐᓗ ᐊᔪᓐᖏᑎᐊᕐᓂᖏᓪᓗ. 
ᐅᒃᐱᕈᓱᒃᐳᖓ ᑕᐃᒪᓐᓇ?  
 
>> ᐃᓪᓚᖅᑐᑦ 
 
ᐋᒡᒐᐅᒐᓗᐊᖅ. ᑭᓯᐊᓂ ᐱᓕᕆᑦᓯᐊᕈᒪᒻᒪᑕ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐅᓪᓗᒥ 
ᒪᑐᐃᕈᑕᐅᖅᑲᐅᔪᑦ ᑲᒥᓯᓇᑦᑎᓐᓄᑦ 
ᐅᖃᓪᓕᖅᐹᓪᓕᕈᒪᓪᓗᖓ ᑐᑭᐅᖅᑕᖅᐳᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᒡᒐᑐᖅᑎ 
ᐅᖃᐅᓯᒥᓄᑦ ᐅᐃᒍᐃᒋᐊᕈᒪᒻᒪᑦ. ᐋᒡᒑᖅᑐᖃᖅᑳ? 
ᐋᒡᒑᖅᑐᖃᓐᖏᒻᒪᑦ ᑭᒡᒐᑐᖅᑎ ᓇᑦᑎᓕᒻᒧᑦ.  
 
ᐅᒡᔪᖅ: ᖁᔭᓐᓇᖅᑯᓯ.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ 
ᒪᑐᐃᕈᑕᐅᖅᑲᐅᔪᑦ ᑲᒥᓯᓇᑦᑎᓐᓄᑦ 
ᐅᖃᐅᓯᖃᖅᑲᐅᒻᒪᑦ ᐊᔅᓱᕉᑎᒋᒋᐊᖃᖅᑎᓐᓂᒃ 
ᓯᕗᓂᔅᓴᒧᑦ. ᖃᐅᑉᐸᑦ ᑮᓇᐅᔭᓕᕆᒍᑕᐅᓂᐊᖅᑐᖅ 
ᐅᖃᐅᓯᖃᕐᓂᐊᒥᒻᒪᑕ ᖃᓄᐃᓕᐅᕈᑕᐅᓂᐊᕐᒪᖔᑕ 
ᑕᒪᒃᑯᐊ ᐊᒃᓱᕉᑕᐅᓂᐊᖅᑐᑦ.  
 
ᐅᖃᖅᑏ, ᑕᐃᒪ ᐱᓕᕆᑦᓯᐊᕋᓱᐊᕐᓂᐊᖅᐳᖓ 
ᐅᖃᑦᓯᐊᕋᓱᖃᑦᑕᕐᓗᖓᓗ ᑲᑎᒪᑎᓪᓗᑕ. 
ᑎᓕᐅᖅᐸᒃᑲᓗ ᑲᑎᒪᔨᖃᑎᒃᑲ 
ᑕᐃᒪᓐᓇᐃᓕᐅᖃᑕᐅᖁᓪᓗᒋᑦ.  



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎ ᐊᑯᓪᓕᕐᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 009 - 3(3): 

ᒪᒥᐊᓐᓂᖅ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 
ᒥᓂᔅᑕᖓᓄᑦ (ᓂᓐᖓᖅ) 

 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ, 
ᐅᖃᖅᑏ, ᐅᖃᖃᑎᖃᕈᓐᓇᓚᐅᕋᒪ 
ᓇᐅᔮᒥᐅᑕᐅᔪᓂᒃ ᐅᖃᓪᓚᖃᑎᒋᓪᓗᒋᑦ ᑕᒪᒃᑯᓂᖓ 
ᐃᖢᐃᓕᐅᕈᑕᐅᔪᓂᑦ ᑕᐃᑲᓂ ᐃᒥᑦᑕᕐᕕᒃ 
ᐱᔾᔪᑎᒋᓪᓗᒍ ᓇᐅᔮᓂ. ᖃᐅᔨᒪᓪᓗᖓ ᑖᒃᑯᐊ 
ᒐᕙᒪᒃᑯᑦ ᓲᕐᓗ ᐊᔪᕈᑎᖃᖃᑦᑕᒥᒻᒪᑕᑦᑕᐅᖅ.  
 
>>ᐃᓪᓚᖅᑐᑦ 
 
ᐅᖃᖅᑏ, ᐅᖃᖃᑦᑕᖅᓯᒪᒐᒪ ᐋᑕᐅᓰᓐᖏᒃᖢᖓᓗ, 
ᐱᓇᓱᐊᕈᓯᐅᓚᐅᖅᑐᒥ ᑲᑎᒪᑎᓪᓗᑕ ᑕᐃᓐᓇ 
ᐃᒥᖅᑕᕕᒻᒥ ᐋᖅᑭᓱᖅᑕᐅᒋᐊᖃᕐᒪᑦ ᒥᓗᑲᐅᑎᖓ. 
ᑕᐃᒪ ᐋᖅᑭᓱᖅᑕᐅᕌᕐᔪᒋᐊᖃᖅᑐᖅ ᓇᓗᓇᓐᖏᑦᑐᖅ.  
ᐅᖃᖅᑏ, ᐃᕝᕕᑎᒍᑦ ᐊᒻᒪᓗᑦᑕᐅᖅ ᑲᑎᒪᕕᐅᑉ 
ᐃᓗᐊᒍᓪᓗ ᒪᒥᐊᒍᒪᔪᖓ ᓄᓇᓕᖕᓂ 
ᒐᕙᒪᓕᕆᔨᒃᑯᓐᓄᑦ ᒥᓂᔅᑕᖓᓄᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑎ. ᑭᒡᒐᑐᖅᑏᑦ 
ᐅᖃᐅᓯᔅᓴᖏᑦ. ᐃᓵᔅᓯᒪᔪᖃᕈᓐᓃᕐᖓᑦ. 
ᑲᑎᒪᔾᔪᑎᑦᑎᓐᓄᑦ ᓈᓴᐅᑎᖓᑦ ᑕᓪᓕᒪᑦ: 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ. ᐃᓵᔅᓯᒪᔪᖃᓐᖏᒻᒪᑦ. 
ᑭᒡᒐᑐᖅᑐᖅ ᐃᖃᓗᒃᑑᑦᑎᒧᑦ, ᐃᖃᓗᒃᑑᑦᑎᐊᖅ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐅᐱᑉᐳᖓ ᐃᓕᑕᖅᓯᒍᓐᓇᕋᒪ 
ᑖᔅᓱᒥᖓ ᒫᑎᓖᓐ ᕆᐊᑦᕗᑦ ᒪᐃᔭᒋᔭᐅᔪᖅ 
ᐃᖃᓗᓐᓄᑦ. ᑕᕝᕙᓃᑦᑐᖅ ᒪᐃᔭᐃᓪᓗ ᐊᒥᓱᑦ  

ᑕᕝᕙᓃᒻᒪᑕ, ᒪᐃᔭᖑᓚᐅᖅᓯᒪᔪᓪᓗ 
ᐃᓚᒋᔭᐅᑦᓯᐊᕈᓐᓇᓂᐊᖅᑐᖅ ᓄᓇᓕᐸᐅᔭᒃᑯᓐᓄᑦ. 
ᐊᒻᒪᓗᑦᑕᐅᖅ ᐅᖃᕈᒪᓪᓗᖓ 
ᐃᒃᓯᕙᐅᑕᕆᔭᐅᓪᓗᓂᓗ ᓄᓇᕗᒻᒥ ᐃᑲᔪᖅᑐᓂᒃ 
ᑕᒪᒃᑯᓂᖓ ᒪᓕᒐᓕᕆᓂᕐᒧᑦ 
ᐃᖅᑲᖅᑐᐃᔨᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᑦᑎᐊᕆᑦ. 
ᑐᓐᖓᓱᑦᑎᐊᖁᕙᕗᑦ. ᑖᓐᓇ ᓂᕈᐊᖅᑎᒋᒐᒃᑯ 
ᑐᓐᖓᓱᖁᓂᐊᖅᑲᒻᒥᔭᕋᑦᑕᐅᖅ.  
 
>>ᐃᓪᓚᖅᑐᑦ 
 
ᑐᓐᖓᓱᑦᑎᐊᕆᑦ ᑕᕝᕗᖓ ᒪᐃᔭ. 
 
(ᑐᓵᔨᑎᒎᕈᓐᓃᖅᑐᖅ) ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ. ᐃᓵᔅᓯᒪᔪᖃᕈᓐᓃᕐᖓᑦ, 
ᑲᑎᒪᔾᔪᑎᕗᑦ ᓈᓴᐅᑎᖓ 6. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 001 - 3(3): ᓄᓇᕗᑦ ᒐᕙᒪᒃᑯᖏᑦ 

ᑲᑎᒪᑎᑦᑎᖃᑦᑕᕐᓂᖏᑦ ᓄᖑᔪᐃᑦᑐᓂᑦ 
ᐅᔭᕋᓐᓂᐊᓂᕐᒥᑦ ᐱᔾᔪᑎᒋᓪᓗᒍ ᓄᓇᕗᒻᒥ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓯᕗᓕᖅᑎᒧᑦ ᐊᐱᖅᑯᑎᖃᕋᒪ.  
 
ᐅᑐᐱᕆ 22, ᐊᕐᕌᓂ ᐊᐱᕆᓚᐅᖅᓯᒪᒐᒃᑯ 
ᓯᕗᓕᖅᑎ ᐱᔾᔪᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ 
ᑲᑎᒪᑎᑦᑎᖃᑦᑕᕐᓂᖏᑦ ᑕᒪᓐᓇ ᓄᖑᔪᐃᑦᑐᖅ 
ᐱᔾᔪᑎᒋᓪᓗᒍ ᓄᓇᕗᒻᒥ. ᑕᐃᔅᓱᒪᓂ 
ᐅᖃᐅᑎᓚᐅᖅᓯᒪᒻᒪᖔ ᑕᐃᒪᓐᓇ 
ᑲᑎᒪᑎᑦᑎᖃᑦᑕᕐᖓᑦ 2011-ᖑᓂᐊᕐᓂᕋᖅᓱᓂᐅᒃ 
ᓄᓇᓕᓐᓂ ᐃᓚᐅᓪᓗᓂᓗ ᖃᒪᓂᑦᑐᐊᖅ. ᓯᕗᓕᖅᑎ 
ᐅᖃᒃᑲᓐᓂᕈᓐᓇᖅᐸ ᐅᓪᓗᒥ ᖃᖓ  

ᑲᑎᒪᕐᔪᐊᑎᑦᑎᓂᐊᕐᒪᖔᑕ ᖃᒪᓂᑦᑐᐊᕐᒥ 
ᑭᒃᑯᑐᐃᓐᓇᕐᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎ ᑐᕌᖓᔪᖅ 
ᓯᕗᓕᖅᑎᒧᑦ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖃᒪᓂᑦᑐᐊᕐᒦᓛᖅᑐᑦ ᒫᔅᓯ 30-ᒥ 31-
ᒧᑦ, 2011. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᕈᑎ, ᑭᒡᒐᑐᖅᑐᖅ 
ᖃᒪᓂᖅᑐᐊᕐᒧᑦ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐄ, ᑕᐃᒃᑯᐊ ᖃᒪᓂᖅᑐᐊᕐᒥᑦ ᖁᕕᐊᓱᓐᓂᐊᖅᐳᑦ 
ᐃᓚᐅᒍᒪᓂᕐᒧᑦ ᑕᒪᑐᒧᖓ. 
 
ᐃᓚᒋᐊᖅᓯᒍᒪᓪᓗᖓ ᐊᐱᕆᒍᒪᔭᕋ ᓯᕗᓕᖅᑎ: 
ᑲᑎᒪᔨᑐᐃᓐᓇᐅᓪᓗᖓ ᐅᖃᐅᓯᖃᓚᐅᕋᒪ 
ᐱᔾᔪᑎᖃᖅᑐᖓ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 
ᓯᕗᓕᖅᑎᒋᓕᖅᑕᖏᑦ ᑲᑐᔾᔨᖃᑎᒌᑦ 
ᕿᒥᕐᕈᓂᐊᕐᒥᒻᒪᑕᑦᑕᐅᖅ ᓄᖑᔪᐃᑦᑐᓕᕆᓂᕐᒧᑦ 
ᐅᔭᕋᓐᓂᐊᕐᓂᕐᒥᒃ. ᐃᓄᓐᓂᓪᓗ 
ᑲᑎᒪᑎᑦᑎᖃᑦᑕᕐᓂᐊᕐᓗᑎᒃ. 
 
ᑕᕝᕙᓂ ᐅᖃᐅᓯᕆᓚᐅᖅᑕᕐᓂᒃ ᐅᖃᐅᓯᖃᓚᐅᕋᒪ 
ᑖᓐᓇ ᓯᕗᓕᖅᑎ ᑐᓴᖅᑎᑦᑎᒋᐊᖃᕐᒪᑦ ᐊᖓᔪᖅᑳᒧᑦ 
ᓄᓇᕗᑦ ᑐᓐᖓᕕᒃᑯᓐᓄᑦ ᑖᒃᑯᐊ 
ᕿᒥᕐᕈᓂᐊᕐᓂᖏᓐᓄᑦ ᓄᖑᔪᐃᑦᑐᓕᕆᓂᕐᒥᑦ 
ᓄᓇᕗᒻᒥ. ᓯᕗᓕᖅᑎ ᐅᖃᕈᓐᓇᖅᐹ ᐅᓪᓗᒥ 
ᑲᑎᒪᕝᕕᒻᒧᑦ ᓄᓇᕗᑦ ᑐᓐᖓᕕᒃᑯᑦ 
ᐊᖓᔪᖅᑳᖏᓐᓂᑦ ᐅᖃᓪᓚᖃᑎᖃᕐᓂᐊᕋᒥ 
ᑕᒪᑐᒥᖓ ᐱᒻᒪᕆᐅᔪᒥᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᕆᕙᕋ  

ᓂᕈᐊᖅᑕᐅᓯᒪᔪᖅ ᖃᒪᓂᖅᑐᐊᕐᒧᑦ ᑖᔅᓱᒥᖓ 
ᐊᐱᖅᑯᑎᒥᑦ. ᐱᒻᒪᕆᐅᒻᒪᑦ ᐅᖃᖃᑎᒌᑦᑎᐊᕐᓂᖅ 
ᐃᑲᔪᖅᑐᖃᑎᒌᑦᑎᐊᕐᓂᖅ ᒐᕙᒪᒃᑯᓐᓂᒃ ᐊᒻᒪᑦᑕᐅᖅ 
ᐊᓯᖏᓐᓂᒃ ᑲᑐᔾᔨᖃᑎᒌᓂᒃ. ᑕᒪᓐᓇᑦᑕᐅᖅ 
ᓱᓕᔪᕆᑦᑎᐊᕐᒥᒐᒃᑯ 
ᐋᔩᖃᑎᒌᑦᑎᐊᕆᐊᖃᕐᓂᐊᖅᑐᒍᑦ ᑐᓐᖓᕕᒃᑯᓪᓗ 
ᑕᐃᒪᓐᓇ ᖃᐅᔨᓴᕈᒪᒻᒥᑎᓪᓗᒋᑦ ᑕᒪᑐᒪ ᒥᒃᓵᓄᑦ.  
 
ᐱᔪᓐᓇᖅᓯᑐᐊᕈᑦᑕ, ᒫᓐᓇᓖᓛᒃ ᐃᖅᑲᓇᐃᔭᖅᑎᕗᑦ 
ᑕᒪᑐᒥᖓ ᖃᐅᔨᓴᖅᐸᓪᓕᐊᓇᓱᓕᖅᑑᒐᓗᐊᑦ, 
ᑭᓯᐊᓂ ᓇᒻᒥᓂᖅ ᐱᔪᓐᓇᕐᕕᑉᐳᑦ ᓈᒻᒪᔅᓯᑉᐸᑦ 
ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᖓ ᐊᒻᒪ ᐅᕙᖓᓗ 
ᑲᑎᖃᑎᒋᓂᐊᖅᑕᑦᑎᓐᓄᑦ ᐸᕐᓇᐅᑦᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖃᒪᓂᖅᑐᐊᕐᒧᑦ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᑉᐱᕈᓱᐃᓐᓇᖃᑦᑕᕋᒪ ᐃᓱᒪᓕᐅᑦᑎᐊᕐᓂᐊᕈᑦᑕ 
ᑕᐃᒪᓐᓇ ᑭᓱᑐᐃᓐᓇᕐᒧᑦ ᑕᒪᕐᒥᓗᑦᑖᑦᑎᐊᖅ ᑕᒪᒃᑯᐊ 
ᐱᓕᕆᐊᕆᒋᐊᖃᖅᑕᕗᑦ ᓵᑦᑎᓐᓃᒋᐊᖃᕐᒪᑕ. 
ᓯᕗᓕᖅᑎ ᓇᓗᓇᐃᖅᓯᒍᓐᓇᖅᐹ, ᑐᓴᕐᓂᐊᕐᒪᑕ 
ᐃᓄᐃᑦ, ᖃᓄᖅ ᑖᒃᑯᐊ ᒐᕙᒪᒃᑯᑦ ᑲᑎᒪᑎᑦᑎᐸᑕ 
ᓄᓇᕗᒻᒥᐅᑦ ᑐᓴᖅᑎᑕᐅᑦᑎᐊᕈᓐᓇᖁᓪᓗᒋᑦ 
ᑎᒥᐅᔪᓂᑦ ᐊᑭᕋᖅᑐᖅᑐᓂᒃ ᐃᑲᔪᖅᑐᖅᑐᓂᓪᓗ 
ᓄᖑᔪᐃᑦᑐᓕᕆᓂᕐᒥᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᐅᖃᕈᒪᓪᓗᖓ ᑖᒃᓱᒥᖓ 
ᖃᓄᓪᓚᑦᑖᖅ ᐱᓂᐊᕐᓂᖏᓐᓂᒃ 
ᐅᖃᓚᐅᓐᖏᓂᑦᑎᓐᓂ, ᑖᒃᑯᐊ ᐊᕙᑎᓕᕆᔨᒃᑯᑦ 
ᐱᓕᕆᐊᕆᔭᖏᑦ ᐅᑉᐱᕈᓱᓪᓚᕆᒻᒪᑕ  



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᕆᔭᖏᓐᓂᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ. 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ. 
 
ᓇᓗᓇᐃᖅᓯᒃᑲᓐᓂᕈᒪᓪᓗᖓ ᑖᒃᓱᒥᖓ. ᑕᐃᒪᓕ 
ᓄᓇᓕᓐᓅᖃᑦᑕᕐᓗᑎᒃ ᑖᒃᑯᐊ ᖃᐅᔨᓴᕐᓂᐊᖅᑐᑦ 
ᑐᓴᕋᓱᓐᓂᐊᖅᑐᑦ ᐃᓄᓐᓂᑦ ᐊᔾᔨᒌᓐᖏᑦᑐᑎᑐᑦ.  
ᒫᓐᓇ ᐃᖅᑲᓇᐃᔭᖅᑎᕗᑦ ᐋᖅᑭᒃᓱᐃᒻᒪᑕ, 
ᐅᑯᐊᖑᓪᓗᑎᒃ ᒐᕙᒪᐅᖃᑎᒌᑦᑐᓕᕆᔨᒃᑯᑦ, 
ᒪᑭᒪᒐᓱᐊᕐᓂᕐᒥᑦ ᐱᕙᓪᓕᐊᑎᑦᑎᔩᑦ ᐊᒻᒪᓗ 
ᐃᖏᕐᕋᔪᓕᕆᔩᑦ ᐊᒻᒪᓗ ᑖᒃᑯᐊᖏᓛᒃ 
ᐊᕙᑎᓕᕆᓂᕐᒧᑦ ᐊᒻᒪᓗ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᔩᑦ. ᑖᒃᑯᐊ 
ᐋᖅᑭᔅᓱᐃᓯᒪᒻᒪᑕ ᒫᓐᓇ ᐱᓕᕆᖃᑎᖃᖅᑐᑎᒃ, 
ᐊᒻᒪᓗᑦᑕᐅᖅ ᑖᒃᑯᓂᖓ ᐃᑯᐱᕝᕕᓕᕆᔨᒃᑯᑦ 
ᑲᑎᒪᔨᕋᓛᓂᑦ ᑐᓴᐅᒪᑎᑦᑏᓐᓇᕆᓪᓗᑎᒃ 
ᑐᓴᕋᓱᑦᑎᓪᓗᑎᓪᓗ. ᐊᒻᒪᓱᓕ ᑖᒃᑯᐊ 
ᐃᑯᐱᕝᕕᓕᕆᔨᒃᑯᑦ ᐅᖃᐅᔾᔨᒋᐊᖅᑎᖏᑦ ᑖᒃᑯᐊ 
ᐃᓚᐅᒋᓪᓗᑎᒃ.  
 
ᐊᔾᔨᒌᓐᖏᑦᑐᑦ ᑖᒃᑯᐊ ᐱᓕᕆᖃᑎᒌᑦ ᐸᕐᓇᑦᑐᑦ.  
ᑭᓯᐊᓂᑦᑕᐅᖅ ᑖᒃᑯᓄᖓ ᓄᓇᓕᓐᓅᖃᑦᑕᓕᕈᑎᒃ 
ᒪᑯᐊ ᑐᓴᕐᕕᔅᓴᐅᔪᑦ ᐊᒥᓲᓂᐊᖅᑐᑦ. ᓲᕐᓗᖃᐃ, 
ᑕᒪᒃᑯᐊ ᓈᓚᑦᑎᐅᓂᐊᖅᑐᑦ ᐊᒻᒪᓗ 
ᐅᖃᓪᓚᖃᑦᑕᕐᓗᑎᒃ ᐊᔾᔨᒌᓐᖏᑦᑐᓃᓐᖔᕐᓂᐊᕐᒪᑕ.  
 
ᓲᕐᓗ, ᐃᓚᐅᖁᓪᓚᕆᑦᑕᕗᑦ ᓄᓇᕗᑦ 
ᒪᑭᓐᓇᓱᐊᖅᑎᒃᑯᖏᓐᓃᑦᑐᑦ ᑕᐃᒃᑯᓇᓐᖓᑦ, ᐊᒻᒪᓗ 
ᑲᓇᑕᒥ Nuclear Safety Commission 
(ᓄᖑᔪᐃᑦᑐᒥᒃ ᐆᒪᖅᑯᑎᒧᑦ 
ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᑲᒪᔪᑦ) ᐊᒻᒪᑦᑕᐅᖅ, 
ᑖᒃᑯᐊ ᓄᓇᑦᑎᐊᓯᖅ, ᓄᓇᕗᑦ ᑲᑎᒪᔩᑦ 
ᐅᔭᕋᓐᓂᐊᕐᓂᕐᒧᑦ. ᒪᑯᐊ ᐃᓚᐅᖃᑕᐅᓗᑎᒃ 
ᐊᒻᒪᑦᑕᐅᖅ ᓱᓕ ᐱᓗᐊᖅᑐᒥᑦ ᓄᓇᓖᑦ, 
ᓄᓇᕗᒻᒥᐅᑕᐃᑦ ᐃᓄᐃᑦ ᐅᖃᐅᓯᒃᓴᖃᖅᑐᑦ 
ᑭᒃᑯᓕᒫᑦᑎᐊᑦ ᑐᓴᕐᕕᐅᓇᓱᖃᑦᑕᕐᓂᐊᖅᑐᑦ. ᑖᒃᑯᐊ  

ᑕᐃᕋᑖᖅᑕᒃᑲ ᐊᐱᕆᔭᐅᓯᒪᔪᑦ ᖃᐃᖁᔭᐅᓪᓗᑎᒃ. 
ᖃᐃᔪᐃᓐᓇᐅᔪᒥᓇᕐᓂᐊᖅᐳᑦ.  
 
ᐊᒻᒪ ᑕᐃᒃᑯᐊ ᑐᓴᐅᒪᖃᑦᑕᐅᑎᓐᖏᑦᑐᑦ 
ᐊᔾᔨᒌᓐᖏᑦᑐᑎᒍᑦ ᖃᕋᓴᐅᔭᒃᑯᑦ ᑎᑎᖅᑲᒃᑯᑦ, 
ᐃᓕᑦᓯᓄᓪᓗ ᓂᕈᐊᖅᑕᐅᓯᒪᔪᓕᒫᓄᑦ 
ᑎᑎᕋᖅᓯᒪᓕᕆᓪᓗᑕ. ᒫᓐᓇ ᐱᓯᒪᔭᔅᓯᒪᓕᖅᑕᓯ. 
ᐱᓯᒪᓐᖏᑯᔅᓯᐅᒃ ᖃᖓᑦᑎᐊᖅ ᐅᓪᓗᓂ ᐊᒡᒋᖅᑐᓂᑦ 
ᐱᓂᐊᖅᑐᓯ.  
 
ᓈᓚᐅᑎᒃᑯᑦ ᑎᑎᖅᑲᑎᒍᑦ ᐅᖃᓪᓚᖃᑦᑕᓂᒃᑯᑦ 
ᐅᖄᓚᐅᑎᒃᑯᑦ ᑕᒪᐅᓇ ᐊᔾᔨᒌᓐᖏᑦᑐᑎᒍᑦ 
ᑐᓴᐅᒪᑎᑦᑎᓱᐃᓐᓇᓂᐊᖅᑐᑦ ᐊᒻᒪᓗ 
ᑐᓴᕋᓱᕝᕕᐅᖔᕐᓂᐊᖅᑐᑦ. ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᑦ ᑐᓴᕈᒪᒻᒪᑕ ᑕᖅᑲᒃᑯᓇᓐᖓᑦ 
ᓄᓇᕗᒻᒥᐅᓂᑦ ᑕᒪᑐᒪ ᒥᔅᓵᓄᑦ ᖃᓄᕐᓗ 
ᐊᑦᑕᓇᖅᑑᓂᖏᓐᓂ ᐊᒻᒪᓗᑦᑕᐅᖅ ᐊᓯᖏᑦ ᐃᓚᖏᑦ 
ᐅᖃᐅᓯᖃᕐᒥᒻᒪᑕ ᐃᑲᔫᑎᖃᕈᓐᓇᕐᓂᖓ ᑕᒪᓐᓇ 
ᓄᖑᓱᐃᑦᑐᓕᕆᓂᖅ. ᐊᔾᔨᒌᓐᖏᑦᑐᓂᑦ 
ᐃᓱᒪᒋᔭᐅᒻᒪᑦ. ᐊᒻᒪᑦᑕᐅᖅ ᓇᓗᓇᓐᖏᑦᑐᖅ 
ᐊᔾᔨᒌᓐᖏᑦᑐᓂᑦ ᑐᓴᖅᑎᑕᐅᓂᐊᕐᒥᔪᒍᑦ ᑕᐃᒃᑯᐊ 
ᑲᑎᒪᖃᑦᑕᑎᑦᑎᓂᐊᖅᑐᑦ ᐱᒋᐊᖅᓯᒪᓕᖅᐸᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦ. ᑖᒃᑯᐊ ᐅᖃᐅᓰᑦ ᐊᐱᖅᓱᕐᓂᖅ 
ᓇᐃᑦᑐᑯᓘᒻᒪᑦ ᑕᒪᒃᑯᐊ ᐊᐱᖅᑯᑏᑦ ᑭᐅᔾᔪᑏᑦ 
ᑕᑭᓗᐊᖃᑦᑕᖏᑉᐸᑕ ᐊᑲᐅᓂᖅᓴᐅᒐᔭᖅᑑᒐᓗᐊᖅ. 
ᑭᖑᓪᓕᖅᐹᖅ ᐊᐱᖅᑯᑎ, ᑭᒡᒐᑐᖅᑐᖅ 
ᖃᒪᓂᑦᑐᐊᕐᒧᑦ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. 
ᐊᐱᕆᓪᓗᒍ ᑖᓐᓇ ᓯᕗᓕᖅᑎ ᑕᒪᑐᒪ ᒥᔅᓵᓄᑦ 
ᐅᑭᐊᔅᓵᖑᓚᐅᖅᑐᒥ ᐊᐱᕆᓚᐅᕋᒪ ᓄᓇᕗᑦ 
ᒐᕙᒪᒃᑯᑦ ᑕᒪᓐᓇ ᓄᖑᔪᐃᑦᑐᓕᕆᓂᕐᒧᑦ ᐊᑐᐊᒐᖅ 
ᐱᔾᔪᑎᒋᓪᓗᒍ ᓴᖅᑭᖅᑎᑕᐅᓂᐊᖅᐸ 
ᐊᑭᓕᖅᑕᐅᓯᒪᔪᓄᑦ ᐅᖃᐅᔾᔨᒋᐊᖅᑎᓄᑦ 
ᐅᕝᕙᓘᓐᓃᑦ ᓄᓇᕗᒻ ᐃᖅᑲᓇᐃᔭᖅᑎᓄᑦ.  
 
ᓯᕗᓕᖅᑎ ᖃᐅᔨᒪᒻᒪᑦ, ᒪᓕᒐᓕᐅᖅᑏᑦ 
ᒫᓃᖔᖅᑐᐃᑦ ᐅᔾᔨᕈᓱᒃᓯᒪᒻᒪᑕ ᖃᐅᔨᒪᑎᒋᔭᐅᔪᑦ 
ᐊᑐᕐᓂᖃᕋᓗᐊᖅᑎᓪᓗᒋᑦ ᑐᑭᓯᐊᕉᑎᔅᓴᓂᑦ  

ᐃᓱᒪᓕᐅᖃᑦᑕᓴᖅᑐᓄᑦ ᒐᕙᒪᒃᑯᓐᓄᑦ. 
ᐃᓱᒫᓗᒍᑎᖃᕋᑦᑕ ᑕᒪᑐᒪ ᒥᔅᓵᓄᑦ ᖃᐅᔨᒪᑎᓂᑦ 
ᐊᑐᖅᐸᑕ ᑕᒪᒃᑯᓂᖓ ᒐᕙᒪᒃᑯᑦ ᐃᓅᓯᕐᒧᑦ 
ᑮᓇᐅᔭᓕᐅᕐᓂᒧᓪᓗ ᐊᑐᐊᒐᒃᓴᓕᐅᓂᐊᕐᓗᑎᑦ.   
 
ᑖᓐᓇᖃᐃ ᓯᕗᓕᖅᑎ ᓄᓇᕗᑦ ᒐᕙᒪᒃᑯᖏᑦᑕ 
ᐱᓕᕆᔨᖏᓐᓄᑦ ᑲᒪᒋᔭᐅᓂᐊᖅᐳᖅ ᐊᑐᐊᒐᖅ 
ᓄᖑᔪᐃᑦᑐᓕᕆᓂᖅ ᐊᒻᒪ ᓯᓚᑖᓃᓐᖓᖏᖔᖅᑐᒥᑦ? 
ᐋᒡᒐᓘᕝᕙ, ᐄᓘᕝᕙ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᖃᐅᔨᓇᓱᕐᓂᖅ ᐱᒻᒪᕆᐅᒻᒪᑦ 
ᑕᐱᖃᖅᑰᔨᓐᖏᑦᑐᓂᒃ ᐱᓕᕆᐊᖑᓗᓂ. ᓇᒻᒥᓂᖅ 
ᖃᐅᔨᓴᕈᑦᑕ ᑕᐱᖃᕐᓂᖅᓴᐅᓇᓱᒋᔭᐅᒐᔭᕋᑦᑕ 
ᓇᓕᐊᓐᓄᑐᐃᓐᓇᖅ ᑕᒪᑐᒧᖓ 
ᓄᖑᓱᐃᑦᑐᓕᕆᓂᕐᒧᑦ ᐅᕝᕙᓘᓐᓃᑦ 
ᑕᐱᖃᓐᖏᓪᓗᑕ. ᐃᒫᒃ 
ᐃᓱᒪᓕᐅᕇᖅᓯᒪᔪᒪᓐᖏᓐᓇᑦᑕ ᑐᓴᕋᓱᐊᖅᑎᓪᓗᑕ 
ᑭᒃᑯᑐᐃᓐᓇᕐᓂᑦ ᓄᓇᕗᒻᒥᐅᓂᑦ. ᑕᐃᒪᓕ ᑖᒃᑯᐊ 
ᐱᓕᕆᔨᐅᔪᑦ ᓇᒻᒥᓂᖅ ᑕᒪᑐᒥᖓ 
ᐊᐅᓚᑦᑎᖃᑕᐅᓂᐊᕐᒪᑕ ᑭᓯᐊᓂ ᐊᖏᖅᑕᑎᓐᓂᑦ 
ᒐᕙᒪᒃᑯᑦ ᐊᖏᖅᑕᖏᓐᓂ ᓴᖅᑭᖅᑎᔪᓐᓇᓂᐊᖅᑐᒍᑦ 
ᑎᑎᕋᖅᓯᒪᔨᐅᓗᑎᑦ ᐊᒻᒪᓗᑦᑕᐅᖅ ᒐᕙᒪᒃᑯᑦ 
ᐅᑉᐱᕆᔭᖏᓐᓂ ᐊᖏᖅᑕᖏᓐᓂᓪᓗ 
ᓴᖅᑭᖅᑎᓛᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᐊᒥᑦᑐᒧᑦ.  
 
ᐊᐱᖅᑯᑦ 002 - 3(3): ᖃᓄᐃᓕᖓᓂᖓ ᓄᑖᖅ 

ᐃᒡᓗᓕᒻᒥ ᐱᓐᖑᐊᕐᕕᒃ (ᑕᐹᖅᔪᒃ) 
 
ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᔪᒪᔭᕋᓕ ᒥᓂᔅᑕᒋᔭᐅᔪᒧᑦ ᓄᓇᓕᓐᓄᑦ 
ᒐᕙᒪᒃᑯᓐᓄᑦ ᐱᔨᑦᓯᖅᑎᐅᔪᓄᑦ.  
 
ᑖᓐᓇ ᒥᓂᔅᑐᐃᓛᒃ ᖃᐅᔨᒪᒻᒪᑦ ᑖᒃᑯᐊ ᐃᒡᓗᓕᒻᒥᐅᑦ 
ᑕᐃᒪ ᐊᑯᓂᕈᓗᒃ ᐅᑕᖅᑮᓇᑯᑖᒻᒪᑕ 
ᐱᓐᖑᐊᕕᑦᑖᓛᒍᒪᓪᓗᑎᑦ 
ᓇᓗᓇᐃᖅᓯᑎᐊᖅᑐᒻᒪᕆᐋᓘᓚᐅᕐᒪᑦ  

ᓴᓇᔭᐅᓂᐊᕐᓂᖓᓂ. ᑖᓐᓇ ᓄᑕᐅᓐᖏᑐᒻᒪᕆᐅᒻᒪᑦ 
ᒫᓐᓇ ᐱᓐᖑᐊᕐᕕᐅᖃᑦᑕᖅᑐᖅ. ᐊᕙᑎᓪᓘᓐᓃᑦ 
ᑕᓪᓕᒪᑦ ᑕᐅᕙᓂ ᐅᖓᑖᓂᑦ ᐊᑐᖅᓱᒪᓕᖅᑐᓂ, 
ᐊᒻᒪᓗ ᐋᖅᑭᑎᐊᖅᓯᒪᖏᕕᐅᑕᕿᒻᒪᑦ 
ᓄᑕᐅᓐᖏᓗᐊᕐᓂᑯᓄᑦ.  
 
ᐱᓇᓱᐊᕈᓯᒋᓚᐅᖅᑕᑎᓐᓂ ᑖᒃᑯᐊ ᐃᒡᓗᓕᒻᒥ 
ᕼᐊᒻᒪᓚᐅᔪᑦ ᑎᑎᖅᑲᖅᑖᓚᐅᕐᒪᑕ ᑖᔅᓱᒪ 
ᐱᒋᓕᕆᕝᕕᒋᔭᖓᓂᑦ, ᑕᒪᓐᓇᒎᖅ ᓴᓇᔭᐅᓂᖓᓄ 
ᑕᒪᑐᒪᓂᐅᔪᖅ ᐊᐅᔭᐅᔪᒥ 
ᓄᖅᑲᖅᑎᑕᐅᓯᒪᑲᓚᐅᕐᓂᐊᕐᒪᑦ. 
ᓇᓚᐅᑎᑕᐅᓯᒪᓚᐅᕋᓗᐊᕋᑦᑕ 
ᐱᒋᐊᖅᑕᐅᓇᔭᕆᐊᔅᓴᖏᓐᓂᒃ. ᑕᒪᒃᑯᐊ 
ᐱᔾᔪᑎᖃᓗᐊᖅᑐᓂ ᓴᓇᔭᐅᒪᓂᖓᑕ 
ᑎᑎᕋᐅᔭᖅᓯᒪᓂᖏᑦ ᐊᒻᒪᓗ ᐊᓯᖏᓐᓂ ᑕᒪᒃᑯᓄᖓ 
ᐃᓚᓕᐅᕈᑕᐅᓂᐊᖅᑐᓂ ᑖᓐᓇ ᐱᓐᖑᐊᕕᔅᓴᐅᑉ 
ᐃᓗᐊᓄᑦ.  
 
ᐅᖃᖅᑎᑦᑎᔩ, ᑐᓴᓕᑕᐃᓐᓇᓚᐅᕋᒪ ᑖᓐᓇ ᓲᕐᓗ 
ᓄᖅᑲᖅᑎᑕᐅᑲᓚᐅᕐᓂᐊᕐᒪᑦ. ᑖᒃᑯᓇᓐᖓᑦ 
ᕼᐊᒻᒪᓚᒃᑯᑦ ᒪᐃᔭᖓᓐᓂᓪᓗ ᐊᐅᓚᑦᑎᔨᖏᓐᓂᓪᓗ 
ᑕᒪᒃᑯᓂᖓ ᑐᓴᐅᒪᑎᑕᐅᑦᑎᐊᒻᒪᕆᖃᑦᑕᕋᒪ 
ᑕᒪᒃᑯᓂᖓ ᐃᓱᒫᓘᑕᐅᔪᓂᒃ. 
ᖃᓄᐃᒻᒪᓪᓕᑭᐊᖏᓐᓇ ᒥᓂᔅᑕ ᓇᒻᒥᓂᖅ ᐅᕙᓐᓂᒃ 
ᑐᓴᖅᑎᑎᓐᓂᖏᑉᐸ ᑕᒪᓐᓇ ᐊᒃᓱᕉᑕᐅᒻᒪᕆᑦᑎᓪᓗᒍ 
ᓄᖅᑲᖅᑎᑕᐅᓯᒪᓕᕐᓂᖓᓂ ᐊᐅᔭᐅᓂᐊᖅᑐᒧᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑐᕌᖓᔪᖅ ᓄᓇᓕᓐᓄᑦ 
ᒐᕙᒪᒃᑯᓐᓄᑦ ᒥᓂᔅᑑᔪᒧᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑉᓱᒥᖓ 
ᐊᐱᖅᑯᑎᖃᕋᕕᑦ. ᑕᒪᓐᓇᐃᓛᒃ 
ᑭᖑᕙᕆᐊᖅᑕᐅᔭᕆᐊᖃᕐᓂᖓ 
ᐱᔾᔪᑎᖃᑦᑎᐊᖅᖢᓂᑦᑕᐅᖅ 
ᑭᖑᕙᕆᐊᖅᑕᐅᔭᕆᐊᖃᓕᕈᑎᒋᔭᖃᓚᐅᖅᑑᒐᓗᐊᖅ. 
 
ᑭᓯᐊᓂ ᑖᓐᓇ ᐊᐱᖅᑯᑎᒋᔭᐃᑦ ᑭᐅᓗᒍ 
ᑎᑎᕋᖃᓯᑎᓚᐅᖅᑕᒋᑦ ᑖᑉᑯᐊ ᒥᔪ ᐊᒻᒪ 
ᐱᓕᕆᔨᖏᑦ ᑎᑎᕋᕐᕕᐅᒻᒪᑕ. ᐱᓚᐅᓐᖏᓐᓂᕈᓂ  

ᒪᒥᐊᑉᐳᖓ. ᑎᑎᕋᖃᓯᐅᑎᓚᐅᕋᓗᐊᖅᑕᒋᑦ ᑕᒪᑐᒪ 
ᑭᖑᕙᕆᐊᕐᓂᐊᕐᓂᖓᑕ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᒻᒧ ᐃᓚᒋᐊᕈᑏ, 
ᑭᒡᒐᖅᑐᖅᑐᖅ ᐊᒥᑦᑐᒧᑦ. 
 
ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ 
ᑖᓐᓇᐃᓛᒃ ᑎᑎᖅᑲᑦ ᐃᓛᓐᓂ 
ᓱᒃᑲᐃᓂᖅᓴᐅᓲᖑᒻᒪᑕ ᓇᓗᓇᖏᑦᑐᖅ. ᑭᓯᐊᓂ 
ᑖᒃᑯᐊ ᐱᓚᐅᖅᑕᒃᑲᓕ ᑖᒃᓱᒪ ᒪᐃᔪᒧ ᐅᐊᓐ ᒍᕇᓐᒥ 
ᑎᑎᕋᖅᑕᐅᓚᐅᖅᑐᐃᑦ.  
 
ᑖᓐᓇᓕ ᐃᓱᒫᓗᑎᒋᓗᐊᖏᑕᕋ. ᐅᓇᓕ 
ᐃᓱᒪᓗᑎᒋᓂᖅᓴᕆᒐᒃᑯ, ᑖᓐᓇᓕ ᐃᒡᓗᓕᒃ 
ᐃᓕᓴᕆᔭᐅᓯᒪᑦᓯᐊᐸᒻᒪᑦ ᑕᒪᒃᑯᓂᖓ 
ᖁᓐᖏᐊᑎᑦᓯᕙᓐᓂᖅ ᑕᕐᕆᔭᐅᓯᐅᖅᐸᒃᑎᑦᑎᓯᓂᖅ 
ᐃᓄᐃᓪᓗ ᐅᖃᐅᓯᖏᓐᓂ ᐱᓕᕆᓇᓱᐊᓪᓚᕆᓐᓂᖅ. 
ᐊᒻᒪᓗ ᑕᒪᒃᑯᐊ ᑭᐱᙳᐃᔭᐅᑏᑦ 
ᐃᓄᓐᓃᙶᖅᓯᒪᔪᑦ ᑕᒪᒃᑯᐊ ᐊᒃᓱᕉᑕᐅᒪᕆᒃᐸᒻᒪᑕ. 
ᐊᒻᒪᓗ ᓄᓇᕐᔪᐊᕐᒥᐅᓕᒫᓄᑦ ᖃᐅᔨᒪᔭᐅᑦᓯᐊᖅᑐᓂ 
ᑖᓐᓇ ᐊᖏᕐᕋᕆᔭᐅᒻᒪᑦ, ᑖᒃᑯᐊᓗ ᑕᕐᕆᔭᐅᓯᐅᖅᑏᑦ 
ᐃᓱᒪᒃᑯᑦ ᐊᒻᒪᓗ ᑖᒃᑯᐊ ᐱᖃᐃᔭᖅᑎᑦᓯᔨᐅᕙᑦᑐᑦ 
ᐋᖅᓰᒥ ᑕᐃᔭᐅᕙᑦᑐᑦ. ᑕᒪᒃᑯᐊ ᓲᕐᓗ ᐱᙳᐊᕕᒃ 
ᐃᓂᖃᕆᐊᖃᖅᑑᑎᒋᔭᐅᓯᒪᒻᒪᑦ ᕼᐋᒻᒪᒃᑯᑦ 
ᑲᑎᒪᔨᖏᓐᓄᑦ ᑕᒪᒃᑯᐊ 
ᐱᕕᖃᕈᓐᓇᑦᑎᐊᕈᓐᓇᖁᓪᓗᒋᑦ. 
 
ᑕᒪᓐᓇᖃᐃ, ᒥᓂᔅᑐᒧᑦ ᐅᖃᐅᔾᔭᐅᔪᓐᓇᖅᐳᖓ, 
ᑕᒪᓐᓇ ᓲᕐᓗ ᒥᒃᖠᒋᐊᖅᑕᐅᒐᓱᐊᕐᓂᖓᓘᓐᓃᑦ 
ᐃᓱᒪᒋᔭᐅᒃᑲᓐᓂᕈᓐᓇᕋᔭᕐᒪᖔᑦ? ᑕᒪᓐᓇ ᓲᕐᓗ 
ᑐᑭᑖᕈᑕᐅᓯᒪᔪᖅ ᐃᒪᓐᓇᐃᒻᒪᕆᓐᓂᐊᓕᕐᒪᖔᑦ 
ᑐᑭᑖᒪᕆᕈᑖᖄᓚᐅᖅᑎᓐᓇᒍ. ᐊᐱᕆᓇᓱᑉᐳᖓ 
ᐅᖃᖅᑎᑦᑎᔩ: ᓱᓕ ᐱᕕᖃᖅᐸᑦ ᑕᒪᒃᑯᐊ 
ᒥᒃᖠᒋᐊᕈᑕᐅᓇᓱᐊᖅᑐᑦ ᐃᓱᒫᓘᑎᒋᔭᐅᔪᑦ ᑕᒪᓐᓇ 
ᓱᕐᕋᖅᓯᒪᖏᓪᓗᓂ ᑕᒪᓐᓇ ᓴᓇᔭᐅᓇᔭᕆᐊᒃᓴᖓᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᕗᑦ 
ᒐᕙᒪᓕᕆᔨᒃᑯᓐᓄᑦ. 
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᕕᐊᓇᖅ ᑖᒃᑯᐊ 
ᐅᖃᐅᓯᕆᒐᑦᑎᒃ ᐃᓱᒫᓗᑎᒋᔭᓯ, ᓲᖅ 
ᖁᓐᖏᐊᕕᒃᑖᕆᐊᖃᕐᒪᖔᑦᓯ 
ᕿᑎᒡᕕᒃᑖᕆᐊᖃᕐᒪᖔᑦᓯ ᐊᖏᓂᖅᓴᒥ ᑕᐃᑲᓂ 
ᐃᒡᓗᓕᖕᒥ. ᑕᒪᒃᑯᐊ ᑕᒡᕙ ᐱᔾᔪᑎᒋᑉᓗᒋᑦ 
ᑭᖑᕙᕆᐊᕆᐊᖃᕈᑎᒋᔭᖓ.  
 
ᐱᓕᕆᔨᕗᑦ ᑕᐃᑯᖓ ᐃᒡᓗᓕᖕᒨᖓᐅᓯᒪᓚᐅᕐᒪᑕ 
ᑲᑎᒪᖃᑎᖃᖅᖢᑎᓪᓗ ᒪᐃᔪᒃᓯᓐᓂᒃ, ᑲᑎᒪᔨᒃᓯ 
ᐃᓚᖏᓐᓂᒃ, ᑎᑎᕆᖅᑎᒃᓯᓐᓂᒃ ᐃᓐᓇᕐᓂᒡᓗ. 
ᓄᓇᓕᖕᓃᒃᑐᓂᒡᓗ ᐃᓕᓐᓂᐊᖅᑎᖏᑦ ᐊᒡᓛ 
ᑲᑎᒪᖃᑎᖃᓚᐅᕐᒪᑕ ᑕᑯᔭᖅᑐᖅᑎᒃᓯᒃᖢᑎ ᐅᕝᕙ 
ᐱᙳᐊᕐᕕᒃᓯ ᑕᐅᒃᑐᕆᓂᐊᖅᑕᖓ.ᑕᐃᑲᓂ ᐅᖃᖃᑎ 
ᒌᖃᑦᑕᖅᖢᑎᒃ ᐃᓱᒪᖃᓕᓚᐅᕐᒪᑕ ᐃᓛᖑᓇ 
ᒥᑭᓗᐊᕐᓂᐅᔭᖅᑐᖅ.  
 
ᖁᖏᐊᑕᐅᔪᒃᑐᓪᓗ ᑕᐃᒃᑯᐊ ᐅᖃᐅᓯᕆᔭᑎᑦ 
ᑕᐃᒃᑯᐊ ᑕᐃᑲᓃᖃᓯᐅᑎᓚᐅᕐᒪᑕ, 
ᐃᓱᒪᖃᓕᓚᐅᖅᐳᑦ ᐃᒻᒪᖃ ᐱᐅᓂᖅᓴᐅᓇᔭᖏᓚ 
ᓂᕈᑐᓂᖅᓴᐅᓗᒍ ᐊᖏᓂᖅᓴᐅᓗ ᑕᒪᒃᑯᓄᖓᓗ 
ᕿᑎᖃᑦᑕᖅᑐᓄᑦ ᐊᔪᖏᑦᑎᒻᒪᕆᐊᓘᒻᒪᑕ ᑕᐃᒃᑯᐊ. 
ᑕᐃᒃᑯᓄᖓ ᐃᓂᖃᓕᕐᓗᓂ ᐊᒡᓛᑦ ᐃᖏᓂᖅᓴᒥᒃ 
ᐱᐅᓂᖅᓴᒥᒃ ᑕᐅᑐᖅᑰᕋᖃᓕᓚᐅᕐᒪᑕ ᑕᐃᑲᓂ 
ᑲᑎᒪᖃᑎᒌᑦᑐᑦ. ᑕᐃᒪᓐᓇᐃᓕᐅᖅᑕᐅᓚᐅᖅᖢᑎᒃ 
ᐃᓱᒪᖃᓕᓚᐅᖅᑐᑦ ᐱᓕᕆᔨᕗᑦ 
ᐊᖏᓂᖅᓴᐅᔭᕆᐊᖃᕐᓂᐊᖅᑐᖅ.  
 
ᖃᐅᔨᒪᓇᖅᑐᓂᓗ ᐊᑭᑐᓂᖅᓴᐅᓂᐊᖅᖢᓂ ᑖᓐᓇᓗ 
ᑐᒥᒋᓂᐊᖅᑕᖓ 
ᐋᖅᑭᒋᐊᕐᓂᖅᓴᐅᔭᕆᐊᖃᕐᓂᐊᖢᓂ. ᑕᒪᒃᑯᓄᖓ 
ᐱᔾᔪᑎᒋᓪᓗᒍ ᐃᓱᒪᖃᓕᓚᐅᖅᑐᒍᑦ ᐃᒻᒪᖃ ᐅᑭᐅᒧ 
ᐊᑕᐅᓯᕐᒧ ᑭᖑᕙᕆᐊᖅᐸᑦ ᑖᒃᑯᐊ 
ᐃᓂᒡᓚᒃᑕᐅᒃᓯᐊᕐᓗᑎᒃ ᓄᓇᓕᐅᑉ ᐱᔪᒪᔭᖏᓐᓂ 
ᑐᓂᒃᓯᐊᕐᓂᖅᓴᐅᓇᔭᒃᑎᓐᓄᑦ. ᑕᒪᒡᔭᑐᐊᑦᓯᐊᖅ 
ᐱᔾᔪᑎᒋᓪᓗᒍ ᑭᖑᕋᖅᓯᒪᒐᔭᖅᑐᖅ, ᐅᖃᖅᑎᑦᓯᔩ. 
ᖁᔭᓐᓇᒦᒃ. 
 
ᐅᖃᖅᑎ: ᐊᐃᑉᐹ ᐃᓚᒋᐊᕈᑎ, ᐊᒥᑦᑐᒧ ᑭᒡᒐᑐᖅᑎ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ  

ᓂᕈᐊᖅᑕᐅᖃᑎᒋᓯᒪᔭᕋ ᑕᐃᓐᓇ ᒥᓂᔅᑐᒋᔭᐅᔪᖅ 
ᒐᕙᒪᒃᑐᓄᒃ. ᐅᑭᐊᒃᓵᖑᓚᐅᖅᑐᖅ ᒪᓕᒐᓕᐅᕐᕕᐅᑉ 
ᐃᓗᐊᓂ ᐊᖏᖅᑕᐅᔪᖃᓚᐅᕐᒪᑦ $144,000-ᓂᒃ 
ᑮᓇᐅᔭᓂᒃ ᑖᒃᓱᒪ ᐊᑰᓴᐅᔭᐃᑎᒃᓴᖓᓄᑦ. ᐊᒻᒪᓗ 
ᐅᖃᕈᓐᓇᖅᐳᖓ ᐊᒡᓛᑦ, ᐅᖃᖅᑎᑦᑎᔩ, ᒐᕙᒪᒃᑯᑦ 
ᒥᓕᐊᖏᓐᓂᑦ ᐅᖓᑖᓃᓗᐊᖅᑐᐊᓗᖕᓂᒃ ᑮᓇᐅᔭᓂᒃ 
ᐊᑐᐊᓂᒃᓯᒪᓕᒃᒪᑕ ᑖᓐᓇ 
ᐸᒡᓇᖅᑕᐅᕙᓪᓕᐊᔪᑎᒋᓇᓱᐊᖅᓯᒪᔭᖓᓂ. 
ᑕᒪᒃᑯᐊᓗ ᑮᓇᐅᔭᑲᓪᓚᓐᓂᒃ 
ᐊᑐᐊᓂᒃᓯᒪᓕᖅᑎᓪᓗᒋᑦ ᑕᒪᓐᓇ 
ᑲᔪᓯᒋᐊᕆᐊᖃᓪᓚᕆᖅᑰᔨᒐᓗᐊᕐᒪᑦ. 
 
ᐅᖃᖅᑎᑦᑎᔩ, ᐅᓇ ᒥᓂᔅᑐ ᐊᐱᕆᔪᒪᕙᕋ ᑕᒪᒃᑯᐊ 
ᓲᕐᓗ ᐅᓐᓃᑦ ᐊᕐᕌᒍᒧ ᐊᑐᐅᓯᒧ 
ᐃᖅᑲᓇᐃᖅᑕᐅᖏᒃᑲᓗᐊᕐᓗᓂ, ᐃᒻᒪᖄ 
ᑐᙵᕕᖏᓪᓘᓐᓃᑦ ᐊᐅᔭᐅᓂᐊᑐᒧ 
ᐃᓱᒪᒋᔭᐅᔪᓐᓇᖏᓛᑦ? ᑕᒪᒃᑯᐊ ᓲᕐᓗ 
ᑕᒪᕐᒥᓕᒫᕌᓗᒃ ᐊᕐᕌᒍᓕᒫᒥ ᓄᖅᑲᖅᑎᑕᐅᖏᓪᓗᓂ 
ᑭᓯᐊᓂ ᓯᕗᓂᐊᓂ ᐸᕐᓇᖅᑕᐅᔪᓐᓇᖅᑐᑦ 
ᑐᙵᕕᒃᓴᖏᓪᓗ ᐊᓯᖏᓪᓗ. ᑕᒪᒃᑯᖃᐃ 
ᐃᓱᒪᒋᔭᐅᔪᓐᓇᖏᓚᑦ? ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒥᓂᔅᑑᔪᖅ ᓄᓇᕗᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑰᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒪᒃᑯᐊ ᐃᒡᓗᕐᔪᐊᓂᓛᒃ 
ᓇᑉᐸᖅᑕᐅᓂᐊᖅᑐᑦ ᐊᓯᔾᔨᕌᖓᑕ ᐊᖏᒡᓕᒋᐊᒑᖓᑕ 
ᒥᖦᖠᒋᐊᒑᖓᑕᓗ ᐃᓗᖏᓪᓘᓐᓃᑦ 
ᐊᓯᔾᔨᖅᑕᐅᔭᕌᖓᑕ ᑕᒪᒃᑯᐊ ᑐᓐᖓᕕᖏᑦ 
ᐊᔾᔨᒋᔪᓐᓃᖃᑦᑕᕐᒪᒋᑦ. ᐃᓚᖏᑦ 
ᓴᓐᖏᓂᖅᓴᐅᔭᕆᐊᖃᓕᖅᖢᑎᒃ ᐊᒡᓛᑦ. ᑕᐃᒪᓐᓇᒧᑦ 
ᑐᓐᖓᕕᐊ ᐃᓕᐅᖅᑲᖅᑕᐅᒐᓗᐊᖅᐸᑦ ᑕᐃᒃᑯᐊ 
ᖃᓄᖅ ᐊᖏᓂᖅᓴᐅᓕᕐᓂᐊᓂᖅᑎᓪᓗᒍ 
ᐊᔪᕐᓇᒐᓚᖅᑰᒻᒪᑦ.  
 
ᖃᐅᔨᒋᐊᕐᓂᐊᖅᐳᖓ ᑖᓐᓇ ᑲᑎᒻᒪᔨᐅᖃᑎᕗᑦ 
ᑕᐃᑲᓂ ᐃᒡᓗᓕᖕᒥᑦ ᑐᓴᐅᒪᑎᒋᐊᕐᓂᐊᖅᐸᕋ ᖃᓄᖅ  

ᑲᔪᓯᓂᖅᑕᖃᕈᓐᓇᕋᔭᕐᒪᖔᖅ, ᓇᐅᒃᑯᑦ 
ᓱᓇᖏᑎᒍᓪᓗ, ᐅᖃᖅᑎᑦᓯᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐃᓚᒋᐊᕈᑎᒃ 
ᑭᖑᓪᓕᖅᐹᒥᒃ ᐊᒥᑦᑐᕐᒧᑦ ᑭᒡᒐᑐᖅᑎ. 
 
ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᓱᕈᒪᓐᓇᖅᑐᐊᓘᓇᖃᑦᑕᕐᒪᑦ ᑕᒫᓃᒃᖢᓂ. ᐄ, 
ᑖᓐᓇ ᖁᔭᓐᓇᒦᕈᒪᒻᒪᕆᑉᐸᕋ. 
 
ᐃᒪᓐᓇᒃ ᑐᑭᓯᖅᑰᔨᓪᓗᖓ, ᑖᓐᓇ 
ᕿᒥᕐᕈᔭᐅᓂᐊᖅᑐᖅ. ᑕᒪᕐᒥᓕᒫᕐᓗ 
ᓄᖅᑲᖅᑎᑕᐅᓐᖏᒃᑲᓗᐊᕐᓗᓂ ᐊᐅᔭᖅ ᓇᐅᒃᑯᑦ 
ᐱᒋᐊᖅᑕᐅᔪᓐᓇᕋᔭᖅᐸᓪᓘᓐᓃᑦ? ᑖᓐᓇ ᑕᑯᓂᐊᕋᑦᑕ 
ᐃᒡᓗᓕᒻᒥᐅᑎᒍᓂᓛᒃ, ᐄ, ᑕᒪᓐᓇ 
ᑲᔪᓯᑎᑕᐅᓂᐊᖅᑐᖅ. ᐊᕐᕌᒍᓄᑦ ᐊᒥᓱᓗᐊᕌᓗᓐᓄᑦ 
ᑭᖑᕙᕆᐊᖅᑕᐅᕙᒃᖢᓂ ᑕᒪᓐᓇ 
ᐅᑕᖅᑭᔭᐅᑯᑖᓗᐊᕐᓂᖓ ᐱᔾᔪᑎᒋᓪᓗᒍ. ᐃᓛᒃ 
ᐃᓄᒃᑎᒍᑦ ᐱᔪᒪᔪᐊᓘᖃᑦᑕᕋᑦᑕ ᑕᐃᒪᐃᑦᑐᕈᔪᓐᓂᒃ. 
ᐄ, ᖁᔭᓐᓇᒦᕈᒪᑐᐃᓐᓇᓕᖅᐸᕋ, ᐅᖃᖅᑎᑦᑎᔩ. 
ᐅᖃᐅᓯᑐᐃᓐᓇᖅ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᑐᐃᓐᓇᐅᒻᒪᑦ. 
ᑭᒡᒐᑐᖅᑐᖅ ᑕᓯᐅᔭᖅᔪᐊᒧᑦ. 
 
ᐊᐱᖅᑯᑦ 003 - 3(3): ᐃᓕᓐᓂᐊᕐᕕᒃ ᓄᑖᖅ 

ᓴᓂᑭᓗᐊᕐᒥ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖅᑐᖅ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᒃᑯᓐᓄᓪᓗ. 
 
ᐅᖃᖅᑏ, ᑕᐃᒪᓐᓇᒃ ᓄᑖᖅ ᐃᓕᓐᓂᐊᕐᕕᒃᓴᖅ 
ᓴᓈᓂᒃᑕᐅᓚᐅᕐᒪᑦ ᓴᓂᑭᓗᐊᕐᒥ, 
ᖁᔭᓐᓇᒦᒻᒪᕆᒃᖢᑎᒍ ᓂᕈᐊᖅᑎᒃᑲ ᑖᒃᑯᐊ 
ᐃᓕᓴᐃᔩᑦ ᐃᓕᓴᕆᐊᖅᓯᒪᔪᓪᓗ ᐊᑐᕈᒪᓕᖅᖢᑎᒃ 
ᓄᑖᒥᒃ.  
 
ᐅᖃᖅᑏ, ᑐᑭᓯᒍᒪᒐᒪ ᑖᓐᓇ ᓄᑖᖅ ᓴᓂᑭᓗᐊᕐᒥ  

ᐃᓕᓐᓂᐊᕐᕕᒃ ᐊᖓᔪᖅᑳᒧᑦ ᑐᓂᔭᐅᓯᒪᓕᕐᒪᑦ. 
ᑭᓯᐊᓂ ᐃᓕᓐᓂᐊᖅᑐᓕᕆᔨᒃᑯᑦ ᐃᒪᓐᓇᒃ 
ᐃᓂᖃᕈᒪᓐᖏᒻᒪᑕ ᑭᓯᐊᓂ 
ᐋᖅᑭᒃᑕᐅᓯᒪᓪᓚᕆᑦᑎᐊᓕᖅᐸᑦ. ᒥᓂᔅᑕ 
ᐅᖃᕈᓐᓇᖅᐹ ᖃᓄᐃᑦᑐᓂᒃ ᐃᓚᒋᐊᖃᕐᒪᖔᑕ 
ᐃᓕᓐᓂᐊᕐᕕᐅᔪᖅ ᐱᔭᕇᖅᑕᐅᔪᓐᓇᖁᓪᓗᒍ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓱᓕ ᑕᒪᒃᑯᐊ 
ᓴᓇᔭᐅᒋᐊᖃᕐᒪᑕ ᐃᓕᐅᖅᑲᖅᑕᐅᒋᐊᖃᕐᒪᑕ, 
ᐱᓗᐊᖅᑐᒥᒃ ᑕᒪᒃᑯᐊ ᖃᐅᔨᓴᖅᑕᐅᓗᑎᒃ 
ᖃᑦᑎᕈᑏᑦ ᑖᓐᓇᓗ ᖁᖁᐊᕈᓐᓇᕋᓗᐊᕐᒪᖔᖅ 
ᐃᑭᑦᑐᖃᖅᐸᑦ ᑎᒻᒥᑳᕈᑏᖏᑦ 
ᐋᖅᑭᒃᑕᐅᓯᒪᒐᓗᐊᕐᒪᖔᑕᓗ, ᐅᖄᓚᐅᑏᓪᓗ, 
ᐊᓯᖏᓪᓗ ᑕᒪᒃᑯᐊ. ᖃᐅᔨᓴᑐᐃᓐᓇᕐᓂᐊᖅᑑᒐᓗᐊᑦ 
ᑕᒪᒃᑯᐊᓗᒃᑖᑦ ᐊᑐᖅᑕᐅᒋᐊᖃᖅᑐᑦ 
ᐊᔪᓐᖏᑦᑎᐊᕋᓗᐊᕐᒪᖔᑕ. ᒪᓕᒐᕗᑦ ᒪᓕᒡᓗᒋᑦ 
ᑕᐃᒪᓐᓇᐃᑦᑐᖃᕆᐊᖃᕐᒪᑦ. ᑕᐃᑉᓱᒪᓂᐅᓂᐊᖅᑐᒥ 
ᑕᐃᒪᓐᓇ ᐱᐊᓂᒃᑕᐅᓯᒪᓂᐊᖃᖅᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ, ᑭᒡᒐᑐᖅᑐᖅ 
ᑕᓯᐅᔭᕐᔪᐊᒧᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᓪᓗᖓᓗ ᓱᓕᑦᑕᐅᖅ ᐱᓕᕆᒋᐊᖃᕐᒪᑕ 
ᑖᒃᑯᐊ ᐅᖄᓚᐅᓯᕆᔨᒃᑯᑦ. ᐅᖃᕈᓐᓇᖅᐹ ᑕᒪᑐᒪ 
ᒥᒃᓵᓄᑦ ᑖᓐᓇ ᒥᓂᔅᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇᑦᑕᐅᖅ ᑕᕝᕙ 
ᐋᖅᑭᒃᑕᐅᒋᐊᖃᕐᓂᐊᖅᑐᖅ ᐅᖄᓚᐅᑎᖏᑦ 
ᐃᓕᓐᓂᐊᕐᕕᒻᒥ ᑕᐃᑲᓂ. ᑖᒃᑯᐊ  

ᖃᕋᓴᐅᔭᓕᕆᔨᒃᑯᕗᓪᓗ ᐅᖄᓚᐅᓯᕆᔨᒃᑯᓐᓂᒃ 
ᐱᓕᕆᖃᑎᖃᖅᑐᑦ. ᑕᒪᓐᓇ 
ᓂᓪᓕᐊᕝᕕᒋᖃᑦᑕᖅᑕᖓ ᐊᒻᒪᓗᑦᑕᐅᖅ ᐅᖄᓚᐅᑏᑦ 
ᐊᔪᓐᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, 
ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᐅᖃᕈᓐᓇᖅᐹ ᖃᖓ ᐃᖅᑲᓇᐃᔭᕐᕕᒋᔭᖓ 
ᐱᐊᓂᓐᓂᐊᕐᒪᖔᑕ ᑕᒪᑐᒥᖓ, 
ᐃᓕᓐᓂᐊᖅᑐᓕᕆᔨᒃᑯᓪᓗ ᖃᖓ ᐃᓂᖃᓐᓂᐊᖅᐸᑦ 
ᑕᐃᑲᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: (ᑐᓵᔨᑎᒍᑦ) 
ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ 
ᕋᒻᐴᑦ ᐊᐱᖅᑯᑎᒋᔭᖓ. ᑖᓐᓇ 
ᐃᖅᑲᓇᐃᔭᖅᑎᒋᔭᖅᐳᑦ ᐱᐊᓂᒃᓯᓂᐊᖅᑑᒐᓗᐊᖅ 
ᑖᒃᓱᒥᖓ ᑕᒫᓂᖃᐃ ᒫᑦᓯ 3 ᐅᕝᕙᓘᓐᓃᑦ 4, 
ᕿᑎᐊᓂ. ᐄ ᑕᐃᒪ ᓂᕆᐅᑉᐳᒍᑦ ᑕᐃᒪᓐᓇ 
ᒫᓐᓇᓵᖑᓂᐊᖅᑐᒥ ᒪᑐᐃᖅᑕᐅᓂᐊᕐᒪᑦ. 
ᖃᐅᔨᓴᖅᑕᐅᒍᑎᒋᔭᐅᔪᖅ ᖃᓄᐃᓐᖏᑦᑎᐊᖅᐸᑕ 
ᐊᐅᓪᓛᑦᑎᐊᖅᐸᑕᓗ ᑕᐃᒪᓐᓇ 
ᒪᑐᐃᖅᑕᐅᓂᐊᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇᖃᐅᔨᓴᒃᑲᓐᓂᕈᒪᓛᖅᑕᕋ 
ᒐᕙᒪᒃᑯᑦ ᑭᒡᒐᖅᑐᕐᓗᒋᑦ. ᐅᖃᐅᓯᒃᑯᑦ 
ᐊᐱᖅᑯᑏᑦ.ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 
ᐊᐱᖅᑯᑦ 004 - 3(3): ᖃᒡᒐᐅᔾᔭᐅᒥ ᓇᓄᐃᑦ 

ᖃᑦᓯᐅᓕᕐᓂᖏᑦ (ᐅᒡᔪᖅ) 
 
ᐅᒡᔪᖅ: ᖁᔭᓐᓇᓪᓗᐊᖅᐳᑎᑦ ᐅᖃᖅᑎᑦᑎᔩ. ᑖᒃᑯᐊ 
ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ ᐆᒪᔪᓕᕆᔨᒧᑦ.  

ᑕᐃᒃᕼᐅᒪᓂ ᓄᕕᐱᕆ 30, 2001-ᖑᑎᓪᓗᒍ 
ᑕᐃᓐᓇ ᐆᒪᔪᓕᕆᕕᓐᓄᑦ ᒥᓂᔅᑕᐅᔪᕕᓂᖅ 
ᑐᕼᐊᖅᑎᑦᑎᕼᓯᒪᓕᕐᒪᑦ ᑖᒃᑯᐊ ᓄᓇᕗᑦ 
ᐆᒪᔪᓕᕆᔨᕐᔪᐊᖏᑦ ᐱᖁᔨᕗᖔᕈᒻᒥᒃ 
ᐱᒋᐊᖅᑎᑦᑎᓯᒪᒻᒪᑕ ᑖᒃᑯᓄᖓ ᑖᒃᑯᐊ 
ᒪᑐᔭᐅᓂᐊᖅᑐᑎᒃ ᓇᓄᖅᓯᐅᕐᓂᖅ ᑕᐃᑲᓂ 
ᖃᒡᒋᐅᔾᔭᐅᑉ ᐃᒪᖁᑖᓂ. ᑖᓐᓇ ᐱᒋᐊᖅᑐᓂ 2001-
02 ᐊᖑᓇᕼᐅᐊᕐᓇᐅᑎᓪᓗᒍ. ᐅᖃᖅᑎᑦᑎᔩ, ᑕᕝᕙ 
ᐅᑭᐅᖑᓕᖅᑐᖅ 2011-ᖑᓕᕐᒪᑦ,  
 
ᑕᐃᑲᓂ ᑕᖅᑭᖅᕼᐃᐅᑎᒥᑦ ᔮᓐᓄᐋᕆᒥ 
ᐊᑐᕼᐋᖅᑐᒥᒃ ᐅᖅᕼᐅᖅᑑᕐᒥᐅᑕᑦ ᐆᒪᔪᓕᕆᔩᑦ 
ᑲᑎᒪᔩᑦ ᐱᒋᐊᖅᑎᑦᑎᒻᒪᑕ, ᑖᒃᑯᐊ 
ᑐᑭᓯᕕᒋᔪᒪᓪᓗᒋᓪᓗ ᐆᒪᔪᓕᕆᕕᒃᑯᑦ 
ᕼᐊᓇᖃᑎᖃᕈᒪᓪᓗᑎᒃ ᑖᑉᓱᒪ ᓇᓄᖃᑦᑎᐊᕐᓂᐅᑉ 
ᒥᒃᕼᐋᓄᑦ ᑕᐃᑲᓂ ᖃᒡᒋᐅᔾᔭᐅᑉ ᑕᕆᐅᖓᓂ 
ᓇᓄᖃᖅᐸᓪᓕᐊᓂᖓ ᐱᔾᔪᑎᒋᓪᓗᒍ ᑖᓐᓇ 
ᐱᖁᔨᕗᖔᕈᑦ ᐱᒋᐊᖅᑎᑕᐅᒻᒪᑦ ᑎᑎᖅᑎᑕᐅᓪᓗᓂ 
ᑖᓐᓇ ᐆᒪᔪᓕᕆᕝᕕᒃ ᐅᑉᓗᒥᐅᕼᐆᑕᕆᔪᖅ ᔮᓐᓄᐋᕆ 
25, 2011-ᒥ. ᑖᓐᓇ ᒥᓂᔅᑕᐅᔪᖅ 
ᐅᖃᐅᑎᔪᓐᓇᖅᐱᓐᖔ ᑭᐅᒐᓛᒋᐊᒃᕼᐊᖅ ᑖᒃᑯᓂᖓ 
ᐆᒪᔪᓕᕆᔩᑦ ᑲᑎᒪᔨᓄᑦ? ᑭᐅᓐᓂᕈᓂᓗ ᑭᐅᔾᔪᑎᓂ 
ᑐᕼᐊᖅᑎᑦᑐᓐᓇᖅᐸᐅᒃ ᑕᕝᕗᖓ ᒪᓕᒐᓕᐅᕐᕕᒻᒧᑦ 
ᐊᖃᒍ ᑲᑎᒪᓂᐊᓕᕈᑦᑕ? ᖁᔭᓇᖅᑯᑎᑦ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓇᖅᑯᑎᑦ. ᒥᓂᔅᑕᐅᔪᖅ 
ᐊᕙᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ):  
ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎ ᓇᑦᑎᓕᒻᒧᑦ 
ᐊᐱᕆᓐᖑᐊᑕᖅᓯᒪᓇᕋᕕᑦ. ᓱᓕᑦᑎᐊᖅᑐᑎᑦ 
ᖃᒡᒋᐅᔭᐅᑉ ᑕᕆᐅᖓᓂ ᓇᓄᐃᑦ ᐊᒥᓲᓂᖏᑦ 
ᖃᐅᔨᓴᖅᑕᐅᓪᓚᕆᓚᐅᕐᖓᑕ 2001ᒥᑦ 2003ᒧᑦ. 
1970 ᐊᕐᕌᒍᖏᓐᓂᑦ 2001-03-ᓄᑦ 700- 280-
ᖑᓚᐅᖅᓯᒪᔪᐃᒡᒎᖅ ᐅᖃᖃᑎᖃᓚᐅᖅᑐᑎᒃ 
ᓄᓇᓕᐅᔪᑦ ᐊᒻᒪ  ᐆᒪᔪᓕᕆᔨᕐᔪᐊᑉ ᑲᑎᒪᔨᖏᓐᓂᑦ 
ᐊᒻᒪ ᒐᕙᒪᒃᑯᓐᓂᑦ,  
 
ᑭᓯᐊᓂᓕ 2005-ᒥ ᐅᖃᖃᑎᖃᓚᐅᖅᑳᖅᑐᑎᓪᓗ 
ᓄᓇᓕᓐᓂ ᐊᖏᖃᑎᒌᓕᓚᐅᖅᑐᑦ ᐱᖓᓱᓂᑦ 
ᑰᑕᑖᖅᑎᑕᐅᖁᓪᓗᒋᑦ. ᐱᖓᓱᓂᑦ ᖃᓪᒋᐅᔭᐅᑉ 
ᑕᕆᐅᖓᓂ ᓇᓐᓄᒍᓐᓇᓂᖅᓴᐅᓗᑎᒃ  

ᐊᒻᒪᓗ Gulf of Boothia ᑕᐅᕙᓂ 
ᐅᓄᖅᓯᒋᐊᖅᑕᐅᓗᑎᒃ ᓇᓐᓄᖅᑕᐅᔪᓐᓇᖅᑐᖅ 41-
ᒥᑦ 74-ᒧᑦ. ᐊᒻᒪᑦᑕᐅᖅ, ᑕᐃᒃᑯᐊ ᖃᒡᒋᐅᔭᐅᑉ 
ᑕᕆᐅᖓᓂ ᐃᑉᐱᒋᔭᐅᓪᓚᕆᒻᒪᑕ ᓇᓄᖁᑎᖏᑦ 
ᓱᒃᑲᐃᔾᔫᒥᔪᒥᑦ ᐊᒥᓱᕈᖅᑕᐅᕙᓪᓕᐊᔪᑦ 
ᓇᓐᓄᖅᑕᐅᔪᓐᓇᖅᑐᑦ ᑕᐅᕙᓐᖓᑦ.  
 
ᐊᒻᒪ ᐆᒪᔪᕐᓂᐊᖅᑏᑦ, ᐊᖑᓇᓱᑦᑏᑦ ᑲᑎᒪᔨᖏᓐᓂᑦ 
ᑎᑎᖅᑲᐅᓯᐊᓚᐅᖅᑐᖓ. ᐊᒻᒪᓗ 
ᑎᑎᕋᕐᕕᒋᓚᐅᖅᑐᒋᑦ ᓇᓗᓇᐃᖅᓯᒪᑦᑎᐊᖅᑐᒋᑦ 
ᐅᖃᖅᓯᒪᔪᑦ ᓴᖅᑭᓂᐊᖅᑲᒃᑲ ᑎᑎᖅᑲᑎᒍᑦ ᑕᕝᕙᓂ 
ᒪᓕᒐᓕᐅᕐᕕᒻᒥ.  
 
ᐅᖃᖅᑏ, ᐅᖃᕈᓐᓇᖅᑐᖓ ᒪᓕᒐᓕᐅᖅᑎᒧᑦ, 
ᐅᖃᖃᑎᒌᓐᓇᕐᓂᐊᖅᑕᕗᑦ ᓄᓇᓖᑦ 2011-12 
ᐊᕐᕌᒍᖓᓂ ᑕᐃᑲᓂ ᓈᓴᐃᕙᓪᓕᐊᓂᐊᓕᕈᑦᑕ 
ᓇᓄᖁᑎᖏᓐᓂᑦ ᒫᓐᓇᒫᒃᑯᑦ ᓯᕗᓂᑦᑎᓐᓂᑦ ᖃᖓ 
ᐱᒋᐊᓛᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓇᑦᑎᓕᒻᒧᑦ. 
 
ᐅᒡᔪᖅ: ᖁᔭᓇᓪᓗᐊᖅᑯᑎᑦ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᓄᕕᐱᕆᐅᑎᓪᓗᒍ ᐊᕐᕌᓂ ᓄᓇᕗᑦ 
ᒐᕙᒪᒃᑯᖏᑦ ᑭᖑᕙᓯᓐᓂᖅᐹᖅᑕᐅᖃᑦᑕᕐᒪᑕ 
ᓈᓴᖅᑕᐅᒋᐊᖃᕐᓂᖏᑦ ᓇᓄᖁᑎᑦᑕ. ᐱᓗᐊᖅᑐᒥᑦ 
ᑕᐃᑲᓂ ᖃᒡᒋᐅᔭᐅᑉ ᑕᕆᐅᖓᓂ Gulf of 
Boothia-ᒥᓪᓗ. ᒥᓂᔅᑕᐅᔪᖅ ᐅᓪᓗᒥ 
ᑐᑭᓯᑎᑦᑎᒋᐊᕈᓐᓇᖅᐹ ᑕᐅᕙᓂ ᐅᖅᓱᖅᑑᕐᒥ, 
ᑕᓗᕐᔪᐊᕐᒥᐅᓪᓗ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ 
ᖃᐅᔨᒪᑎᑕᐅᔪᓐᓇᖅᐹᑦ ᖃᐅᔨᓴᖅᑐᖃᓚᐅᖅᑎᓪᓗᒍ 
ᖃᑦᑎᐅᓕᕐᒪᖔᑕ ᓇᓄᖁᑎᕗᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓇᖅᑯᑎᑦ. ᒥᓂᔅᑕ 
ᐊᕙᑎᓕᕆᔨᒃᑯᓐᓄᑦ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎ ᓂᓪᓕᓐᖑᐊᑕᖅᓯᓇᕋᕕᑦ 
ᐃᓱᒫᓘᑎᒋᔭᖏᓪᓗ ᓄᓇᓕᔅᓯ ᐅᖃᐅᓯᕆᒐᕕᒋᑦ. 
ᓇᓄᐃᑦ ᐱᒻᒪᕆᐊᓘᔫᑎᒋᔭᐅᒻᒪᑕ ᐃᓄᓐᓄᑦ. 
ᐊᒻᒪᑦᑕᐅᖅ ᓈᓴᐃᓂᐊᕈᑦᑕ ᓇᓄᕐᓂᑦ 
ᐊᑭᑐᔪᒻᒪᕆᐊᓘᒻᒪᑕ. ᑕᒪᑐᒪᓂ ᐊᕐᕌᒍᒥ 
ᑕᓯᐅᔭᕐᔪᐊᑉ ᐱᖓᓐᓇᖓᓂ ᐊᒻᒪ ᓴᓐᓂᕈᑎᐅᑉ 
ᐃᒪᖓᓂ ᖃᐅᔨᒋᐊᖃᓗᐊᓐᖑᐊᕋᑦᑎᒍ 
ᓇᓄᖁᑎᖏᑦ ᖃᓄᐃᓕᖓᓕᕐᒪᖔᑕ. 
ᐱᓕᕆᖃᑎᖃᖅᑐᑕ ᐊᓯᖏᓪᓗ ᑎᒥᐅᔪᑦ ᒪᑯᐊᓗ 
ᑲᓇᑕᐅᑉ ᒐᕙᒪᒃᑯᖏᑦ ᐆᒪᔪᓕᕆᓂᕐᒧᑦ 
ᑮᓇᐅᔭᖃᖅᑎᑦᑎᔩᑦ ᖃᐅᔨᓴᕋᔅᓴᓂᒃ 
ᑲᑐᔾᔨᖃᑎᒋᓗᒋᑦ ᖃᐅᔨᓴᖅᐸᓪᓕᐊᓂᐊᖅᑐᒍᑦ.  
 
ᐸᕐᓇᐅᑎᐅᔪᖅ, ᐅᖃᖅᑲᐅᒐᒪᐃᓛᒃ, 
ᑲᔪᖏᖅᓯᒪᓂᐊᖅᑐᖓ ᓄᓇᓖᑦ 
ᑐᓴᖅᑎᑕᐃᓐᓇᕆᓗᒋᑦ ᐊᑦᑐᖅᑕᐅᔪᑦ ᐊᒻᒪ ᓄᓇᓖᑦ 
ᑕᐃᒃᑯᐊ ᐃᑭᕋᓴᐅᑉ ᐃᒪᖓᓂ ᓇᓄᐃᑦ ᑕᒪᑐᒪᓂ 
ᐊᕐᕌᒍᒥ ᐊᒻᒪ ᑭᖑᓂᑦᑎᐊᖓᒍᑦ 
ᐸᕐᓇᐅᑎᓕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᓇᑦᑎᓕᒻᒧᑦ.  
 
ᐅᒡᔪᖅ: ᖁᔭᓐᓇᕐᓗᐊᖅᑯᑎᑦ ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᑎᑎᕋᖅᑎᓪᓗᒍ ᒥᓂᔅᑕ ᔮᓐᓄᐊᕆ 25, 
2011-ᖑᑎᓪᓗᒍ, ᐅᖅᓱᖅᑑᒥ ᐆᒪᔪᓐᓂᐊᖅᑏᑦ 
ᑲᑎᒪᔨᖏᑦ ᐅᖃᓚᐅᕐᒪᑕ ᑖᒃᑯᐊ ᓄᓇᓕᕆᔨᒃᑯᑦ 
ᒥᐊᓂᕆᔨᖏᑦ ᖃᐅᔨᓴᓂᐊᕐᓂᕋᖅᑐᑎᑦ ᖃᒡᒋᐅᔭᐅᑉ 
ᑕᕆᐅᖓᓂ. ᒥᓂᔅᑕᐅᔪᖅ ᐱᓕᕆᕕᖓ 
ᑲᑎᒪᖃᑎᖃᕈᓐᓇᖅᐹ ᐆᒪᔪᕐᓂᐊᑎᒃᑯᓐᓂᑦ 
ᑕᖅᑭᐅᓂᐊᖅᑐᒥᑦ ᖃᓄᖅ ᓇᓄᐃᑦ 
ᐊᖓᓇᓱᑦᑕᐅᖃᑦᑕᖅᑐᑦ ᖃᒡᒋᐅᔭᐅᑦ ᑕᕆᐅᖓᓂ 
ᖃᐅᔨᓴᖅᑕᐅᓛᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᐊᓇᖅᑯᑎᑦ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ.  
 
 
 
 
 
 
 
 
 
 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐅᓪᓗᖅᓯᐅᑎᑎᒍᑦ 
ᖃᖓᐅᓛᕐᒪᖔᖅ ᓇᓗᓇᖅᑐᖅ. ᑭᓯᐊᓂ 
ᐅᖃᕈᓐᓇᖅᑐᖓ ᑕᕝᕙᓂ ᐊᕐᕌᒍᑦᑎᓐᓂ ᐊᕐᕌᒍᓪᓗ 
ᐅᖃᕈᓐᓇᖅᑐᖓ ᐊᖏᕈᓐᓇᖅᑐᖓ ᑕᖅᑮᑦ ᐱᖓᓱᑦ 
ᐃᓗᐊᓂ ᑕᕝᕙᓂ ᖃᒡᒋᐅᔭᐅᑉ ᑕᕆᐅᖓᓂ 
ᓇᓄᖁᑎᖏᑕ ᒥᔅᓵᓄᑦ ᐅᓂᒃᑳᕆᐊᖅᑐᖁᓛᖅᑕᒃᑲ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ. 
ᑭᒡᒐᑐᖅᑐᖅ ᓇᑦᑎᓕᒻᒧᑦ.  
 
ᐅᒡᔪᖅ: ᖁᔭᓐᓇᕐᓗᐊᖅᑯᑎᑦ ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᒫᑦᓯ 2009-ᖑᑎᓪᓗᒍ ᑲᑎᒪᔪᖃᓚᐅᕐᒪᑦ 
ᑲᖏᖅᓯᓂᕐᒥᑦ ᓄᓇᕗᒻᒥ ᐆᒪᔪᓕᕆᔩᑦ 
ᑲᑐᔾᔨᖃᑎᒌᖏᑦ ᐅᖃᐅᓯᖃᖅᑐᑎᑦ ᒪᑯᐊ 
ᑲᑎᑕᐅᕙᓪᓕᐊᓂᖏᑦ ᖃᐅᔨᓴᕐᓂᖅ 
ᑭᓪᓕᓴᓂᐊᖅᑎᒃᑯᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 
ᐆᒪᔪᐃᑦ ᖃᐅᔨᓴᖅᑕᐅᓂᖏᓐᓂᒃ 
ᓈᓴᖅᑕᐅᓂᖏᓐᓂᓪᓗ ᒥᐊᓂᕆᔭᐅᕙᓐᓂᖏᑦ. 
2010-11-ᒥ ᐱᔭᔅᓴᐃᑦ ᐸᕐᓇᐅᑎᖏᑦ 
ᐊᕙᑎᓕᕆᔨᒃᑯᓐᓄᑦ ᐅᖃᖅᓯᒪᒻᒪᑕ 
ᓯᕗᓪᓕᐅᑎᒍᒪᔭᖓ ᑕᕝᕙᓂ ᐊᕐᕌᒍᑦᑎᓐᓂ, 
ᐱᔭᕇᖅᑕᐅᖁᓪᓗᒍ ᖃᖓᑕᓲᒃᑯᑦ ᐅᕝᕙᓗ 
ᖁᓛᒎᓕᒃᑯᑦ ᓈᓴᐃᓂᐅᖃᑦᑕᖅᑐᑦ. ᐊᒻᒪᓗ 
ᐸᕝᕕᓴᓐᖏᓂᖅᓴᐅᓗᑎᑦ ᒥᔅᓴᐅᓯᔭᓕᖅᐸᑕ 
ᓈᓴᖅᑕᐅᓕᖅᐸᑕ ᓇᓄᖁᑎᖏᑦ. ᐅᖃᕈᓐᓇᖅᐸ 
ᐱᓕᕆᕝᕕᖓᑦ ᕿᑎᕐᒥᐅᑦ ᐆᒪᔪᕐᓂᐊᖅᑏᑦ 
ᐊᐅᓚᑦᑎᔨᖏᓐᓂ ᖃᓄᖅ ᐱᓕᕆᖃᑎᖃᖅᓯᒪᒻᒪᖔᑕ 
ᑕᒪᑐᒥᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓇᖅᐳᑎᑦ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᐊᒃᓱᐋᓗᒃ 
ᐱᓕᕆᖃᑎᖃᑦᑎᐊᕋᓱᑦᑐᒍᑦ ᕿᑎᕐᒥᐅᓂᒃ 
ᓄᓇᕗᒻᒥᐅᓂᓪᓗ ᐆᒪᔪᐃᑦ ᖃᓄᖅ 
ᓈᓴᖅᑕᐅᖃᑦᑕᖅᑐᑦ ᖃᓄᖅᑑᕈᑎᓇᓱᑦᑐᒋᑦ 
ᐸᕝᕕᓴᓐᖏᓂᖅᓴᐅᓂᐊᕐᒪᑕ ᐆᒪᔪᕐᓂᑦ.  
 



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᕿᑎᕐᒥᐅᓂᑦ ᒫᓐᓇᕋᑖᖅ 
ᑐᑦᑐᓕᕆᓚᐅᕐᒥᒐᑦᑕ ᑲᑎᒪᖃᑎᒌᖃᑦᑕᖅᑐᑕ 
ᐸᕐᓇᐸᓪᓕᐊᔭᕗᑦ ᑐᑦᑐᓕᕆᓂᕐᒧᑦ ᑐᕌᖓᔪᑦ 
ᐊᒃᓱᐋᓗᒃ ᐊᐅᓚᓂᖃᑦᑎᐊᓚᐅᖅᑐᑦ ᒪᑯᓂᖓ 
ᐊᖅᓚᐃᑦ, ᓇᓄᐃᑦ, ᑐᑦᑐᐃᓪᓗ 
ᐱᐊᓂᕆᔾᔪᑎᒋᖃᑦᑕᖅᑕᕗᑦ ᐅᖃᖃᑎᖃᓕᕋᐃᒐᑦᑕ. 
ᑕᐃᒫᔅᓴᐃᓐᓇᖅ ᓇᓄᓕᕆᓂᐊᕐᒥᔪᒍᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ 
 
ᐅᖃᖅᑎ: ᒪ’ᓇ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐊᐱᖅᑯᑦ 005 - 3(3): ᓴᓐᖏᓂᕐᒥᓂᑦ 

ᑐᓂᓯᕙᓪᓕᐊᓂᖅ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕋ ᐊᐅᓚᑦᑎᔨᒃᑯᑦ 
ᓯᕗᓕᖅᑎᖓᓐᓄᑦ ᒐᕙᒪᓕᕆᔨᒃᑯᑦ.  
 
ᓴᓐᖏᓂᐅᔪᒥᒃ ᒐᕙᒪᒃᑯᓐᓄᑦ 
ᐊᐅᓪᓛᑎᑦᑎᕙᓪᓕᐊᓂᖅ ᐱᓇᓱᐊᕈᓯᐅᓚᐅᖅᑐᒥ 
ᐅᖃᐅᓯᖃᓚᐅᖅᓯᒪᒻᒪᑦ ᐊᒻᒪᓗ ᐅᖃᐅᓯᕐᖓᐅᑎᖏᑦ 
ᒪᑐᐃᖅᓯᒍᑎᐅᖅᑲᐅᔪᑦ ᑲᒥᓯᓇᒧᑦ ᐅᖃᖅᑲᐅᒻᒪᑦ, 
ᑖᓐᓇ ᑲᔪᓯᕙᓪᓕᐊᖁᒐᓗᐊᕋᑦᑎᒍ ᓴᓐᖏᓂᕐᒥᓂᑦ 
ᑐᓂᓯᕙᓪᓕᐊᓂᖅ.  
 
ᓲᕐᓗ ᓄᖅᑲᖔᑐᐃᓐᓇᓕᕐᒪᑦ ᐊᕐᕌᒍ ᒪᕐᕉᒃ ᐃᓗᐊᓂ 
ᒐᕙᒪᑐᖃᒃᑯᑦ ᐋᔩᖅᑎᖓᓂᒃ ᓯᕗᓕᖅᑎᒥᒃ 
ᑕᐃᓯᓚᐅᖅᓯᒪᓐᖏᒻᒪᑕ. ᐊᐱᖅᑯᑎᒐ ᓯᕗᓕᖅᑎᒧᑦ 
ᒐᕙᒪᑐᖃᒃᑯᑦ ᐅᖃᖅᓯᒪᓕᖅᐸᑦ ᖃᖓ ᑕᐃᓐᓇ 
ᐋᔩᖅᑎᒋᓂᐊᖅᑕᖓ ᓯᕗᓕᖅᑎᒋᓂᐊᖅᑕᖓ 
ᐋᔩᖅᑎᖏᑦᑕ ᖃᖓ ᐱᒋᐊᓛᕐᒪᖔᖅ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ.  

(ᑐᓵᔨᑎᒍᑦ) ᐋᒡᒐ, ᐅᖃᖅᓯᒪᓐᖏᑦᑐᑦ ᐅᓪᓗᒥ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓄᑦ ᐃᓚᒋᐊᕈᑎᑦ, 
ᑭᒡᒐᑐᖅᑎ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐃᑉᐹ ᐊᐱᖅᑎᒐ: ᖃᓄᖅ ᑭᓱᒥᑦ ᐱᔾᔪᑎᖃᖅᑐᑎᑦ 
ᒐᕙᒪᑐᖃᒃᑯᑦ ᓱᒻᒪᑦ ᓄᓇᕗᑦ ᒐᕙᒪᒃᑯᑦ 
ᐅᐸᓗᖓᐃᖅᓯᒪᓱᒋᓐᖏᓚᐃᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᐅᔾᔭᐅᓯᒪᓐᖏᑦᑐᖓ 
ᑭᓱᓪᓚᑦᑖᒥᒃ ᑎᑎᖅᓯᒪᔪᑎᒍᑦ ᑭᓱᒥᒃ 
ᐱᔾᔪᑎᖃᕐᒪᖔᕐᒥᒃ ᑎᒃᑯᐊᖅᓯᓚᐅᖅᓯᒪᓐᖏᓐᓂᖏᑦ 
ᐋᔩᖅᑎᒋᓂᐊᖅᑕᖏᓐᓂᒃ. 
ᐃᖅᑲᓇᐃᔭᖅᑎᑭᔅᓴᓗᐊᕐᒪᑕᒎᖅ. ᑭᓯᐊᓂ 
ᐱᓇᓱᐊᕈᓯᐅᓚᐅᖅᑐᒥᑦ ᐅᖃᓚᐅᕋᒪ ᑕᕝᕙᓂ 
ᒪᓕᒐᓕᐅᕐᕕᒻᒥ, ᑖᓐᓇ ᐃᖅᑲᓇᐃᔭᖅᑎᔅᓴᖓᓐᓂ 
ᐋᔩᖅᑎᔅᓴᖓᓐᓂ ᐊᑐᐃᓐᓇᕈᐃᖁᓪᓗᒋᑦ 
ᐊᖏᖃᑎᒌᒍᑎᒋᓚᐅᖅᓯᒪᔭᕗᑦ ᐱᖓᓲᓕᖓᓪᓗᑕ 
ᐋᔩᖅᐸᓪᓕᐊᒋᐊᖃᕐᓂᕗᑦ ᐱᓪᓗᒍ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᕐᕌᒎᒃ ᒪᕐᕉᒃ ᐊᓂᒍᕐᒪᑎᒃ, 
ᐋᔩᖃᑎᒋᒐᓱᒃᑲᓗᐊᕋᑦᑎᒍ ᒐᕙᒪᒃᑯᑎᒍᑦ 
ᒐᕙᒪᑐᖃᒃᑯᑦ, ᐊᓪᓛᒃ ᑎᑎᖅᑲᒃᑯᑦ 
ᑭᐅᓚᐅᖅᓯᒪᓐᖏᑦᑐᑦ ᐊᕐᕌᒎᒃ ᒪᕐᕉᒃ ᐃᓗᐊᓂ 
ᖃᓄᖅ ᓄᓇᕗᑦ ᒐᕙᒪᒃᑯᖏᑦ 
ᖃᓄᐃᓕᐅᕆᐊᖃᕐᒪᖔᑕ ᓯᕗᒧᐊᑉᐸᓪᓕᐊᖁᓪᓗᒍ? 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᑲᑎᒪᖃᑎᒋᒐᐃᒐᒃᑭᑦ ᐊᖏᔪᖅᑲᐅᑏᑦ, 
ᐱᖃᑕᐅᓪᓗᓂ ᓯᕗᓕᖅᑎ, ᓯᕗᓕᖅᑎᖏᓪᓗ, 
ᐅᖃᐅᓯᕇᓐᓇᖅᑕᕋ ᑕᒪᓐᓇ ᓄᓇᕗᑦ 
ᓴᓐᖏᓂᖅᑖᕈᒪᕙᓪᓕᐊᓂᖓ. ᑕᐃᒪᓐᖓᑦ 
ᐅᖃᐅᑏᓐᓇᕐᓂᐊᖅᑕᕋᓗᐊᒃᑲ ᐱᒋᐊᕈᒪᓕᕋᑦᑕ 
ᐋᔩᕐᓂᕐᒥᒃ. ᐊᓪᓛᑦ ᐱᓇᓱᐊᕈᓰᑦ ᐊᓂᒍᕋᑖᖅᑐᑦ 
ᖃᑦᑏᒃᑭᐊᖅ ᑲᑎᒪᖃᑎᖃᓚᐅᕋᒪ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᓐᓂᒃ ᐅᖃᖃᑎᒋᓚᐅᕋᑦᑎᒍ. 
ᐅᖃᖃᑎᒋᓚᐅᖅᑕᕋ ᖃᓄᖅᑑᖃᑎᒌᓐᓇᕐᓂᐊᖅᑕᕗᑦ 
ᖃᓄᖅ ᑕᒪᓐᓇ ᓯᕗᒧᐊᑉᐸᓪᓕᐊᒍᓐᓇᕐᒪᖔᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᓱᒥᑦ 
ᓇᓗᓇᐃᒃᑯᑎᖃᖅᑭᓯ ᒐᕙᒪᑐᖃᒃᑯᓐᓂᑦ ᐃᓕᔅᓯᓗ 
ᒐᕙᒪᒃᑯᓯ? ᖃᓄᖅ ᑖᒃᑯᐊ ᖃᑦᑎᓂᒃ 
ᐃᖅᑲᓇᐃᔭᖅᑎᖃᖅᑭᓯ ᓴᓐᖏᓂᕐᒥᑦ 
ᑎᒍᓯᕙᓪᓕᐊᔪᔅᓴᓂᒃ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᔪᖅᑲᐅᑎᕗᑦ, ᐃᖅᑲᓇᐃᔭᖅᑎᕗᑦ 
ᐱᔭᕆᐊᖃᖅᑐᑦ ᒫᓐᓇ ᖃᑦᑎᓂᒃ 
ᐃᖅᑲᓇᐃᔭᖅᑎᖃᕆᐊᖃᕋᔭᕐᒪᖔᑦᑕ ᓴᓐᖏᓂᕐᓂᒃ 
ᑎᒍᓯᕙᓪᓕᐊᓂᐊᕈᑦᑕ ᒐᕙᒪᐅᔪᑎᒍᑦ. 
ᐅᖃᐅᓯᕆᖃᑦᑕᖅᑕᕗᑦ ᑕᒪᓐᓇ ᓴᓐᖏᓂᕐᒥᑦ 
ᑎᒍᓯᕙᓪᓕᐊᓂᖅ. ᑕᖏᖃᓐᖏᒻᒪᑦ ᓱᓕ 
ᓴᖅᑭᓚᑦᑖᓐᖏᒻᒪᑦ ᐅᖃᐅᓯᕆᑐᐃᓐᓇᕋᑦᑎᒍ ᒫᓐᓇ 
ᐱᓕᕆᐊᕆᔭᕗᑦ ᖃᑦᑎᓪᓚᑦᑖᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᒪᖔᑦᑕ ᓴᓐᖏᓂᐅᔪᓂᑦ 
ᑎᒍᓯᕙᓪᓕᐊᒐᔭᖅᑐᓂᒃ ᓇᓗᓇᐃᖅᓯᒪᓐᖏᒻᒪᑦ ᓱᓕ.  
 
ᐊᒻᒪ ᓈᓴᐅᑎᑎᒍᑦ ᐃᖅᑲᓇᐃᔭᖅᑎᖃᕋᔭᕐᓂᕗᑦ 
ᖃᑦᑎᐅᒐᔭᕐᒪᖔᑕ ᐱᓪᓗᒋᑦ ᑕᐃᒃᑯᐊ 
ᓇᑉᐸᓪᓗᐊᐸᓗᖏᑦ ᐃᓕᓯᒪᓕᕇᖅᑐᑦ 
ᐃᖅᑲᓇᐃᔭᖅᑎᒋᒋᐊᓕᕗᑦ ᓴᓐᖏᓂᕐᓂᒃ 
ᑎᒍᓯᕙᓪᓕᐊᒐᔭᖅᑐᑦ. ᓇᓗᓇᓐᖏᑦᑐᑦ ᑕᐃᒃᑯᐊ  

ᐊᒥᐊᒃᑯᖏᑦ ᐃᖅᑲᓇᐃᔭᖅᑎᑖᕆᒋᐊᖃᕋᔭᖅᑕᕗᑦ. 
ᐃᓕᑦᑕᐅᑎᒋᒍᓐᓇᕋᔭᖅᑐᖅ ᑕᒪᓐᓇ ᓴᓐᖏᓂᕐᒥᑦ 
ᑎᒍᓯᕙᓪᓕᐊᓕᕈᑦᑕ ᐊᒻᒪᓗ 
ᐊᔪᕈᓐᓃᖅᓴᕆᐊᖃᓕᕈᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓂᖅ ᐅᖃᐅᓯᒃᑯᑦ. 
ᑭᒡᒐᑐᖅᑐᖅ ᐸᓐᓂᖅᑑᒧᑦ. 
 
ᐊᐱᖅᑯᑦ 006 - 3(3): ᐃᓪᓗᓕᕆᔨᕐᔪᐊᒃᑯᑦ 

ᐊᑭᓕᕆᐊᓕᖏᑦ Hᐋᒻᒪᓚᒃᑯᓐᓄᑦ ᐃᓪᓗᓄᑦ 
ᓄᓇᕗᑦ ᐊᑐᖅᑐᐊᕈᑏᑦ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᒍᒪᔭᕋᓕ ᑖᓐᓇ ᒥᓂᔅᑕᐅᔪᖅ 
ᐃᓪᓗᓕᕆᔨᕐᔪᐊᒃᑯᓐᓂᑦ ᑲᒪᔪᖅ.  
 
ᑕᐃᒪᓐᖓᑦ ᐱᓇᓱᐊᕈᓯᕆᓚᐅᖅᑕᑎᓐᓂ 
ᐊᐱᕆᓚᐅᕋᓗᐊᕋᒪ, ᑖᒃᑯᐊ ᕼᐋᒻᒪᓚᒃᑯᑦ 
ᓄᓇᑦᑎᓐᓂ ᐊᑭᓕᔅᓴᖃᖅᑐᑐᖃᐅᒻᒪᑕ 
ᐊᑭᓕᖅᑕᐅᓚᐅᖅᓯᒪᒐᑎᒃ ᐊᕐᕌᒍᓂᑦ 6-ᓂᒃ 2005-
ᒥᓂᑦ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐊᑭᓕᕆᐊᓕᖏᑦ 
ᕼᐋᒻᒪᓚᒃᑯᓐᓄᑦ ᐃᓪᓗᓄᑦ ᓄᓇᕗᑦ ᐊᑐᖅᑐᐊᕈᑏᑦ 
$129,000-ᖑᓕᓚᐅᕐᖓᑕ. ᐊᐱᕆᔪᒪᑦᑕᖅᑲᕋ 
ᒥᓂᔅᑕ ᑖᔅᓱᒧᖓ ᑐᑭᓯᒃᑲᓂᖅᓯᒪᓕᕐᒪᖔᑦ, ᐊᒻᒪᓗ 
ᑖᒃᑯᐊ ᕼᐋᒻᒪᓚᒃᑯᑦ ᐊᑭᓕᖅᑕᐅᓂᐊᕋᓗᐊᕐᒪᖔᑕ 
ᒫᓐᓇᕋᑖᐸᓗᒃᑯᑦ ᑖᒃᑯᓄᖓ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔭᐅᔪᖅ 
ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᓐᓇ ᑎᑎᖅᑲᖅ ᐱᓚᐅᖅᑕᕗᑦ. ᑕᐅᕙᓂ 2005-
06-ᒥ ᑕᐃᒃᑯᐊ ᐅᖃᖅᑕᐅᔪᖅ ᑖᓐᓇ ᓱᓕᔫᓪᓗᓂ.  
 
ᑭᓯᐊᓂ ᑕᐃᒃᑯᐊ ᒫᓐᓇ ᖃᐅᔨᓴᖅᑕᐅᔪᑦ ᖃᓄᐃᒻᒪᑦ 
ᑕᐃᒃᑯᐊ ᑕᐃᒪᐃᑦᑐᕕᓂᐅᒻᒪᖔᑕ. ᐊᒻᒪ 
ᐅᖃᐅᑎᔪᒪᓪᓗᑎᑦ ᖃᐅᔨᓴᖅᑕᐅᑦᑎᐊᕆᐊᖃᕐᒪᑕ. 
ᑕᐃᒃᑯᐊᓗ ᓈᓴᐅᑎᖏᑦ ᑭᓇᒃᑯᓐᓄᑦ ᐃᓪᓗᖃᕐᕖᑦ 
ᐱᒋᔭᐅᓪᓚᑦᑖᕋᓗᐊᕐᒪᖔᑕ. 
ᖃᐅᔨᓴᖅᑕᐅᑦᑎᐊᓚᐅᕐᓗᑎᒃ ᑭᓯᐊᓂ  

ᓇᓗᓇᐃᖅᓯᔾᔪᑎᖃᕆᐊᖃᕐᒪᑕ ᐃᓪᓗᓕᕆᔨᒃᑯᓐᓄᑦ 
ᐃᓚᖏᑦ ᐱᒋᔭᐅᓪᓚᑦᑖᕋᓗᐊᕐᒪᖔᑕ. ᑕᐃᒪ ᒫᓐᓇ 
ᑕᐃᒃᑯᐊ ᑕᐃᒪᐃᑦᑐᒃᑰᓚᐅᕐᓗᑎᒃ 
ᑭᐅᔪᓐᓇᖅᓯᓂᐊᖅᑕᖏᑦ. ᒫᓐᓇᒧᑦ ᑭᓯᐊᓂ ᑎᑭᑦᑐᒍ 
ᑕᐃᒃᑯᐊ ᐱᐊᓂᑦᑕᐅᓐᖏᒻᒪᑕ.  
 
ᐅᑭᐅᒐᓴᐃᑦ ᖃᓄᐃᓕᖓᔪᕕᓂᐅᓂᖏᑦ 
ᓇᓗᓇᕈᓐᓃᖅᑐᑎᒃ. ᐊᒻᒪᓗ ᒫᓐᓇ ᑕᐃᒪ 
ᓴᓗᒻᒪᓴᖅᑕᐅᒐᓱᐊᖅᑐᑦ. ᑕᐃᒃᑯᐊ 
ᖃᐅᔨᓴᖅᑕᐅᑦᑎᐊᖅᑐᑦ. ᖃᐅᔨᓴᖅᑕᐅᕌᓂᑉᐸᑕᓗ 
ᐅᖃᐅᑎᔪᓐᓇᓚᖓᓪᓗᑎᑦ ᖃᓄᐃᓕᓂᐊᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐸᓐᓂᖅᑑᒧᑦ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ ᑖᔅᓱᒧᖓ. ᑕᐃᒪᓖᓛᒃ ᑖᓐᓇ 
ᐊᐅᓚᔾᔪᑎᒋᔭᕆᐊᓕᖏᑦ ᕼᐊᒻᒪᓚᒃᑯᑦ 
ᖃᐅᑕᒫᖅᓯᐅᑎᖓᓄᑦ ᐊᑦᑐᐃᓯᒪᓪᓚᕆᓪᓕᕐᖓᑦ 
ᑮᓇᐅᔭᓂᖏᓛᒃ ᒐᕙᒪᒃᑯᓃᓐᖔᖅᑐᓂᑦ 
ᒐᕙᒪᒃᑲᓂᒃᑯᓐᓄᑦ ᑐᐊᕕᕐᔫᒥᒋᐊᖃᕋᓗᐊᕐᖓᑦ 
ᐊᐅᓚᔾᔪᑎᒋᓂᐊᕐᖓᑦ. ᐊᐱᕆᔪᒪᒃᑲᓂᖅᑐᖓ ᒥᓂᔅᑕ, 
ᓄᓇᕗᓕᖃᐃ ᑖᓐᓇ ᐸᓐᓂᖅᑑᖅ ᑕᕝᕙᓃᑦᑐᑑᕙ 
ᐅᕝᕙᓘᓐᓃᑦ ᐃᓪᓗᓕᕆᔨᕐᔪᐊᒃᑯᑦ 
ᓄᓇᓕᐅᖃᑎᑦᑎᓐᓂ ᑕᐃᒫᑦᑕᐅᖅ 
ᐅᑕᖅᑭᑎᑦᑎᐅᔭᕆᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓪᓗᓕᕆᔨᕐᔪᐊᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒫᓐᓇ ᓇᑭᑐᐃᓐᓇᖅ ᑐᓴᖅᓯᒪᓐᖏᑦᑐᒍᑦ. ᑕᐃᒃᑯᐊᓕ 
ᐊᓯᖏᑦ ᓄᓇᓖᑦ ᑖᒃᑯᐊ ᓄᓇ ᐊᑭᖏᑕ 
ᒥᔅᓵᓅᖓᑉᐸᑦ ᓇᓗᓇᐃᖅᓯᒪᖃᑦᑕᕐᒪᑕ  

ᑭᓇᒃᑯᓐᓄᑦ ᓇᒻᒥᓂᕆᔭᐅᒻᒪᖔᑕ.  
 
ᑕᐃᒃᑯᐊᓕ ᐸᓐᓂᖅᑑᒥ ᑐᔫᑕᐅᖅᑲᐅᔪᑦ ᐅᕝᕙ 
ᐃᒡᓗᓕᕋᓗᐊᖅᑐᑎᒃ ᑭᓯᐊᓂ ᑭᓇᒃᑯᓐᓄᑦ 
ᐱᒋᔭᐅᒻᒪᖔᑕ ᐅᖃᖅᓯᒪᓐᖏᒃᖢᑎᑦ. ᑕᐃᒪ 
ᑕᐃᒪᐃᓐᓂᓐᖓᓄᑦ ᖃᐅᔨᓴᖅᑕᐅᔾᔪᑎᒋᒋᐊᖃᖅᑕᕗᑦ 
ᐅᑯᐊᖃᐃ ᐱᒋᔭᐅᓪᓚᑦᑖᖅᑑᒐᓗᐊᑦ. ᑕᐃᒃᑯᐊᓕ 
ᐅᑭᐅᖅ ᑭᖑᓂᑦᑎᓐᓃᓚᐅᖅᑐᑦ ᓲᖅ 
ᐱᐊᓂᑦᑕᐅᓯᒪᓐᓂᖏᒻᒪᖔᑕ, ᑖᓐᓇᑦᑕᐅᖅ 
ᖃᐅᔨᓴᓪᓚᕆᑦᑕᕗᑦ. ᑭᓯᐊᓂ ᐱᐊᓂᑦᑕᐅᓚᐅᖓᔪᑦ 
ᓇᓗᓇᐃᑦᑎᐊᓚᐅᕐᓗᑕ ᑕᐃᒃᑯᐊ ᐊᑮᑦᑐᕆᔭᐅᔪᑦ 
ᑐᓂᔭᐅᔪᓐᓇᖅᓯᓂᐊᖅᑐᑦ 
ᖃᐅᔨᓴᑦᑎᐊᖅᑎᐊᕌᓂᓚᐅᕐᓗᑎᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐ ᐸᓐᓂᖅᑑᒧᑦ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ. ᑖᓐᓇᐃᓛᒃ ᑐᑭᓯᑦᑎᐊᖅᑕᕋ 
ᑭᐅᔾᔪᑎᖓ. ᑭᓯᐊᓂ ᖃᖓᐸᓗᑭᐊᕐᖓᐃ 
ᓄᓇᑦᑎᓐᓂᒥᐅᑦ ᐅᖃᐅᔾᔭᐅᒍᓐᓇᓛᖅᑲᑦ 
ᐱᔭᕇᖅᓯᒪᔪᓐᓇᖅᓯᓂᐊᕆᐊᖓ ᑕᒪᓐᓇ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓪᓗᓕᕆᔨᕐᔪᐊᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᑭᓯᑦᑎᐊᓚᐅᕐᓗᖓ ᖃᓄᖅ ᐊᑯᓂᐅᑎᒋᓂᐊᕐᒪᖔᑕ 
ᑕᕝᕙᓂ ᑲᑎᒪᑎᓪᓗᑕ ᐅᖃᐅᑎᔪᓐᓇᓂᐊᖅᑕᒋᑦ. 
ᑕᕝᕙᓂ ᐅᖃᕈᓐᓇᓂᐊᖅᑕᕋ ᑖᓐᓇ ᑐᓴᒐᒃᓴᖅ 
ᐱᐊᓂᓚᐅᕐᓗᒍ ᖃᖓ ᐱᐊᓂᒐᔭᖅᑑᔭᕐᒪᖔᑕ.  
 
ᐊᒻᒪᓗ ᓇᓗᓇᓐᖏᑦᑐᖅ ᑕᐃᒃᑯᐊ ᓄᓇᑦᓯᓐᓂ 
ᕼᐊᒻᒪᓚᒃᑯᑦ ᐊᐱᖅᓱᖅᑕᐅᑲᓐᓂᓂᐊᕐᒪᑕ ᑖᒃᑯᐊ 
ᓈᓴᐅᑎᖏᓐᓂᒃ ᐱᔪᒪᓂᐊᕐᒪᑕ ᐃᒡᓗᐃᑦ ᐃᓂᖏᑕ 
ᓈᓴᐅᑎᖏᓐᓂᒃ ᑖᓐᓇ ᑎᑎᕋᖅᑕᐅᕕᖓᓐᓂ 
ᑕᐃᒃᑯᐊ ᑭᓇᒃᑯᓐᓄᑦ ᐱᒋᔭᐅᓪᓚᑦᑖᕐᓂᖏᓐᓄᑦ 
ᐅᖃᖅᓯᒪᓚᐅᕐᓂᖏᓐᓄᑦ ᑕᐃᒃᑯᐊ ᑐᔫᑕᐅᓚᐅᖅᑐᑦ.  

ᑐᑭᓯᑦᑎᐊᕈᒪ ᖃᐅᔨᑎᓂᐊᖅᐸᒋᑦ ᑲᑎᒪᓂᑦᑎᓐᓂ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓂᖅ ᐅᖃᐅᓯᒃᑯᑦ. 
ᑭᒡᒐᑐᖅᑐᖅ ᓇᓄᓕᒻᒧᑦ.  
 
ᐊᐱᖅᑯᑦ 007 - 3(3): ᐃᓪᓗᓕᒑᕐᔪᒻᒥᑦ 

ᓯᕐᓗᐊᓕᐅᕐᓂᖅ ᖃᖓᑕᓲᒃᑯᕕᖓᓂᑦ 
(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑏ, ᐊᒃᓱᐋᓗᒃ ᒫᓃᓐᖑᐊᑕᖅᓯᓐᓇᕋᒪ 
ᐊᐱᖅᓱᕈᓐᓇᕋᒪ ᑕᒫᓃᓪᓗᖓ. 
 
>>ᐃᓪᓚᖅᑐᑦ  
 
>>ᐸᑦᑕᑐᖅᑐᑦ  
 
ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓᓄᑦ.  
 
ᐊᕐᕌᓂ ᐊᐅᔭᐅᑎᓪᓗᒍ ᐃᒡᓗᓕᒑᕐᔪᒻᒥᐅᑦ 
ᓯᕐᓗᐊᓕᐅᕋᓚᖓᓚᐅᖅᓯᒪᒐᓗᐊᕐᒪᑕ 
ᓄᓇᓯᐅᑎᒃᑯᕕᔅᓴᒥᒃ, ᑕᐃᓐᓇ 
ᓄᓇᓯᐅᑎᒃᑯᕕᔅᓴᐅᓂᐊᖅᑐᖅ ᓴᓇᕕᔅᓴᖓ 
ᐊᑐᐃᓐᓇᐅᓚᐅᓐᖏᒻᒪᑦ. ᐊᓪᓛᑦ ᑖᓐᓇ 
ᑮᓇᐅᔭᖅᑐᕈᑎᔅᓴᖏᓐᓂᒃ ᓴᓇᔭᐅᓂᖓᓄᑦ 
ᐊᑐᐃᓐᓇᐅᓐᓂᕋᑎᑦ. ᒥᓂᔅᑕᐅᑉ ᑐᒡᓕᐊ 
ᖃᕋᓴᐅᔭᒃᑯᑦ ᑎᑎᕋᕐᕕᒋᓚᐅᕐᒥᔭᕋᓗᐊᕋ 
ᑭᐅᔭᐅᓚᐅᓐᖏᓐᓇᒪ ᓱᓕ ᐅᓪᓗᒥᒧᑦ. ᒥᓂᔅᑕ 
ᐊᐱᕆᔪᒪᒐᒃᑯ, ᑐᓴᖅᑎᒍᓐᓇᐱᓐᖓ 
ᖃᓄᐃᓕᖓᓕᕐᒪᖔᖅ ᑕᐃᓐᓇ ᓄᓇᓯᐅᒻᒧᑦ 
ᑐᐊᐸᓕᕆᔾᔪᑎᒧᑦ ᓄᓇᓯᐅᑎᒃᑯᕕᔅᓴᖅ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓄᓪᓗ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑏ, ᒫᓐᓇ 
ᐅᑎᕐᕕᒋᒋᐊᖃᕐᓂᐊᖅᑕᕋ ᓇᓄᓕᒻᒧᑦ ᒪᓕᒐᓕᐅᖅᑎ  

ᓇᓗᓇᐃᖅᑐᕈᓐᓇᖏᓐᓇᒃᑭᑦ ᑕᐃᓐᓇ 
ᓄᓇᓯᐅᑎᒃᑯᕕᔅᓴᖅ ᒥᔅᓵᓄᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᖃᐅᔨᒋᐊᓚᐅᕐᓗᓂᐅᒃ. (ᑐᓵᔨᑎᒎᕈᓐᓃᖅᑐᖅ) 
ᐊᐱᖅᓱᕐᓂᖅ. ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᐊᐱᖅᑯᑦ 008 - 3(3): ᓇᐅᔮᓂᑦ ᐃᓄᓕᕆᔨ 
(ᓂᓐᖓᖅ) 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᒥᓂᔅᑕ ᑰᓕ.  
 
ᐅᖃᖅᑎᑦᑎᔩ, ᐊᕐᕌᒍᒐᓚᐅᓕᖅᑎᓪᓗᒌᓛᒃ 
ᑕᕝᕙᓃᖃᑕᐅᓯᒪᓕᕋᒪ ᐊᕐᕌᒍ ᐅᖓᑖᓄᑦ, ᑖᒃᑯᐊ 
ᑐᓴᒐᒃᓴᑦ ᐱᓯᒪᒐᒃᑭᑦ ᑎᑎᕋᖅᓯᒪᔪᑦ 
ᐃᓄᓕᕆᔨᒃᑯᓐᓄᑦ ᐊᐱᕆᔪᒪᒐᒪ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐃᓄᓐᓂᑦ 
ᑎᑎᕋᕐᕕᐅᓚᐅᕋᒪ ᓇᐅᔮᓂᒎᖅ ᖁᕕᐊᓱᕝᕕᐅᑉ 
ᓯᕗᐊᒍᑦ ᐃᑲᔪᕐᓂᖃᑦᑎᐊᕋᓗᐊᕐᒪᓐᖒᖅ ᑕᒪᒃᑯᓄᖓ 
ᐊᒃᓱᕈᓐᓇᖅᑐᒃᑰᖃᑦᑕᖅᑐᓄᑦ, ᑕᒪᒃᑯᓄᖓ 
ᖃᓪᓗᓈᓄᖅᑲᐃ social problems ᐊᒻᒪᓗ 
ᑕᒪᒃᑯᓄᖓ ᖁᐊᖅᓵᓇᖅᓯᓂᐊᓵᖅᑎᓪᓗᒋᑦ, ᓲᕐᓗ 
ᐃᓄᓕᕆᔭᐅᓂᕐᒧᑦ ᐃᑲᔪᕐᓂᖃᕐᖢᓂ. 
 
ᐊᐱᕆᔪᒪᔭᕋ ᓇᐅᔮᓂᑦ ᐊᔪᖅᓴᖅᑐᓕᕆᔩᑦ 
ᖃᓄᐃᒃᓴᖏᒻᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎ ᑐᕌᖓᔪᖅ 
ᒥᓂᔅᑑᔪᒧᑦ ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

30

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᓇ ᐊᐱᖅᑯᑎᒋᔭᐅᔪᖅ 
ᑐᑭᓯᑦᑎᐊᕆᐊᒃᑲᓐᓂᕈᒪᔭᕋᔨ ᓄᖅᑲᖅᖢᓂ 
ᐊᐅᓪᓚᖅᑐᕕᓂᐅᒻᒪᖔᑦ. ᑖᓐᓇ ᓄᖅᑲᕐᖢᓂ 
ᐊᐅᓪᓚᖅᑐᕕᓂᐅᑉᐸᑦ, ᑕᐃᒪᓕ ᓇᓗᓇᖏᒻᒪᑦ 
ᑕᐃᑰᓇ ᐱᒡᒍᓴᐅᖅᔪᐊᖅᑕᐅᓕᕋᔭᕆᓪᓗᓂ. 
 
ᐊᒻᒪ ᑕᐃᒃᑯᐊ ᐅᖃᐅᓯᕆᓚᐅᖅᑕᒃᑲ 
ᐊᐱᖅᑯᑎᐊᖅᑎᓪᓗᒋᑦ ᐱᓇᓱᐊᕈᒻᓯᐅᓚᐅᖅᑐᒥᑦ 
ᐃᓄᓕᕆᔨᒃᑯᑦ ᖃᓄᖅ ᐱᖃᑦᑕᖅᐹᓚᑎᓪᓗᒋᑦ. ᑕᐃᒪ 
ᒫᓐᓇ ᐊᐱᖅᓱᖅᑕᐅᔪᖃᕐᒪᑦ 40 ᐅᖓᑖᓃᒃᖢᑎᑦ 
ᑖᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑕᐃᒃᑯᐊ 
ᐃᓚᒋᔭᐅᑐᐃᓐᓇᕆᐊᓖᑦ.  
 
ᑐᑭᓯᑦᑎᐊᓂᐊᖅᐳᖓ. ᐃᒻᒪᖄᓗ ᐃᑲᔪᕈᓐᓇᕈᕕᓐᖓ 
ᓄᖅᑲᕕᓪ<ᑖᖅᑐᓂ ᓄᖅᑲᕐᒪᖔᑦ. ᐊᒻᒪ 
ᖃᐅᔨᒍᓐᓇᓂᐊᕐᖢᓇ ᐱᓕᕆᕕᒐᓂ 
ᓄᖅᑲᖅᑐᕕᓂᐅᑉᐸᑦ ᖃᓄᐃᔾᔪᑎᒋᓂᐊᖅᑕᖓ 
ᐅᖃᐅᑎᒃᑲᓐᓂᕈᓐᓇᓂᐊᖅᐸᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐃᓚᒋᐊᕈᑎ, 
ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇᒎᖅ 
ᖁᕕᐊᓱᕝᕕᐅᑉ ᓯᕗᐊᒍᑦ ᐊᐅᓪᓚᓚᐅᕐᒪᑦ. ᐊᒻᒪᓗᒎᖅ 
ᑕᒪᓐᓇ ᓴᓇᔭᖓ ᐅᒃᑯᐃᕐᒪᑦ 
ᐆᑦᑐᑲᓐᓂᓚᐅᖅᑑᒐᓗᐊᖅ. ᐅᖃᐅᑎᔭᐅᓚᐅᓐᒪᓐᖒᖅ 
ᓴᓇᔪᒪᔭᐃᑦ ᑖᓐᓇ ᐃᓂᖃᓂᐊᓕᑦᑐᖅ. ᑕᐃᒪᓐᓇᒎᖅ 
ᐅᖃᐅᑎᔭᐅᓚᐅᕐᒪᑦ. 
 

ᐃᒻᒪᖃ ᐊᐱᕆᓂᐊᖅᑕᕋ, ᐊᐱᖅᓱᖅᓲᔭᕈᒪᖏᓇᒃᑯ 
ᑖᑦᓱᒧᖓ, ᑐᓴᕈᓂᖃᐃ ᐆᒪ ᐃᓪᓗᕐᔪᐊᑉ ᐃᓗᐊᓂ 
ᑐᑭᓯᑎᑦᑎᔪᓐᓇᓂᐊᖅᑐᖅ ᓇᓃᓕᕐᒪᖔᑦ ᑕᒪᓐᓇ 
ᐃᓄᓕᕆᔨᖃᕈᒪᓂᖅ ᓇᐅᔮᓂᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᑖᑦᓱᒧᖓ 
ᒥᓂᔅᑑᔪᒧᑦ ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᑐᑭᓯᔪᓐᓇᓂᐊᖅᑕᕋ ᖃᓄᐃᓕᖓᓪᓚᑖᕐᒪᖔᑦ. 
ᐃᒻᒪᖄᓘᓐᓃᑦ ᑎᑎᕋᕐᕕᒋᓂᐊᖅᐸᒋᑦ ᐊᒻᒪ ᐊᔾᔨᖏᑦ 
ᑕᕝᕗᖓ ᑲᑎᒪᔨᐅᖃᑎᓐᓄᑦ ᓴᖅᑭᑦᑐᓐᓇᓂᐊᖅᑕᒃᑲ 
ᑕᐃᓐᓇ ᑐᑭᓯᑦᑎᐊᓚᐅᕐᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖄ 
ᐊᖏᕋᐅᓂᐊᓵᖅᑎᓪᓗᑕ, ᒫᓐᓇ ᑲᑎᒪᒐᑦᑕ, 
ᑭᓱᒥᑭᐊᖅ ᑲᑎᒪᔪᒍᓂᓐᓇ… ᐱᖓᔪᐊᑦ ᑲᑎᒪᓂᕐᒥ. 
ᐱᐊᓂᓐᓂᐊᓵᖅᑎᓪᓗᒍᖃᐃ 
ᑐᑭᓯᑎᑦᑐᓐᓇᓂᐊᖅᐹᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᑯᓂᐅᖏᑦᑐᖅ ᖃᐅᔨᓂᐊᖅᑰᖅᑕᕗᑦ ᑖᓐᓇ 
ᖃᓄᐃᓕᖓᓪᓚᑖᕐᒪᖔᑦ. ᐊᒻᒪᓗ ᑕᐃᒃᑯᐊ 
ᐱᓂᐊᕐᓂᐊᑕᒃᑲ ᑲᔪᓯᒋᐊᕐᓂᐊᐸᒃᑲ, 
ᑎᑎᕋᕐᕕᒋᓗᑎᓪᓗ ᓴᖅᑭᓂᐊᖅᐸᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᕿᑭᖅᑖᓘᑉ 
ᓂᒋᐊᓄᑦ. 

ᐊᐱᖅᑯᑦ 009 - 3(3): ᓴᕕᕋᔭᖃᖅᑐᑦ 

ᐊᖅᑯᓵᕐᕕᖃᖅᑐᑦ ᐆᒻᒪᖅᑯᑎᓄᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓄᑦ ᐊᐱᕆᓂᐊᕋᒪ.  
 
ᐅᔾᔨᕆᖃᑦᑕᖅᓯᒪᒐᒃᑯ ᐊᕐᕌᒎᑉ ᒪᕐᕉᒃ ᐃᓗᐊᓂ 
ᓂᐊᖁᓐᖒᒨᕋᐃᒐᒪ ᐱᖓᓱᑦ ᑕᐃᒃᑯᐊ ᑕᒫᓂᖅᑭᔪᑦ 
ᓴᕕᕋᔭᖃᖅᑐᑎᑦ ᐊᖅᑯᓵᕐᕕᖃᖅᑐᑎᑦ ᐆᒻᒪᖅᑯᑎᓄᑦ.  
ᑕᒫᓂᖅᑭᔪᑦ. ᐊᐱᖅᑯᑎᒐᓕ: ᑖᒃᑯᐊ ᑭᓱᒨᒻᒪᖔᑕ 
ᑖᒃᑯᐊ ᐱᖓᓱᑦ? ᑕᐃᑲᓃᓕᖅᑐᑦ ᐊᕐᕌᒍᓂ ᒪᕐᕉᓐᓂ 
ᐱᖓᓱᓂᓪᓘᓐᓃᑦ. ᑖᒃᑯᐊ ᐊᑭᒃᑐᔫᓪᓗᑎᑦ 
ᐅᖁᒪᐃᓕᖅᑯᑕᐅᑐᐃᓐᓇᖅᑳᑦ ᐅᐊᔭᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᖃᐅᒻᒪᖅᑯᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 
ᓇᓚᐅᑦᑖᑎᐊᖅᑐᐊᓘᕗᑎᑦ.  
 
ᖃᓄᑭᐊᖅ, ᐅᖃᖅᑏ. ᑕᒪᒃᑯᓂᖓ ᖃᐅᔨᒪᖏᓐᓇᒪ. 
ᓇᐸᕈᑕᐃᑦ ᐅᐊᔭᒧᑦ ᐊᖅᑯᓵᕐᕕᐅᖃᑦᑕᖅᑐᑦ 
ᓴᕕᕋᔭᑯᑦᓱᕈᓗᐃᑦ ᑕᐃᒃᑯᐊ ᖃᓄᐃᓕᖓᒻᒪᖔᑕ. 
ᑐᑭᓯᑐᐊᕈᒪ ᐅᖃᐅᑎᓂᐊᖅᐸᕋ 
ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᐊᐱᖅᑯᑎᒧᑦ, 
ᕿᑭᖅᑖᓘᑉ ᓂᒋᐊᓄᑦ. 
 
ᓯᐊᓪ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕋᒍ 
ᒪᕐᕉᒃ ᐊᓂᒍᖅᓯᒪᓕᖅᑑᒃ ᖁᓪᓕᒃᑯᑦ 
ᑎᑭᓴᐃᓚᐅᖅᓯᒪᒻᒪᑕ 15 KV ᐊᑐᖅᑕᐅᔪᔅᓴᓂᒃ 
ᐆᒻᒪᖅᑯᑎᖃᕈᓐᓇᖅᑐᓄᑦ. ᐊᐱᖅᑯᑎᒐᓕ 
ᖃᑦᓯᑐᕐᓂᖅᑲ ᐊᒻᒪ ᖃᓄᐃᓕᖓᕙ? 
ᐋᖅᑭᑦᑕᐅᓚᐅᖅᓯᒪᖏᑦᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᖁᓪᓕᖅ 
ᖃᐅᒻᒪᖅᑯᑎᓕᕆᔨᒃᑯᖏᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓐᓇᑎᒋ 
ᖃᐅᔨᒪᑎᒋᖏᓐᓇᒪ, ᖃᐅᔨᒋᐊᓚᐅᕐᓗᒍ 
ᑭᐅᓛᖅᐸᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᖃᐅᔨᒋᐊᓚᐅᕐᓗᓂᐅ 
ᑭᐅᓛᖅᑕᖓ ᑖᓐᓇ ᐱᔭᕇᕐᒪᑦ. (ᑐᓵᔨᑎᒎᕈᓐᓃᖅᑐᖅ) 
ᐅᖃᐅᓯᒃᑯᑦ ᐊᐱᖅᓱᕐᓂᖅ. ᑭᒡᒐᑐᖅᑐᖅ ᐊᒥᑦᑐᒧᑦ. 
 
ᐊᐱᖅᑯᑦ 010 - 3(3): 

ᑲᑎᒪᕕᔾᔪᐊᕐᓂᐅᓂᐊᖅᑐᖅ ᐃᓄᐃᑦ 
ᑭᒃᑰᓂᖏᓐᓂᑦ (ᑕᐹᖅᔪᒃ) 

 
ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪ 
ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑐᒋᔭᐅᔪᖅ 
ᐃᓕᖅᑯᓯᓕᕆᔨᒃᑯᓐᓄ ᑖᓐᓇ ᑐᓴᖅᑎᑦᓯᖅᑲᐅᒻᒪᑦ 
ᑲᑎᒪᔪᖃᓛᕆᐊᒃᓴᖓᓂ ᒫᑦᓯ 1-ᒥ 3 -ᒧᑦ.  
 
ᐅᖃᖅᑎᑦᓯᔩ, ᑐᑭᓯᑦᓯᐊᕈᒪᔭᕋᓗᐊᕋ ᓱᒧᓪᓚᕆ 
ᐱᔨᔾᔪᑎᖃᕐᓂᐊᕐᒪᒑᖅ ᑖᓐᓇ ᑲᑎᒪᓂᐅᓂᐊᖅᑐᖅ 
ᐃᓄᒃᑎᑐᑦ ᑎᑎᕋᖅᓯᒪᓂᖓ ᐃᓄᖕᓂ ᐅᓪᓗᒥ 
ᐃᓕᖅᑯᓯᐅᓕᖅᑐᒧᑦ ᑲᑎᒪᓂᐅᓂᐊᖢᓂ. ᖃᓪᓗᓈᑐᑦ 
ᑎᑎᕋᖅᓯᒪᓪᓗᓂ ᐃᓄᐃᑦ ᐃᒪᓐᓇ 
ᑕᐅᒃᑐᖃᕐᓂᖏᓐᓂᓪᓗ ᐱᐅᓯᖏᓐᓂᒡᓗ 
ᑲᑎᒪᓂᐅᓂᐊᖅᖢᓂ ᓇᓕᐊᒡᓄ ᑖᓐᓇ ᑐᕌᖓᓂᐊᐸ, 
ᐃᓄᒃᑑᖓᔪᒥ ᑎᑎᖅᑲᖏᒃᑎᒍᑦ ᐅᒡᕙᓘᓐᓃᑦ 
ᖃᒡᓗᓈᑑᖓᔪᖅ ᑕᐃᓐᓇ ᑎᑎᖅᑲᖓ 
ᒪᓕᒃᑕᐅᓂᐊᖅᐳᖅᓗ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᐅᔪᖅ 
ᑐᕌᖅᑎᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄ ᒥᓂᔅᑑ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᖁᔭᓐᓇᒦᒃ ᐊᓐᓄᕌᖃᑎᒐ ᑖᒃᑯᓂᖓ  

ᐅᔾᔨᖅᓱᖅᓯᐊᕐᒪᑦ. ᑖᒃᑯᐊ ᐊᑐᖅᑕᐅᓂᐊᖅᑐᑦ 
ᑕᐃᒪᐃᓕᖓᔪᑦ ᐃᓄᐃᑦ Identity Today 
Conference ᖃᓪᓗᓈᑎᑐᑦ.  
 
ᐃᓄᐃᑦ ᐅᓪᓗᒥ ᖃᓄᖅ ᐃᓕᖅᑯᓯᖃᓕᕐᒪᖔᑕ 
ᑕᒪᑐᒥᖓ ᐱᓪᓗᐊᑕᖃᕐᓂᐊᖅᑐᐃᑦ, ᑖᒃᑯᐊ 
ᐅᖃᐅᓯᕆᖅᑲᐅᔭᒃᑲ ᐱᔾᔪᑎᒋᔭᐅᓪᓚᕆᓐᓂᐊᖅᑐᑦ 
ᐊᖏᕐᕋᒥ ᐃᓚᖃᖃᑎᒌᓐᓂᖅ, ᖃᑕᙳᑎᒌᓐᓂᖅ 
ᐊᖓᔪᖅᑳᖃᕐᓂᖅ, ᕿᑐᕐᖓᖃᕐᓕᕐᓘᓃ, ᐊᐃᑉᐋᕐᒥ 
ᐱᖃᑎᖃᑦᑎᐊᕐᓂᖅ, ᐃᒻᒥᓃᖅᑎᑦᑕᐃᓕᒪᓂᕐᒥ 
ᐊᒻᒪᓗᑦᑕᐅᖅ ᐃᓕᖅᑯᓯᑐᖃᐃᑦ ᒪᓕᒐᑐᖃᐃᑦ ᐊᒻᒪ 
ᐱᖁᔭᑐᖃᐃᑦ ᑕᒪᒃᑯᓂᖓ 
ᐱᔾᔪᑎᖃᓪᓗᐊᑐᐃᓐᓇᖅᑐᑦ. ᑖᒃᑯᐊ ᐃᓐᓇᑐᖃᐃᓪᓗ 
ᒪᒃᑯᒃᑐᐃᓪᓗ ᐋᔩᖃᑎᒌᓪᓗᑎ, ᑲᑎᒪᑎᒡᓗᒋᑦ, 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑦ 
ᐊᐱᖅᑯᑎᒧᑦ, ᐊᒥᑦᑐᒧᑦ ᑭᒡᒐᑐᖅᑎ. 
 
ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 
ᑕᕙᓃᓛᒃ ᑎᑎᕋᖅᓯᒪᒻᒪ, 2003-ᒥ ᑕᐃᒪ 
ᑲᑎᒪᔪᖅᑕᖃᓚᐅᖅᓯᒪᓐᓂᖅᖢᓂ 
ᑲᑎᒪᔪᖃᕐᓂᐊᕐᓕᓂᖓᓂᓪᓗ ᑖᒃᑯᐊ 
ᐃᓚᒌᓐᓂᕐᒧᓪᓗ ᐃᓚᔭᕇᕐᓂᕐᒧᓪᓗ 
ᐱᓂᖅᓱᐅᓗᐊᖅᑐᖅᓴᐅᔪᕐᖏᓛ ᑖᓐᓇ ᐃᓛᒃ 
ᑐᑭᓯᔪᒪᒻᒪᕆᖅᑲᐅᒐᒃᑯ ᖃᓄᐃᓕᖓᓪᓚᕆᒃᑐᒥᒃ 
ᖃᐅᒃᐸᖅᑲᐃᖏᒃᑯᐊ ᐱᒋᐊᕐᓂᐊᖅᑐᓐᓇᐃ? March 
1-ᖑᓂᐊᖅᑲᐅᒻᒪᑦ ᐃᓛᒃ ᑲᑎᒪᓂᐊᖅᑎᓪᓗᒋᑦ.  
 
ᐅᖃᖅᑎᑦᑎᔩ ᑖᒃᑯᐊᖃᐃ 
ᑲᑎᒪᔾᔪᑕᐅᕌᓪᓚᓚᐅᖅᑎᓪᓗᒋᑦ ᑲᑎᒪᔾᔪᑎᒥᓂᕐᓂ 
ᓴᖅᑮᔪᓐᓇᕈᒫᖅᐳᖅ. ᑖᑦᓱᒪ ᐃᒡᓘᑉ ᐃᓗᐊᓄ. ᐅᓇ 
ᐱᔾᔪᑎᒋᓗᐊᖅᖢᒍ ᓯᕗᓂᒃᑎᓐᓂ ᑕᒪᓐᓇ 
ᐃᒻᒥᓃᖅᑕᐃᓕᒪᑎᑦᑎᓂᖅ 
ᐅᖃᐅᓯᐅᕕᒡᔪᐊᖃᑦᑕᖅᓯᒪᐃᓐᓇᕐᒪᑦ ᐊᒻᒪᓗ 
ᐃᓛᑎᒍᑦ ᐊᔭᐅᕆᒻᒪᕆᑉᐸᒃᑲᓗᐊᕋᑦᑕ ᑕᒪᒃᑯᐊ 
ᐃᓄᑦᑎᐊᕙᙳᖅᓴᐃᓂᕐᒥᖔᖅ ᑕᒪᓐᓇ 
ᑐᑭᖃᕆᐊᖃᕐᓂᖓᓂ ᑕᒪᒃᑯᐊ  

ᐊᑲᐃᓪᓕᐅᕈᑕᐅᕙᑦᑐᑦ ᓵᙵᓂᖅᓴᐅᖔᓗᑎ 
ᑕᒪᒃᑯᐊ ᐃᓅᓯᒧᑦ ᐋᖅᑭᒃᑭᓯᒪᔾᔪᑎᒃᓴᐃᑦ 
ᐊᒃᓱᕈᖅᑕᐅᓂᖅᓴᐃᔭᕆᐊᖃᕐᒪᑕ ᑖᓐᓇ 
ᐊᒃᓱᕈᐃᓐᓇᐸᒃᑲᑦᑎᒍ ᑕᒪᓐᓇᖃᐃ 
ᐃᓱᒪᒋᔭᐅᒃᑲᓐᓂᕈᓐᓇᖅᑐᖅ ᑕᒪᒃᑯᓂᖓ 
ᐃᒻᒥᓃᖅᑕᐃᓕᒪᑎᑦᑎᓂᖅ.  
 
ᓲᕐᓗ ᐊᒃᓱᕉᑕᐅᖔᕐᓗᓂ ᐃᓄᒃᑎᐊᕙᙳᖅᓴᐃᓂᖅ 
ᑖᓐᓇ ᐊᒃᓱᕉᑕᐅᓂᖅᓴᐅᖔᕈᓂ ᑕᒪᓐᓇ 
ᑐᑭᖃᕐᓂᖅᓴᐅᔪᓐᓇᒪᑦ ᑕᒫᓂ ᓄᓇᕗᒻᒥᐅᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄᓛ ᑖᓐᓇ ᐅᑉᐱᕆᑦᑎᐊᖅᑕᕋ ᑕᐃᒫᒃ 
ᐅᖃᓪᓚᓐᓂᖓ ᐃᓄᑦᑎᐊᕙᙳᓴᔭᕆᐊᖃᕐᓂᕐᒥ 
ᑕᒫᓂ ᓄᓇᑦᑎᓂ, ᐊᒻᒪ ᑕᐃᒃᑯᐊ ᐱᐅᓂᒥᓂᖏᑦ 
ᓯᕗᓕᑦᑕ ᑕᓱᖅᑕᐅᒋᐊᒃᑲᓐᓂᕆᐊᖃᕐᓂᖏᑦ ᐋ, 
ᐱᒋᐊᒃᑲᓐᓂᕆᐊᖃᕋᑦᑎᒍ.  
 
ᐄ, ᑕᐃᒃᑯᐊ ᐊᐱᖅᑯᓯᕆᔭᖓ ᑲᑎᒪᔾᔪᑎᒥᓃᑦ 
ᓴᖅᑭᑦᑐᓐᓇᕐᒪᖔᑎᒍᑦ, ᐄ ᐊᑐᐃᓐᓇᕈᖅᓯᒪᓕᖅᐸᑕ 
ᓴᖅᑭᑦᑐᓐᓇᓛᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑑ. ᐊᐱᖅᓱᕐᓂᖅ. 
ᐅᖃᐅᓯᒃᑯᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐊᐱᖅᑯᑦ 011 - 3(3): ᐊᐅᓪᓚᕈᔾᔨᔩᑦ 

ᓇᓪᓕᐅᒃᑯᒫᖃᐅᑎᒋᕙᑦᑕᖓᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, 
ᐅᖃᖅᑎᑦᓯᔩ ᐊᐱᖅᑯᑎᒋᓂᐊᖅᑕᕋ ᒥᓂᔅᑐᖏᓄᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ.  
 
ᐲᖅᑕᐅᓚᐅᖅᑎᓪᓗᒍ Bill 50 ᓄᓇᕗᒻᒥ 
ᐊᐅᓪᓚᕈᔾᔨᔩᑦ ᓇᓪᓕᐅᒃᑯᒫᖃᐅᑎᒋᕙᑦᑕᖓᑦ 
ᑮᓇᐅᔭᖅᑖᕐᕕᒃ ᒪᓕᒐᖅ  

ᓇᓗᓇᐃᖅᓯᔪᓐᓇᖅᑳ ᒥᓂᔅᑕ? ᑭᒃᑯᑦ ᑲᒪᒋᔭᖃᖅᑲᑦ  
ᐊᐅᓪᓚᕈᔾᔨᔨᕗᑦ ᓇᓪᓕᐅᒃᑯᒫᖃᐅᑎᑦᓴᖏᓐᓂ ᑭᒃᑯᑦ 
ᑲᒪᕙᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎ ᑐᕌᖓᔪᖅ 
ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᒋᔭᖓᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩᑦᑕᐅᖅ ᖁᔭᓐᓇᒦᖅᑲᕋ 
ᐊᐱᕆᕋᑖᖅᑕᕋ ᒪᓕᒐᓕᐅᖅᑎ. ᑕᐃᓐᓇ 
ᐲᖅᑕᐅᓚᐅᕐᓂᖓ ᐱᖁᔭᖅ, ᒪᓕᒐᖅ ᐊᐅᓪᓚᕈᔾᔨᔨ 
ᓄᓇᕗᒻᒥ ᓇᓪᓕᐅᒃᑯᒫᖅᑖᕈᑎᒋᕙᑦᑕᖓᑦ. 
ᐃᓱᒪᓚᐅᕋᑦᑕ ᒥᓂᔅᑕᐅᔪᑎᒍᑦ ᑲᑎᒪᔨᐅᔪᑎᒍᑦ 
ᑖᒃᑯᐊ ᐊᑐᖅᑕᐅᓚᐅᖅᓯᒪᓐᖏᓐᓂᖏᓐᓄᑦ 
ᑕᐃᒪᐃᓕᖓᑐᐃᓐᓇᓚᐅᕐᒪᑕ. ᑕᐃᒃᑯᐊ ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᑦ ᐊᖅᑯᑎᐅᒐᔪᒻᒪᑕ 
ᓇᓪᓕᐅᒃᑯᒫᖅᑖᕈᒪᔪᓄᑦ ᐳᓚᕋᖅᑐᓕᕆᓂᕐᒥᑦ 
ᐊᑭᑭᓐᓂᖅᓴᐅᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ. ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ. 
ᑭᒡᒐᑐᖅᑎ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑭᐅᒐᕕᑦ ᑕᐃᒃᑯᐊ ᐊᐅᓪᓚᕈᔾᔨᔩᑦ ᓄᓇᕗᒻᒥᑦ 
ᓄᓇᕗᑦ ᐳᓚᕋᖅᑐᓕᕆᔨᒃᑯᑦ ᐊᓪᓚᕝᕕᖓᓐᓄᑦ 
ᖃᐅᔨᒋᐊᕈᓐᓇᖅᑑᑦ ᓇᓪᓕᐅᒃᑯᒫᖅᑖᕈᓐᓇᕐᒪᖔᑕ 
ᓂᐅᕕᕈᓐᓇᕐᒪᖔᑕ? ᖁᔭᓐᓇᒦᒃ.  
 
ᐅᖃᖅᑏ: ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑕᐃᒪᐃᑦᑑᓂᐊᖅᑐᑦ ᑕᐃᒫᒃ 
ᐋᖅᑭᔅᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ,  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᓱᓂᕐᒧᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᑖᒃᑯᐊ ᐃᖅᑲᓇᐃᔭᕐᕕᓯ ᐃᑲᔪᖃᑦᑕᖅᐹᑦ 
ᑮᓇᐅᔭᓂᒃ ᑕᐃᒪᓐᓇ ᓇᓪᓕᐅᒃᑯᒫᓄᑦ 
ᐊᑭᓕᐅᑎᖃᕐᓂᕐᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓚᖓᒍᑦ ᑕᐃᒪ ᑐᒃᓯᕋᕐᓂᖏᑦ ᒪᓕᓪᓗᒋᑦ 
ᑭᒃᑯᓪᓗ ᑐᒃᓯᕋᕐᓂᖏᑦ ᑕᒪᒃᑯᐊ 
ᑮᓇᐅᔭᖅᑖᖅᑎᑕᐅᒍᓐᓇᖃᑦᑕᖅᑐᑦ ᐃᒪᓐᓇ 
ᐸᕐᓇᐅᑎᒋᔭᐅᓯᒪᔪᓂᒃ ᐱᑕᖃᑐᐊᖅᐸᑕ 
ᖃᐅᔨᓴᖅᓯᒪᑐᐊᖅᐸᑕᓗ. ᑕᐃᒪᓐᓇᐃᑦᑐᓂᒃ 
ᐱᖃᖅᑐᑦ ᓇᒻᒥᓂᖅ ᐱᓕᕆᕝᕕᖃᕐᓂᕐᒧᑦ ᑕᐃᒪᓐᓇ 
ᑐᒃᓯᕋᐅᑎᖃᕈᓐᓇᖅᑐᑦ ᑖᒃᑯᓄᖓ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᑭᒡᒐᑐᖅᑎ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑕᐃᒪ ᑐᑭᓯᒋᐊᒃᑲᓐᓂᕈᒪᑐᓐᓇᖅᑐᖓ ᓇᓪᓕᐅᓐᓂᑦ 
ᒐᕙᒪᒃᑯᑦ ᑎᒥᖁᑎᒋᔭᖏᑦ ᐱᓕᕆᐊᖃᖃᑦᑕᖅᐸᑦ 
ᑕᒪᒃᑯᐊ ᐊᐅᓪᓚᕈᔾᔨᖃᑦᑕᖅᑐᑦ ᑕᐃᒪᓐᓇ 
ᓇᓪᓕᐅᒃᑯᒫᖃᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨᐅᔪᖅ 
ᐊᐱᕆᒻᒪᑦ. ᑖᒃᑯᐊ ᐊᐅᓪᓚᕈᔾᔨᖃᑦᑕᖅᑐᑦ ᒪᓕᒐᖓ 
ᒪᓕᓪᓗᒍ ᐃᒪᓐᓇ ᐃᓕᐅᕆᐊᖃᖃᑦᑕᕋᔭᕐᓂᖏᓐᓄᑦ 
ᑕᒪᒃᑯᐊ ᐊᐅᓪᓚᕈᔾᔨᖃᑦᑕᖅᑐᑦ 
ᒪᓕᒋᐊᖃᖃᑦᑕᕐᓂᖏᓐᓄᑦ. ᑕᐃᒪᓗ ᐱᖃᖅᑐᑕ 
ᐃᖅᑲᓇᐃᔭᕐᕕᑦᑎᓐᓂᑦ ᐳᓚᕋᖅᑐᓕᕆᓂᕐᒧᑦ 
ᒪᓕᒐᕐᓂᑦ ᒪᓕᖁᔨᖃᑦᑕᖅᑐᖅ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᓇᑦᑎᓕᒻᒧᑦ.  
 
ᐊᐱᖅᑯᑦ 012 - 3(3): ᐃᓄᑐᖃᐃᑦ 

ᐅᖃᕈᓐᓇHᐃᔪᑦ ᐅᖄᓚᓗᑎᒃ 
ᐃHᐅᒫᓗᑦᑎᑕᐅᒍᑎᒃ (ᐅᒡᔪᖅ) 

 
ᐅᒡᔪᖅ: ᖁᔭᓇᕐᓗᐊᖅᑯᑎᑦ, ᐅᖃᖅᑎᑦᑎᔩ. ᑖᓐᓇ 
ᒥᓂᔅᑕᐅᔪᖅ ᐃᓕᖅᑯᕼᐃᓕᕆᔨᒃᑯᓐᓄᑦ.  
 
ᐊᐱᕆᔪᒪᓪᓗᒍ ᑕᐃᓐᓇ ᑲᒥᓯᓇᖓ ᐅᕙᑦᑎᐊᖅ 
ᐅᖃᓪᓚᕼᐋᕐᖓᑦ ᐊᕙᑎᑦ ᑕᓪᓕᒪᑦ ᐃᓄᑐᖃᐃᑦ 
ᐅᖃᕈᓐᓇᕼᐃᔪᑦ ᑕᕝᕗᖓ ᐅᖄᓚᓗᑎᒃ 
ᐃᕼᐅᒫᓗᑦᑎᑕᐅᒍᑎᒃ, ᕼᐊᐱᖅᕼᐋᔭᐅᒍᑎᒃ. ᑕᐃᑲᓂ 
2009-ᒥ ᐱᒋᐊᖅᑐᓂ.  
 
ᑖᓐᓇ ᐊᒥᕼᐅᐊᖅᑎᒋᔪᖅ ᐅᖄᓚᕼᐃᒪᒻᒪᑕ 
ᐃᑲᔪᖅᑕᐅᔪᒪᓪᓗᑎᒃ ᐃᒥᖅᕼᐃᒪᔪᑦ ᐊᕐᓇᖅᑖᓵᖑᔪᑦ 
ᐃᕼᐅᒫᓗᑦᑎᑕᐅᔪᑦ ᖃᓄᖅᑑᕈᑎᒃᕼᐊᕚᓪᓕᒥᑦ 
ᐃᑲᔫᑎᖅᕼᐊᕚᓪᓕᕐᒥᑦ ᐃᕼᐅᒪᒃᕼᐊᒃᕼᐃᐅᖅᐱᕼᐄ? 
ᖁᔭᓇᖅᑯᑎᑦ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓐᓇᕐᓄᑦ 
ᐊᒻᒪᓗ ᐃᓕᖅᑯᓯᓕᕆᓂᕐᒧᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᐅᖄᓚᔪᓐᓇᖅᑎᑦᑎᓂᖅ 
ᐊᑐᐃᓐᓇᐅᑎᒐᓱᐃᓐᓇᖅᑕᕗᑦ ᑕᕝᕙᓂ ᒐᕙᒪᒃᑯᓐᓂᑦ 
ᐊᒻᒪᑦᑕᐅᖅ ᖃᓄᖅ ᐅᖃᖃᑎᖃᕈᒪᒻᒪᖔᑕ 
ᖃᐅᔨᒪᔪᒪᖃᑦᑕᖅᑕᕗᑦ.  

ᖃᐅᔨᒪᓇᓱᐃᓐᓇᖅᑕᕗᓪᓗ ᖃᑦᑎᐊᖅᑎᖅᑐᓂᒃ 
ᐅᖄᓚᔪᖃᖅᐸᒻᒪᖔᖅ. ᒫᓐᓇ ᖃᓄᖅ 
ᐃᑲᔫᑕᐃᒃᑲᓐᓂᕈᓐᓇᕋᔭᕐᒪᖔᑕ 
ᐊᑦᑐᕈᑎᖃᕐᓂᐊᕐᒥᔪᖅ ᓇᓗᓇᓐᖏᑦᑐᖅ.  
 
ᑕᐃᒪ ᐱᕙᓪᓕᐊᓇᓱᑦᑐᖓ ᑕᒪᑐᒥᖓ 
ᐊᐱᖅᑯᓯᕆᔭᖓ ᐊᖏᖅᑕᕋᓗᐊᕗᑦ ᑭᓯᐊᓂ  
ᒫᓐᓇ ᐋᖅᑭᔅᓯᒪᔪᖃᓪᓚᑦᑖᕐᒪᖔᖅ 
ᐱᑕᖃᖅᑰᓐᖏᑦᑐᖅ ᓱᓕ. ᑕᒪᓐᓇ 
ᐸᕐᓇᐸᓪᓕᐊᑐᐃᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎ 
ᐊᐱᖅᑯᑎᒧᑦ. ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 
ᐅᒡᔪᖅ: ᖁᔭᓐᓇᕐᓗᐊᖅᐳᑎᑦ, ᐅᖃᖅᑎᑦᑎᔩ. ᐄ, 
ᓂᕆᐅᑦᑎᐊᖅᑯᖓ ᖃᓄᖅ 
ᓯᕗᒨᖅᐸᓪᓕᐊᕆᐊᔅᓴᑉᑎᓐᓂ ᐃᓐᓇᔅᓴᓪᓗ 
ᐊᖏᕐᕋᒃᓴᓪᓗ ᐱᑦᑎᐊᖏᑦᑕᐅᖃᑦᑕᕐᒪᑕ ᐃᓚᐃᑦ. 
ᑕᒪᕐᒥᐅᖏᑦᑑᒐᓗᐊᖅ. ᐅᖄᓪᓚᕙᓪᓕᐊᖃᑦᑕᑎᓪᓗᒋᑦ 
ᑕᐃᒪᓐᓇ ᐃᑲᔫᑎᔅᓴᕚᓪᓕᕐᓂᑦ ᓴᖅᑭᑐᔅᓴᓂᑦ 
ᓂᕆᐅᑦᑎᐊᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᐃᓐᓇᕐᓄᑦ 
ᑭᒡᒐᑐᖅᑐᓄᑦ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓛᒃ, ᑕᒪᒃᑯᐊ ᑕᐃᒪ 
ᐱᑦᑎᐊᖅᑕᐅᖃᑦᑕᖏᑦᑐᑦ ᓯᕐᓂᕆᓇᖅᐸᒻᒪᑕ 
ᐊᒻᒪᑦᑕᐅᖅ ᐃᑲᔪᕈᒥᓇᖅᐸᑦᑐᑎᑦ. ᑭᒃᑯᑐᐃᓐᓇᕐᓂᑦ 
ᐃᑲᔪᖅᑕᐅᔪᒪᔪᑦ ᐅᖃᖅᑕᐃᓕᖃᑦᑕᓐᖏᓚᐅᕐᓕᑦ 
ᐃᓐᓇᐃᑦ ᓇᒧᑐᐃᓐᓇᖅ ᑕᕝᕗᖓᓗ 
ᐅᖄᓚᑦᑕᐃᓕᖃᑦᑕᖏᓪᓗᑎᑦ.  
 
ᑕᐃᒪ ᐸᓂᑲᑦᑖᖅᑎᑕᐅᓯᒪᒻᒪᑕ ᐃᕐᖑᓯᖅᑖᖅᓯᒪᒻᒪᑕ 
ᑕᐃᒃᑯᓇᓐᖓᑦ ᓄᓇᕗᑦ ᑐᓐᖓᕕᒃᑯᓐᓂᑦ 
ᐃᓐᓇᑐᖃᐅᓂᕋᖅᑕᐅᔪᓂᑦ ᐅᖄᓚᐅᑎᖏᓪᓗ 
ᑕᐃᒃᑯᓄᖓ ᑎᑎᕋᖅᓯᒪᓪᓗᑎᑦ. ᑕᐃᒃᑯᐊ 
ᐊᑐᖅᑕᐅᓗᑎᒃ ᐃᓐᓇᐃᑦ 
ᐅᖄᓚᑦᑕᐃᓕᖃᑦᑕᖏᑦᑎᐊᕐᓕᑦ ᑕᕝᕗᖓ  

ᐊᑐᐃᓐᓇᐅᑎᑦᑕᑎᓐᓄᑦ. ᑭᓯᐊᓂ ᒫᓐᓇ 2011-
ᖑᑎᓪᓗᒍ ᐅᑭᐅᖓᓂ ᐅᓛᖏᓐᓇᒃᑯᑦ 
ᐊᑐᕈᓐᓇᖅᑎᑕᕋᓗᐊᕗᑦ ᑖᓐᓇ ᐅᖄᓚᐅᑦ 
ᒫᓐᓇᐅᑲᐃᓐᓇᕐᓂᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓂᖅ ᐅᖃᐅᓯᒃᑯᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐊᐱᖅᑯᑦ 013 - 3(3): ᓄᓇᕗᒻᒥ 

ᐸᕐᓇᐅᑎᒋᔭᐅᓯᒪᔪᒥᒃ ᑲᑐᔾᔨᖃᑎᒌᓐᓂᕐᒧᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᔭᕋ ᑐᕌᖅᑐᖅ ᒥᓂᔅᑕᒧᑦ ᓄᓇᓕᖕᓂ 
ᒐᕙᒪᐅᔪᓄᑦ ᐱᔨᑦᓯᖅᑎᒃᑯᓐᓄᑦ.  
 
ᐅᖃᖅᑏ, ᑲᒥᓯᓇ ᐅᖃᐅᓯᕐᖓᐅᑎᖃᖅᑎᓪᓗᒍ 
ᐅᖃᐅᓯᖃᖅᑲᐅᒻᒪᑦ ᓄᓇᕗᒻᒥ ᑕᐃᒪᓐᓇ 
ᐸᕐᓇᐅᑎᒋᔭᐅᓯᒪᔪᒥᒃ ᑲᑐᔾᔨᖃᑎᒌᓐᓂᕐᒧᑦ. ᒥᓂᔅᑕ 
ᑖᓐᓇᖃᐃ ᑕᒪᓐᓇ ᐱᔾᔪᑎᒋᓪᓗᒍ 
ᖃᓄᐃᓕᐅᖅᐸᓪᓕᐊᓂᐊᕐᒪᖔᖅ?  
 
ᐅᖃᖅᑎ: ᖁᔭᓐᓇᒦᒃ.ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᖅᑲᓇᐃᔭᕐᕕᑉᐳᑦ 
ᐱᓕᕆᖃᑎᖃᕐᒪᑕ ᓱᓕ ᐃᓄᖕᓂᒃ ᐸᕐᓇᐅᑎᒋᔭᐅᔪᖅ 
ᐸᕐᓇᐸᓪᓕᐊᒐᓱᐊᖅᖢᒍ. ᓇᓪᓕᐊᖏᑦ ᓄᓇᓕᓐᓂ 
ᐅᖃᐅᓯᖃᕐᒪᖔᖅᐱᑦ ᖃᐅᔨᒪᓐᖏᓐᓇᒪ ᒫᓐᓇᐅᔪᖅ. 
ᐅᑎᖅᑎᓚᐅᓐᖏᓂᑦᑎᓐᓂ ᑕᒪᓐᓇ 
ᐱᓕᕆᐊᕆᔭᐅᕌᓂᑉᐸᓪᓕᐊᔫᒐᓗᐊᖅ 
ᓄᓇᓗᓐᓃᐊᖅᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓄ ᐃᓚᒋᐊᕈᑎᑦ, 
ᑭᒡᒐᑐᖅᑐ ᖁᑦᑎᑦᑐᒧ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᒃᑯᐊ ᒪᕐᕉᒃ ᓄᓇᓖᒃᑲ ᑖᒃᑯᐊ 
ᐃᒃᐱᒍᓱᓚᐅᕐᒪᑕ ᓯᓚᒧᑦ ᐃᒃᐱᐊᕐᔪᒻᒥᐅᑕᐅᔪᑦ 
ᐊᐅᓱᐃᑦᑐᒥᐅᓪᓗ. ᐃᒃᐱᐊᕐᔪᒻᒨᓚᐅᖅᑑᒐᓗᐊᑦ  

ᑲᑎᒪᑎᑕᐅᓚᐅᖅᑑᒐᓗᐊᑦ ᑕᐃᑲᓂ. ᑕᐃᒪᖃᐃ 
ᐊᐅᓱᐃᑦᑐᒨᕈᓐᓇᓚᐅᖅᐸᑦ ᑕᒪᒃᑯᓂᖓ 
ᐱᓕᕆᐊᖃᕐᓂᐊᕐᓗᑎᑐᑦ? ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᐃᖑᓚᐅᖅᑰᖅᑐᖅ. 
ᑭᓯᐊᓂ ᓱᓕᓐᖏᑐᔅᓴᐅᔪᖓ. 
ᖃᐅᔨᒋᐊᑲᐃᓐᓇᓂᐊᖅᐸᕋ ᐅᑎᕐᕕᒋᔪᓐᓇᓂᐊᖅᐸᒋᑦ 
ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᖓ ᐃᓚᒋᐊᕈᑎ, 
ᑭᒡᒐᑐᖅᑎ ᖁᑦᑎᑦᑐᒧ.  
 
ᐃᐊᓕᐊᑦ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐱᔾᔪᑎᒋᓪᓗᒋᑦ ᐅᖃᐅᓯᕆᖃᑦᑕᖅᓯᒪᔭᖅᐳᑦ ᑖᒃᑯᐊ 
ᓄᓇᕗᒻᒥ ᓄᓇᖃᑎᒌᑦᑎᐊᓂᕐᒧᑦ ᐸᕐᓇᐅᑎᑦ. ᑖᒃᑯᐊ 
ᐸᕐᓇᐅᑎᒋᔭᐅᔪᑦ ᐊᑐᖅᑕᐅᓂᐊᕐᒪᑕ, ᖃᓄᖅ 
ᐃᓱᒪᓕᐅᖃᑦᑕᓂᐊᕐᒪᖔᑕ ᑖᒃᑯᐊ ᒥᓂᔅᑕ 
ᐊᒻᒪᓗᑦᑕᐅᖅ ᓄᓇᓖᑦ ᐊᑭᑐᔫᑎᓂᑦ 
ᐊᑐᖃᑦᑕᓂᐊᕐᓂᕐᒧᑦ. ᖃᖓ ᑖᒃᑯᐊ 
ᐸᕐᓇᐅᑎᒋᔭᐅᔪᑦ ᐱᐊᓂᒃᑕᐅᓂᐊᖅᐸᑦ? 
ᐃᓚᐅᒍᓐᓇᔮᖏᒻᒪᑕ ᓄᓇᓕᐅᔪᑦ ᐸᕐᓇᐅᑏᑦ 
ᐱᐊᓂᒃᓯᒪᓐᖏᑎᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐊᔾᔨᒌᐸᓗᒃᑐᑦ 
ᑕᒪᒃᑯᐊ ᐃᓄᑦᑎᑑᓕᖅᑎᑕᐅᔫᒐᓗᐊᑦ 
ᕿᒥᕐᕈᔭᐅᑦᑎᐊᖅᖢᑎᓪᓗ. ᐊᒻᒪᓗᑦᑕᐅᖅ  

ᑐᓂᐅᖅᑲᖅᑕᐅᓂᐊᖅᖢᑎᑦ ᓄᓇᓕᓐᓄᑦ.  
 
ᐅᖃᖅᑏ, ᑖᒃᑯᐊ ᐸᕐᓇᐅᑎᑦ ᐱᒻᒪᕆᐅᓂᐊᕐᒪᑕᓗ, 
ᐱᓗᐊᖅᑐᒥᒃ ᓄᓇᓕᓐᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ 
ᒐᕙᒪᒃᑯᓄᓪᓗ ᓄᓇᕗᒻᒥ. 
ᖃᐅᔨᒍᑎᒋᔭᐅᔪᓐᓇᓂᐊᖅᑐᑦ ᓄᓇᓕᓐᓂᑦ 
ᖃᓄᐃᑦᑐᓂᑦ ᓴᓇᒋᐊᖃᕐᓂᖏᓐᓄᑦ ᐱᖁᑎᓂᑦ  
ᐅᓪᓗᒥ ᓯᕗᓂᒃᓴᐅᓂᐊᖅᑐᒥᓗ. ᑖᒃᑯᐊ 
ᐊᑐᖅᑕᐅᓂᐊᖅᖢᑎᓪᓗ ᑕᒪᐃᓐᓄᑦ ᒐᕙᒪᒋᔭᐅᔪᓄᑦ. 
ᐊᒻᒪᓗ ᑖᒃᑯᐊ ᑎᑎᕋᓪᓚᑖᖅᓯᒪᔪᒃᑯᑦ 
ᑕᑯᔅᓴᐅᓂᐊᕐᒪᑕ. ᑕᐃᒪ ᐅᖃᖅᑏ, ᑕᐃᒪᓐᓇᑲᓚᐅᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐊᐱᖅᓱᓂᒃᑯᑦ 
ᐃᓚᒋᐊᕈᑎ, ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ  ᐅᖃᖅᑏ. 
ᐊᒻᒪᓗ, ᑕᐃᒪ ᐊᐱᖅᓱᖅᑐᖓ ᐊᐱᖅᓱᖃᑦᑕᓚᐅᕋᒪ 
ᑲᑎᒪᑎᓪᓗᑕ, ᑖᒃᑯᐊ ᓴᖅᑭᑎᓐᓂᐊᕋᓗᐊᕐᒪᒋᑦ 
ᒥᓂᔅᑕᐅᑉ. ᖃᖓ ᑖᒃᑯᐊ ᓴᖅᑭᑎᑕᐅᒍᓐᓇᓛᖅᐸᑦ? 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᓂᕐᒧᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑕᐃᒪ 
ᓴᖅᑭᕐᓂᐊᕐᓂᕋᓚᐅᖅᓯᒪᒐᒃᑭᑦ 
ᓴᖅᑭᓂᐊᕐᓂᕋᓚᐅᖅᑕᒃᑲ ᑭᓯᐊᓂ 
ᐱᐊᓂᒃᓯᒪᓕᖅᐸᑕ. ᑕᐃᒪ ᓱᓕ 
ᑕᐃᒪᓐᓇᐃᓕᖓᕗᖓ ᐱᐊᓂᒃᓯᒪᓐᖏᒻᒪᑕ, ᐅᖃᖅᑏ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᖅᓱᕐᓇᖅ 
ᐅᖃᐅᓯᒃᑯᑦ ᐱᐊᓂᒃᐳᖅ. (ᑐᓵᔨᑎᒎᕈᓐᓃᖅᑐᖅ) 
ᑎᑎᖅᑲᒃᑯᑦ ᐊᐱᖅᓱᕐᓂᖅ. ᑭᒡᒐᑐᖅᑐᖅ ᐸᓐᓂᖅᑑᒧᑦ.  

 
ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 
ᑎᑎᖅᑲᒃᑯᑦ ᐊᐱᖅᑯᑦ 001 - 3(3): 

ᐃᒻᒥᓃᖅᑕᐃᓕᒪᓂᐅᑉ ᒥᔅᓵᓄᑦ 
ᐃᓕᓐᓂᐊᕈᑎᐅᒐᔭᖅᑐᓂᑦ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᖁᕕᐊᓱᒃᐳᖓ ᑎᑎᕋᖅᓯᒪᔪᒃᑯᑦ ᐊᐱᕆᓂᐊᕋᒪ 
ᑕᕝᕙᓂ ᑲᑎᒪᓐᓇᐅᓂᐊᖅᑐᒥ ᓄᑖᒥ.  
 
>>ᐸᑦᑕᑐᖅᑐᑦ 
 
ᑕᐃᒪ ᖃᐅᔨᒪᒐᒪ ᑲᑎᒪᔨᐅᖃᑎᒃᑲ ᐊᒥᓱᓂᒃ 
ᑕᐃᒪᓐᓇ ᑕᖅᑭᐅᓂᐊᖅᑐᓂ 
ᐊᐱᖅᑯᑎᖃᖃᑦᑕᕐᓂᐊᕋᒃᑕ. 
 
ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ ᐊᐱᖅᑯᑎᒋᔭᕋ 
ᐃᒻᒥᓃᖅᑕᐃᓕᒪᓂᐅᑉ ᒥᔅᓵᓄᑦ 
ᐃᓕᓐᓂᐊᕈᑎᐅᒐᔭᖅᑐᓂᑦ ᑖᒃᑯᐊ 
ᓇᓗᓇᐃᔭᖅᓯᒪᑦᑎᐊᕐᒪᑕ. ᑖᒃᑯᐊ 
ᑎᑎᕋᖅᑕᐅᓯᒪᓪᓗᑎᑦ ᐅᖃᓕᒫᕐᓂᕋᕐᓂᐊᐸᒃᑲ.  
 
ᒫᑦᓯ 2009-ᒥᓂᒃ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᖃᓄᖅᑑᖃᑎᖃᐃᓐᓇᕐᖓᑕ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ ᐃᑲᔫᑎᑦᓴᓂᒃ 
ᐋᖅᑭᑦᓱᐃᖃᑎᒋᓪᓗᒋᑦ ᐃᓅᓯᕐᖕᒥᒃ ᑭᐱᓯᖃᑦᑕᕐᓂᖅ 
(ᐃᒻᒥᓃᖕᓂᖅ) ᓄᖅᑲᕐᔫᒥᖁᓪᓗᒍ ᐃᑲᔪᕐᑎᑦᓴᓂᒃ 
ᐃᓕᓐᓂᐊᕐᑎᑦᓯᖃᑦᑲᖅᑐᑎᒃ ᓄᓇᕗᑦ 
ᓄᓇᖁᑎᖏᓐᓂ. 
 
1) ᐊᒡᒍᖅᓯᒪᓗᒋᑦ ᐊᕐᕌᒍᖏᑎᒍᑦ ᓄᓇᖏᑎᒍᓪᓗ, 

ᖃᑦᓯᐅᓕᖅᑲᑦ ᐃᑲᔪᕐᑎᑦᓴᑦ (ASIST) ᐃᓅᓯᕐᖕᒥᒃ 
ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑦ 
ᓄᓇᕗᒥ? 
 

2) ᐊᒡᒍᖅᓯᒪᓗᒋᑦ ᐊᕐᕌᒍᑎᒍᑦ ᓄᓇᖏᑎᒍᓪᓗ, 
ᖃᑦᓯᐅᓕᖅᑲᑦ ᐃᓄᐃᑦ 
ᐃᓕᓐᓂᐊᕐᑎᑕᐅᕙᓪᓕᐊᔪᑦ ᐃᑲᔪᕐᑎᑦᓴᐅᓂᕐᖕᒧᑦ  
ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ 
ᐃᑲᔪᕐᑎᐅᔪᒫᕐᓂᐊᕐᑐᑦ ᓄᓇᕗᒥ? 
 

3) ᐊᒡᒍᖅᓯᒪᓗᒋᑦ ᐊᕐᕌᒍᑎᒍᑦ 
ᑮᓇᐅᔭᖅᑖᕐᕕᖏᑎᒍᓪᓗ, ᖃᓄᑎᒋ ᑮᓇᐅᔭᑎᒍᑦ 
ᐃᑲᔫᑎᒃᓴᓂᒃ ᐃᑲᔪᖅᓯᒪᓕᕐᐸᑦ (ASIST) 
ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ 
ᐃᑲᔪᕐᑎᐅᔪᒫᕐᓂᐊᕐᑐᓂᒃ ᓄᓇᕗᒥ? 
 



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

4) ᐊᒡᒍᖅᓯᒪᓗᒋᑦ ᐊᕐᕌᒍᑎᒍᑦ, ᖃᓄᑎᒋ ᑮᓇᐅᔭᓂᒃ 
ᑐᓂᓯᓯᒪᓕᕐᐸᑦ ᐃᑲᔫᑎᒃᓴᓂᒃ (ASIST) 
ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ 
ᐃᑲᔪᕐᑎᐅᔪᒫᕐᓂᐊᕐᑐᑦ ᐃᓕᓐᓂᐊᕈᑎᑦᓴᖏᓐᓂᒃ 
ᑲᓇᑕᐅᑉ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓂᑦ 
ᐃᓄᓕᕆᔨᒃᑯᓂᓪᓗ ᓄᓇᖃᖅᑳᖅᓯᒪᔪᑦ 
ᐃᑲᔪᕐᑕᐅᔾᔪᑎᒃᓴᖏᑕ ᑮᓇᐅᔭᕐᑖᕐᕕᖓᓐᓂᒃ?   

 
 
5) ᖃᓄᐃᓕᐅᓪᓚᒃᑖᖅᓯᒪᕙᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᕝᕕᖓᑦ ᒐᕙᒪᑐᖃᒃᑯᓐᓂᒃ 
ᑮᓇᐅᔭᕐᑖᑲᓐᓂᖁᓪᓗᒋᑦ 
ᐃᓕᓐᓂᐊᕐᑎᑦᓯᖃᑦᑕᕐᓂᐊᕐᖓᑕ 
ᑲᔪᓯᐅᒪᐃᓐᓇᕐᓗᑎᒃ ᐃᑲᔪᕐᑎᑦᓴᑦ ᐃᓅᓯᕐᖕᒥᒃ 
ᑭᐱᓯᑦᑕᐃᓕᓂᕐᖕᒧᑦ ᐃᑲᔪᕐᑎᑦᓴᐃᑦ 
ᐃᓕᓐᓂᐊᕈᑎᑦᓴᖏᓐᓂᒃ ᐊᕐᕌᒍᖓᓂ 2011-
2012? 
 

6) ᓇᓪᓕᐊ ᑎᒥᐅᔪᑦ ᑮᓇᐅᔭᓂᒃ ᕿᓄᓯᒪᕙᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓂᓪᓗ ᐃᓕᓐᓂᐊᕐᑎᑦᓯᔪᒪᔪᑦ 
ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ 
ᐃᑲᔪᕐᑎᐅᔪᒫᕐᓂᐊᕐᑐᓂᒃ (ASIST) ᐊᕐᕌᒍᖓᓂ 
2011-2012? 
 

7) ᖃᓄᖅᑑᖅᓯᒪᕚᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑲᔪᓯᑎᑕᐅᖁᓪᓗᒋᑦ 
ᐃᓕᓐᓂᐊᕈᑎᑦᓴᑦ (ASIST) ᐃᓅᓯᕐᖕᒥᒃ 
ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑦ 
ᐱᓕᒻᒪᒃᓴᐃᓂᖅ ᑲᔪᓯᖁᓪᓗᒍ ᐊᕐᕌᒍᖓᓂ 
2011-2012? 
 

8) ᓇᓪᓕᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐱᓕᕆᕝᕕᖐᓐᓂᑦᑐᑦ 
ᑲᒪᒋᔭᖃᕐᐸᑦ ᐊᐅᓚᓂᖓᓂᒃ (ASIST) 
ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ 
ᐃᑲᔪᕐᑎᐅᔪᒫᕐᓂᐊᕐᑐᑦ ᐃᓕᓐᓂᐊᕈᑎᑦᓴᖏᓐᓂᒃ 
ᓄᓇᕗᒥ?    
 

9) ᐅᓪᓗᒥᒧᑦ, ᖃᑦᓯᐅᕙᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᖅᑲᓇᐃᔭᕐᑎᖏᑦ ᐊᑎᖃᖃᑕᐅᔪᑦ ᐃᑲᔫᑎᒃᑯᑦ 
(ASIST) ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ 
ᐃᑲᔪᕐᑎᐅᔪᒫᕐᓂᐊᕐᑐᑎᒃ 
ᐱᓕᒻᒪᒃᓴᐃᔪᓐᓇᕆᐊᖏᑦ ᐊᒻᒪ ᓇᓪᓕᐊᓂ 
ᐋᓐᓂᐊᕐᑐᓕᕆᕝᕕᒃᑯᓐᓂ ᑭᓱᓕᕆᔨᐅᓪᓗᑎᒃ 
ᐃᖅᑲᓇᐃᔭᕐᑎᐅᕙᑦ?    
 

10) ᐅᓪᓗᒥᒧᑦ, ᖃᑦᓯᐅᕙᑦ ᓄᓇᕗᒻᒥᐅᑦ 
ᐱᔭᕇᖃᑕᐅᓯᒪᔪᑦ “ᐃᓕᓴᐃᔨᒃᓴᓂᒃ 

ᐱᓕᒻᒪᒃᓴᐃᓂᖅ” ᐊᑎᖃᖃᑕᐅᓗᑎᒃ (ASIST) 
ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ 
ᐃᑲᔪᕐᑎᐅᔪᒫᕐᓂᐊᕐᑐᑦ? 
 

11) ᖃᓄᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐅᖃᐅᔾᔨᒋᐊᕆᕙᒃᐸᑦ 
ᑐᓴᐅᒪᑎᑦᓯᖃᑦᑕᕐᐸᓪᓗ (ASIST) ᐃᓅᓯᕐᖕᒥᒃ 
ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᓄᑦ 
ᐱᓕᒻᒪᒃᓴᖃᑕᐅᔪᒪᔪᓂᒃ 
ᐃᓕᓐᓂᐊᕐᑎᑦᓯᔪᓐᓇᖅᓯᒥᒻᒪᑕ 
ᖃᓄᖅᑑᕈᑎᒃᓴᓂᒃ ᓄᖅᑲᖔᕐᔫᒥᒍᑎᒃᓴᓂᓪᓗ?    
 

12) ᖃᓄᕐᓕ ᐃᑲᔪᖅᑎᐅᓕᕐᑐᑦ ᐃᒥᒃᑯᑦ ᓄᓇᓕᓐᓂ 
ᐸᕐᖕᓇᒋᐊᓕᓐᓂᒃ ᐃᓕᓐᓂᐊᕈᑎᑦᓴᓪᓗ 
ᑲᔪᓯᑎᑕᐅᓂᖏᓐᓂᒃ ᐋᖅᑭᑦᓱᐃᖃᑎᖃᖅᐸᑉᐸᑦ 
ᐃᓕᓐᓂᐊᕈᒪᔪᖃᕐᓂᖅᐸᑦ (ASIST) ᐃᓅᓯᕐᖕᒥᒃ 
ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᓂᑦ?    
 

13) ᖃᓄᐃᓕᐅᕆᐊᖃᖅᐸᑦ ᓄᓇᓕᓐᓂ ᓯᕗᓕᕐᑏᑦ 
ᐋᖅᑭᑦᓱᐃᖃᑎᖃᕈᒪᔪᑦ (ASIST) ᐃᓅᓯᕐᖕᒥᒃ 
ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑦ 
ᐃᓕᓐᓂᐊᕐᑎᑕᐅᔪᒪᓐᓂᖅᐸᑕ ᓄᓇᖅᑲᑎᖏᑦ, 
ᓲᕐᓗ ᒪᒃᑯᑦᑐᑦ ᐃᓕᓐᓂᐊᕐᑏᓪᓗ, 
ᐱᖃᑕᐅᔪᒪᓂᖃᕐᑐᑦ ᐃᑲᔪᕐᑎᐅᓂᕐᖕᒥᑦ?     
 

14) ᖃᓄᐃᓕᐅᕆᐊᖃᖅᐸᑦ ᐃᓕᓐᓂᐊᕐᕖᑦ 
ᐊᖏᔪᖅᑳᖏᑦ ᓄᓇᖏᓐᓂ 
ᐱᓕᒻᒪᒃᓴᐃᖁᔨᓐᓂᕐᐸᑕ (ASIST) ᐃᓅᓯᕐᖕᒥᒃ 
ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑦ 
ᐃᓕᓴᐃᔩᑦ ᐃᓕᓐᓂᐊᕐᕕᖏᓐᓂ 
ᐊᔪᕈᕐᓃᓴᕐᑕᐅᖁᓪᓗᒋᑦ 
ᐃᓕᓐᓂᐊᕇᖅᓯᒪᓐᓂᖏᑉᐸᑕ ᑕᒪᑐᒥᖓ?     

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑕᐃᒃᑯᐊ ᑎᑎᕋᖅᓯᒪᔪᑦ 
ᐊᐃᔭᐅᑲᐃᓐᓇᕐᓕᑦ. ᑎᑎᖅᑲᒃᑯᑦ ᐊᐱᖅᓱᕐᓂᖅ. 
ᐃᓵᔅᓯᒪᔪᖃᕈᓐᓃᕐᖓᑦ. 
 
ᑲᑎᒪᔾᔪᑎᒃᓴᖅ 8. ᐊᑎᓕᐅᖅᓯᒪᔪᓂᑦ ᐊᓚᒃᑲᐃᓂᖅ. 
ᐃᓵᔅᓯᒪᔪᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 9. ᐅᓂᒃᑳᒐᐃᑦ 
ᑲᑎᒪᔨᕋᓛᓄᑦ ᕿᒥᕐᕈᕙᓪᓕᐊᔪᓄᑦ ᒪᓕᒐᔅᓴᓄᑦ 
ᐊᒻᒪᓗ ᐃᓚᖏᓐᓄᑦ. ᐃᓵᔅᓯᒪᔪᖃᓐᖏᒻᒪᑦ. 
ᑲᑎᒪᔾᔪᑎᒃᓴᖅ 10. ᐊᓚᒃᑲᐃᓂᖅ ᑎᑎᖅᑲᓂᑦ. 
ᓯᕗᓕᖅᑎ.  

ᑲᑎᒪᔾᔪᑎᒃᓴᖅ 10: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 001 - 3(3): ᓄᓇᕗᑦ 

ᒐᕙᒪᒃᑯᖏᓐᓃᖔᖅᑐᓂᑦ ᑭᐅᔾᔪᑎᖓᑦ 
2009-2010-ᒧᑦ ᐊᕐᕌᒍᑕᒫᖅᓯᐅᑎᖏᑦ 
ᑐᑭᓯᒋᐊᕈᑎᒃᓴᓄᑦ ᐊᒻᒪᓗ 
ᑐᓴᖅᑕᐅᔭᕆᐊᖃᓐᖏᑦᑐᓄᑦ ᑲᒥᓯᓇᒻᒧᑦ 
ᐊᒻᒪᓗ ᑭᐅᔾᔪᑎᖓᑦ ᑲᑎᒪᔨᕋᓛᓄᑦ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᕕᐊᓱᒃᐳᖓ ᐊᓚᒃᑲᐃᔪᓐᓇᕋᒪ 
ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᓐᓃᖔᖅᑐᓂᑦ 
ᑮᒡᒍᓯᖏᓐᓂ ᐅᕙᓂ 2009-2010-ᒧᑦ ᑎᑭᒃᖢᒍ 
ᐊᕐᕌᒍᑕᒫᖅᓯᐅᑎᖏᑦ ᑐᑭᓯᒋᐊᕈᑎᒃᓴᓄᑦ ᐊᒻᒪᓗ 
ᑐᓴᖅᑕᐅᔭᕆᐊᖃᓐᖏᑦᑐᓄᑦ ᑲᒥᓯᓇᒻᒧᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᓚᒃᑲᐃᔪᑦ 
ᑎᑎᖅᑲᓂᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 002 - 3(3): ᑎᑎᖅᑲᐃᑦ 

ᑖᒃᑯᐊ ᓄᓇᑦᓯᐊᒦᓐᖔᖅᑐᑦ ᓂᕿᑦᑎᐊᕙᓐᓄᑦ 
ᐱᔾᔪᑎᒋᓪᓗᒍ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᖁᕕᐊᓱᒃᐳᖓ ᓴᖅᑭᑎᑦᑎᒍᓐᓇᕋᒪ 
ᐊᔾᔨᖏᓐᓂᒃ ᕕᕗᐊᕆ 25, 2011, ᑎᑎᖅᑲᐃᑦ 
ᑖᒃᑯᐊ ᓄᓇᑦᓯᐊᒦᓐᖔᖅᑐᑦ 6:22-ᖑᑎᓪᓗᖑ 
ᓄᓇᕗᑦ ᒪᓕᒐᓕᐅᖅᑎᒃᑯᑦ ᓲᕐᓗ ᓂᕿᑦᑎᐊᕙᓐᓄᑦ 
ᐱᔾᔪᑎᒋᓪᓗᒍ ᐱᓕᕆᖃᑕᐅᓂᐊᕐᓂᖏᓐᓄᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ 
ᑎᑎᖅᑲᐃᑦ. (ᑐᓵᔨᑎᒎᕈᓐᓃᖅᑐᖅ) ᑭᒡᒐᑐᖅᑐᖅ 
ᖁᑦᑎᑦᑐᒧᑦ.  

 
ᓴᖅᑭᑕᐅᔪᖅ ᑎᑎᖅᑲᒃ 003 - 3(3): 

ᐱᕙᓪᓕᐊᔪᑎᒎᖅᓯᒪᔪᑦ ᐅᖃᓕᒫᒐᐃᑦ 
ᐱᔾᔪᑎᖃᖅᑐᑦ ᐅᑭᐅᑕᖅᑐᒥᑦ 
ᓂᕿᑦᑎᐊᕙᓕᕆᓂᕐᒥᑦ ᑲᓇᑕᒥ (ᐃᐊᓕᐊᑦ) 

 
ᓴᖅᑭᑕᐅᔪᖅ ᑎᑎᖅᑲᒃ 004 - 3(3): ᓇᓂᓯᕕᒻᒥ 

ᐅᒥᐊᕐᔪᐊᕐᓕᕆᔨᒃᑯᑦ (ᐃᐊᓕᐊᑦ) 
 
ᓴᖅᑭᑕᐅᔪᖅ ᑎᑎᖅᑲᒃ 005 - 3(3): 

ᐃᒃᐱᐊᕐᔪᒻᒥ ᖃᐅᓱᐃᑦᑐᖅ ᐊᒻᒪᓗ 
ᐊᐅᓱᐃᑦᑐᒧᑦ ᐃᓄᓕᕆᔨᑐᖃᒃᑯᓐᓂᑦ 
ᐅᓂᒃᑳᓕᐊᒥᓃᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᖓᓱᒃᑲᓐᓃᑦ ᑖᒃᑯᐊ ᐱᑕᖃᕐᒪᑕ ᐊᑕᐅᑦᓯᑰᕐᓖᑦ?   
 
ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᒍᒪᔪᖓ ᑖᒃᑯᓂᖓ 
ᕕᕝᕗᐊᕆ 25, 2005, Yahoo!-ᑯᓃᓐᖔᖅᑐᑦ 
8:35-ᖑᑎᓪᓗᒍ ᐅᓪᓛᒃᑯᑦ. ᑖᓐᓇ ᓯᕗᓕᖅᑎ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᐃᒪᓐᓇ 
ᐊᑲᐅᓐᖏᓕᐅᕈᑎᖃᖅᑐᖅ ᑖᒃᑯᓂᖓ ᓂᖀᑦ 
ᐊᑭᖏᓐᓂ. ᒐᕙᒪᒃᑯᖏᒡᒎᖅ ᑐᓵᑦᑎᐊᕐᒪᑕ 
ᑭᒃᑯᑐᐃᓐᓇᕐᓂᒃ ᐊᓯᔾᔨᓂᐊᖅᑐᑎᓪᓗ ᑖᒃᑯᓂᖓ 
ᐊᑭᑐᓗᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑏᑦ.  
 
ᐊᒻᒪᓗᑦᑕᐅᖅ, ᐅᖃᖅᑏ, ᖁᕕᐊᓱᒃᐳᖓ 
ᓴᖅᑭᑎᑦᑎᒍᓐᓇᕋᒪ ᓇᓂᓯᕕᒻᒥ ᐅᒥᐊᕐᔪᐊᕐᓕᕆᔨᒃᑯᑦ 
ᑖᒃᑯᐊ ᐅᓂᒃᑳᕐᕕᐅᓚᐅᖅᑐᑦ ᑖᒃᑯᓇᓐᖓᑦ 
ᐅᓇᑕᖅᑐᓴᒃᑯᓐᓂᒃ.  
 
ᐊᒻᒪᓗᑦᑕᐅᖅ, ᐅᖃᖅᑏ, ᓴᖅᑭᑎᑦᑎᒍᒪᔪᖓ, 
ᑎᑎᖅᑲᓂᑦ ᑕᒪᒃᑯᐊ ᐃᒪᐃᑦ 
ᐊᑐᖅᑕᐅᖃᑦᑕᕐᓂᖏᓐᓄᑦ ᓄᓇᓕᕆᔨᒃᑯᓐᓄᑦ 
ᑕᒪᒃᑯᐊ ᐱᓕᕆᐊᕆᔭᐅᓚᐅᖅᑐᑦ ᐃᒃᐱᐊᕐᔪᒻᒥ 
ᖃᐅᓱᐃᑦᑐᖅ ᐊᒻᒪᓗ ᐊᐅᓱᐃᑦᑐᒧᑦ. 
ᐅᖃᐅᔾᔨᒋᐊᕈᒪᒻᒥᔪᖓ ᑖᓐᓇ ᐊᐱᖅᑯᑎᒋᓂᐊᖅᑕᕋ  

ᑖᓐᓇ ᖃᐅᑉᐸᑦ ᑲᑎᒪᓕᕈᑦᑕ ᐸᕐᓇᑦᑎᐊᖁᓪᓗᒍ 
ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑎ. ᐊᓚᒃᑲᐃᓂᖅ 
ᑎᑎᖅᑲᓂᑦ. ᑕᕝᕙ ᐃᓵᔅᓯᒪᔪᖃᕈᓐᓃᕐᖓᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 006 - 3(3): 

ᐅᖃᖅᑎᐅᑉ ᑎᑎᕋᖅᓯᒪᔭᖏᑦ ᒥᓂᔅᑑᔪᒧᑦ 
ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᑖᔅᓱᒧᖓ 
ᐃᒃᓯᕙᐅᑕᐅᔪᒧᑦ ᓂᕿᑦᑎᐊᕙᓂᑦ 
ᕿᓂᖅᑎᐅᔪᓂᑦ ᑲᑎᒪᔨᓄᑦ (ᐅᖃᖅᑎ) 

 
ᖁᕕᐊᓱᒃᐳᖓ ᑖᔅᓱᒥᖓ ᑎᑎᖅᑲᒥᒃ 
ᐊᓚᒃᑲᐃᔪᓐᓇᕐᒥᒐᒪ ᑕᕝᕗᖓ ᑲᑎᒪᕕᑦᑎᓐᓄᑦ. 
ᑖᓐᓇ ᑎᑎᕋᖅᓯᒪᔭᒃᑲ ᒥᓂᔅᑑᔪᒧᑦ 
ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᑖᔅᓱᒧᖓ 
ᐃᒃᓯᕙᐅᑕᐅᔪᒧᑦ ᓂᕿᑦᑎᐊᕙᓂᑦ ᕿᓂᖅᑎᐅᔪᓂᑦ 
ᑲᑎᒪᔨᓄᑦ. ᑖᒃᑯᐊ ᑎᑎᕋᓚᐅᖅᑕᒃᑲ ᐃᓇᑦᑐᒋᑦ 
ᐅᕙᒍᑦ ᓵᖓᓅᕈᓐᓇᖁᓪᓗᒋᑦ ᑲᑎᒪᓂᑦᑎᓐᓂ ᑖᓐᓇ 
ᐱᖁᔨᕗᖔᕈᑎᓯ ᑲᔪᓯᓚᐅᖅᑎᓪᓗᒍ ᐅᓪᓗᑐᐃᓐᓇᕐᒥ. 
ᑕᕝᕙ, ᐊᓪᓚᑦᑎ. ᖁᔭᓐᓇᒦᒃ.  
 
ᑲᑎᒪᔾᔪᑎᑦᑎᓐᓄᑦ ᐅᑎᓕᕐᒥᒍᑦᑕ. ᓇᓗᓇᐃᖅᓯᓂᖅ 
ᓅᑎᒋᐊᕈᒪᔪᓂᑦ. ᑲᑎᒪᔾᔪᑎᒃᓴᖅ 12. 
ᓇᓗᓇᐃᖅᓯᓂᖅ ᓅᑦᑎᒋᐊᓐᓂᕐᒥᒃ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᑎᑦᑎᔪᒪᓂᕐᒥᒃ ᒪᓕᒐᔅᓴᓂᒃ. 
(ᑐᓵᔨᑎᒍᑦ) ᒥᓂᔅᑕ ᑮᓇᐅᔭᓕᕆᓂᕐᒧᑦ. 
 

ᑲᑎᒪᔾᔪᑎᒃᓴᖅ 12: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖓᑦᑎᕐᒥ ᒫᑦᓯ 2, 2011, ᒪᓕᒐᒃᓴᖅ 1, 
ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ 
ᒪᑭᒪᐅᑎᓄᓪᓗ) ᒪᓕᒐᖅ, 2011-2012 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. 
ᐅᖃᓕᒫᖅᑕᐅᑎᑦᑎᓂᖅ ᓯᕗᓪᓕᖅᐹᒥᒃ ᒪᓕᒐᔅᓴᓂᑦ. 
ᐊᕙᑎᓕᕆᔨᒃᑯᓐᓄᑦ ᒥᓂᔅᑑᔪᖅ. 
 

ᒪᓕᒐᒃᓴᖅ 02 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᑭᓪᓕᓯᓂᐊᖅᑎᓂᑦ ᒪᓕᒐᖅ - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖃᐅᔨᒃᑲᐃᕗᖓ 
ᐱᖓᑦᑎᕐᒥ ᒫᑦᓯ 2, 2011, ᒪᓕᒐᒃᓴᖅ 2, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᑭᓪᓕᓯᓂᐊᖅᑎᓂᑦ ᒪᓕᒐᖅ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. 
ᐅᖃᓕᒫᖅᑕᐅᑎᑦᑎᓂᖅ ᓯᕗᓪᓕᖅᐹᒥᒃ ᒪᓕᒐᔅᓴᓂᑦ. 
ᒥᓂᔅᑑᔪᖅ ᑮᓇᐅᔭᓕᕆᔨᒃᑯᓐᓄᑦ. 
 
ᒪᓕᒐᒃᓴᖅ 03 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 04 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 
ᓈᓴᐅᑎᖓ 2 - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑮᑦ ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖓᓱᓂᑦ ᓇᓗᓇᐃᖅᓯᔾᔪᑎᖃᕋᒪ 
ᒪᓕᒐᒃᓴᓂᑦ.  
 
ᐅᖃᖅᑏ, ᖃᐅᔨᒃᑲᐃᕗᖓ ᐱᖓᑦᑎᕐᒥ ᒫᑦᓯ 2, 
2011, ᒪᓕᒐᒃᓴᖅ 3, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᓐᑲᑖᒃᓯᓕᕆᓂᕐᒧᑦ ᒪᓕᒐᖅ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. 
 
ᐅᖃᖅᑏ, ᓇᓗᓇᐃᖅᓯᕗᖓ ᖁᔭᓐᓇᒦᒃ, ᐅᖃᖅᑏ. 
ᐱᖓᑦᑎᕐᒥ ᒫᑦᓯ 2, 2011, ᒪᓕᒐᒃᓴᖅ 4, 
ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᖅᑕᐅᖁᓪᓗᒍ 
ᒪᓕᒐᖅ, 2011 ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᒥᒃ. 
 
ᐅᖃᖅᑏ, ᓇᓗᓇᐃᖅᓯᕗᖓ ᖁᔭᓐᓇᒦᒃ, ᐅᖃᖅᑏ. 
ᐱᖓᑦᑎᕐᒥ ᒫᑦᓯ 2, 2011, ᒪᓕᒐᒃᓴᖅ 5, 
ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᖅᑕᐅᖁᓪᓗᒍ 
ᒪᓕᒐᖅ, 2011, ᓈᓴᐅᑖ 2, ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 
 



ᓇᒡᒐᔾᔭᐅ, ᕕᕝᕗᐊᕆ 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᓅᑦᑎᒋᐊᓐᓂᖅ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᑎᑦᑎᒍᒪᓂᕐᒥᒃ 
ᓇᓗᓇᐃᖅᓯᓂᖅ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 13. 
(ᑐᓵᔨᑎᒎᕈᓐᓃᖅᑐᖅ) ᓅᑦᑎᒋᐊᓐᓂᖅ.  
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 14. 
(ᑐᓵᔨᑎᒎᕈᓐᓃᖅᑐᖅ) ᐅᖃᓕᒫᖅᓯᓂᖅ 
ᓯᕗᓪᓕᖅᐹᒥᒃ ᒪᓕᒐᔅᓴᓂᒃ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 15. (ᑐᓵᔨᑎᒎᕈᓐᓃᖅᑐᖅ) 
ᐅᖃᓕᒫᖅᓯᓂᖅ ᐊᐃᑉᐹᓂᒃ ᒪᓕᒐᔅᓴᓂᒃ.  
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 16. 
(ᑐᓵᔨᑎᒎᕈᓐᓃᖅᑐᖅ) ᐊᑐᓛᖅᑕᕗᑦ. ᖃᐅᑉᐸᑦ. 
ᐊᓪᓚᑦᑎ. 
 

ᑲᑎᒪᔾᔪᑎᒃᓴᖅ 16: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᑦᓯ 1-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᑮᓇᐅᔭᓕᕆᓂᕐᒧᑦ ᒪᑐᐃᖅᓯᔾᔪᑎᒃ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑎᒃ ᑮᓇᐅᔭᓕᕆᓂᕐᒧᑦ ᒪᑐᐃᕈᑎᒧᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

14. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐊᓪᓚᑦᑎ. ᑕᒪᓐᓇ 
ᑲᑎᒪᓂᖅᐳᑦ ᐅᓪᓗᒥ ᒪᑐᑲᐃᓐᓇᓂᐊᓕᕐᒥᔪᖅ. 
ᑕᐃᒫᓯᑦ ᖃᐅᑉᐸᑦ 1:30-ᒥ ᐱᒋᐊᒃᑲᓐᓂᓛᕆᓪᓗᑕ. 
ᖁᔭᓐᓇᒦᖔᓯᑦ. 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 16:33ᒧᐊᖅᑎᓪᓗᒍ



 

 

 
 


